
Önsöz 

  

Düşlər bacasından, qarabasmalar quyusuna bir yol var. Bu 

yol insanoğlunun qaranlıq, köpəkbağırsaq, qorxunc, tanınmaz 

içindəndir. İçindən deyil, içidir özü. 

Bu bitməz, susuz, sonsuz yolda səkmək, bir yerə yetişmək 

üçün deyil. Bir sözü söyləmak üçün deyil... Bam-başqa bir 

yerdə yaşamaqdır. Ənik, qudurğan, isitmiş duyğuları; güzgü 

qırığı üstünə şehli mamırla yazmaqdır. 

Düşlər bacasından baxmaq, uçmaq, süzülüb yağış 

kölgəsinin altında uzanmaq, dincəlməyi dadmaqdır. 

Dada-dada, dibsiz-qaranlıq quyudan qoparılıb, qovalanmış 

qarabasmaların qaraltısıyla, çığırtısıyla, bağırtısıyla; qulaqlarda, 

ürəklərdə, könüllərdə çan döyməkdir. 

Gecə kökünün özləmi, yanğın könlündə göyərən, böyürən 

sözcükləri; gündüz günorta, günəşdən utanmadan gözlər 

önünda oynadmaqdır. 

Bunların hamısı gərçəkdir, gərçəyin də gərçək olmağına 

inanaraq, bu yazıları çapa verirəm. Diləyim də: 

Düşlərin bacası dildaşlarımın, qarabasmalar quyusuysa, 

mənim olsun. 

1 

Gecə, Varlıq, Mən 
  

İndi! İp-indi varlıq; yalnız gecədir. 

Bu gecəya boyanmış gözlər, bu gecəyə boyanmış əllər, bu 

gecəyə boyanmış, yanıq kirpiklər, bu gecəyə boyanmış 

ayaqların səsi, bu gecəyə boyanmış mən. 

İndi! İp-indi varlıq; yalnız gecədir. 

Bu mənə boyanmış, bu yoxluğa sarı gedən gecə, bu boşluğa 

doğru sürünən gecə, bu ayaq səsini duyan gecə, bu ayaqların 

səsinə dolaşan gecə, bu ayaqların altında bağıran gecə. 

Bu yalqız şair. Bu kölgəsini gövdəsində daşıyan şair. Bu 

irmağa sarı gedən şair. Bu gecəyə boyanmış şair. Bu gecə ilə 

sevişən şair. 

Bu gecə, bu şair. Bu şair, bu gecə. Bu birləşmişlər, bu bir-

birinə dolaşmışlar, bu bir-birinə boyanmışlar, bu bir-birinə 

sarılmışlar, bu kölgəsizlər, bu yurd-yuvasızlar, bu özlərindən 

asılmışlar, bu öz başlarına buraxılmışlar, bu qarğılmışlar... 

İndi! İp-indi varlıq yalnız gecədir. 

Gecə yalnız mənəm. Mən yalnız gecəyəm. Yalnız 

üzüyanıq ay bunu bilər. Bunu yalnız o duyar. Bu qup-quru 

ağaclar, bu sarı, əzik yarpaqlar, bu balaca yumurugildir 

daşlar, bu tanrıların sapandaşılarının kölgəsi, bu bozarmış 

boşluqla sevişən darısqallıq; soruşun bunlardan! Bir soruşun 

bunlardan! 

Gecə indi varlığın darısqallığıdır. Varlıq indi yalnız 

gecədir. Bunu tusbağalar da duyar. Yazıq bizlər. Yazıq, 

yaramaz...  

 

2 

Heçlik arxası 

  

Günbatanda, uzun kölgəsini çiynində daşıyaraq ağaclar 

arasında itər. Uzaqlarda uzanaraq yetmiş yeddi yuxu görər. 

Yetmiş altısı qarabasmadır. Birisi bir mavi düş. Mavilik dək 

bir dincəliş. 

Ulduzlara baxmaz. Özünə baxmaz. Yerə, dağa, daşa, çaya, 

dənizə də baxmaz. Baxmağı unudar. Düşünməz. Düşüncəni 

unudar. Duymaz. Duymağı unudar. Maviliklə bitişib birləşər. 

Mavilik olar. Mavidən də geçər. Yox olar. Yoxluqda süzülər. 

Yoxdan da yüksələr. Nə yer var orada, nə göy. Nə varlıq var, 

nə yoxluq. İlkinlikdir daha ilkinlik. Orada da sıxılar, partlar. 

İlkinlikdən də geçər. Heçlikdə; heç olar. Nə yüksəlmək, nə 

ərimək, nə geçmək. Daha yox da yoxdur. İtər gedər boşluqla 

heçliyin arxasına. Özsüz, qaraltısız.  

 

3 

Sözlər Sözü 
  

Qopuz səsi gəlir. At səsi. Atlar ayaq döyərək kişnəyib 

göyə qalxırlar. Burulğanla şimşəklər birləşirlər. Yağış sarılır 

sıgaret tüstüsünə. Işıq; buludlara baş əyir. Dəniz dağı 

qucaqlayıb buraxır. Geriyə çəkilib hövkürür. Yenə dağı 

qucaqlayır,  göyə yüksələrək, qayın ağacını yaşlı, yaraşıqlı 

dodaqlarıyla öpür. 

Qopuz səsi ucalır. Atlar dənizə doğru dalğalarla döşləşib, 

Qaçaq Nəbi atından daha yeyin çapırlar. Dalğalar Həcərin 

damarlarındakı   öcə bənzərcəsinə  girirlər dəniz diblərinə. 

Hövkürəcəklər indi atlar dağın doruğunda (zirvəsində). 

Baxın! Kişnəyib əllərini göyə qaldırırlar.  

Görürsünüzmü? 

Yenə qopuz səsi yüksəlir. Dəniz hövkürür. Qayın ağacı 

budaqlarını əyir. Yağış sarılır sıgaret tüstüsünə. Işıq dənizdə 

itir. Dalğalar bağırır, qopuz səsi yeri-göyü titrədir... 

Deyəsən bu il ilanlar ilidir. Hində getməliyəm. Hindin 

ormanlarında  gözəl boyalı ilanlarım məni gözləyirlər. Ah! 

Onlarla oynayacağam. Onlarla sevişəcəyəm. Onlarla bütün il 

boyu gecə-gündüz qopuz çalıb göylərdə uçacağam. Bu ili, üç 

yüz əlli doqquz il gözləmişəm. Üç yüz əlli doqquz il... 

Işıqlar sönüb. Daha qopuz səsi, at kişnəyişi duyulmayır. 

Burulğan bucaqlara yumurlanıb dincəlməkdədir. Tummuş 

bir durum duruma qalxmaqdadır. Evlər qaraltı kimi əyiş-

üyüşlənir. Sıgaret tüstüsü ilə çaxır qoxusu, yağış kölgəsi 

geçmiş çağları dirildib, oynadır. Uzaqlarda bir uşaq çığırır, bir 

qurd ulayır, bir dağ yarılır, bir bitgi göyərir. Qaranlıqda iki 

göz parlayır. Susqunluqda bir ürək sıxılıb, Hind ilanlarına 

dolaşarkən, bir söz yel əlində yenidən oyuna qalxır. Bir söz 

yenidən yaradılmış qarabasmalara yerikləyir. 

4 

Ətənələr 
   

Bu axşam bir sürü söz doğulub burada, bir sürü söz! Qanlı 

ətənələri istidir daha.  

Buynuzluları çağırın! Boyları yerə girsin! Bütün sözlər ölü 

doğulmuş, ölü! 

Baxın! Cəmdəkləri avıcımda qalmış. ah...! İki göz 

tapsaydım! Bir ürək doğsaydım! Qırmızı baxış damarların 

yerini bilsəydim! Basdırardım bunları, basdırardım... 

Gəlin! Hey! Köpək baxışlar! Bu axşam şənlik axşamıdır. 

Köpəklər bayramıdır. Gəlin bu balaca, yumuru-gildir daşları 

güldürək! Gəlin! 

Yetmiş il ağlayaraq bu axşamı gözlədim. Hey! Köpək 

baxışlar! Sizinlə danışıram! Sizi çağırıram! Bu axşam bütün 

tusbağalar sacı iyi qoxurlar. Qadınları çağırın! Bütün yer 

üzündəki qadınları çağırın! Çağlar boyu qumların altında 

gizlənən tusbağalar bu axşam doğacaqlar. Buynuzluları 

çağırın! Boyları torpağa batsın! bütün tusbağalar ölü 

doğacaqlar.  

Bu axşam oyun axşamıdır. Ölülər bu axşam oyuna qalxraq 

qılıc-qalxansız ağlayacaqlar. Tusbağalar da bunu bilir. Sizin 

ağzınız qara torpaqdan dolsun! Siz, qısır qoyun yerişlilər, 

köpək baxışlılar, ölü doğub, qısır olanlar! Siz! 

5 

Kölgəsiz, ay Işığında 

 

Gecələr gedərik qaranlıqla qol-birboyun.  

Oturarıq orada birgə. Azcana ağlayarıq.  

Sonra gülərik. Sonra ağlaya-ağlaya gülərik.  

Sonralar gülə-gülə ağlayıb, gözlərimizi ay ışığında yuyarıq. 

Dan ulduzu gülümsəyərək, gözyaşlarını silərkən, biz yox 

kölgəmizi çiynimizə atıb, evə dönərik.  

Günəş bizim yox kölgəmizin ardınca, hamı yerə baş 

çəkər... 

Günlərin bir günündə, ovlayacaq günəş bizim yox 

kölgəmizi. Arxayınam. 

  

6 

Sözlər Qaraltısında 

 

Bütün sözlərim yağış qoxur;  yarpuz, yanaq, kiprik qoxur; 

anamın isti südü qoxur. 

Şimşəklər mənə baxanda dodaqlarını ısırıb, istəklərini 

dumanlarla bölüşərlər. Üzüyanıq ay baxa-baxa gülüb, içi 

çiçəklənər: 

- Gir dənizə güləşək! Yarışaq!- Yox! Güləşmək, yarışmaq 

mənə yaraşmaz. Oynamaq, oynamaq istəyirəm.  

- Gir! Gir dənizə! Səni boşluğa götürüb, barışdıracağam 

onunla. 

- Boşluq? Barışmaq? Kiminlə barışmaq? 

- Gir dənizə! Soruşma! Buludları görməyirsən; aman 

verməyirlər? Gir, qorxma! Yuyun, sözlərdən yuyun! 

- Azacıq düşünmək istəyirəm. 

- Düşünmə, düşünmə! Ətəyimə bax; necə dalğaların 

əlində oynayır! Gör necə səni çağırır! Səni! Sözlər tutsaqda 

qalmış yazıq şair...! 

   

7 

Barmaqlarımın arasında da... 

  

Burası Boğazkörpüdür! Dünən gecə birisi özünü öldürdü 

burada. 

- Öldürməyin! Öldürməyin! Qardaşımdır mənim. Deyə 

bağırdım. 

Təbrizdə də bağırdım. Səhənd də çürük sümükləriylə 

eşitdi. 

Paris metroları, qorxulu səsiylə! Orada da bağırdım. Biri 

özünü metro altına atdı. Metroların sıçanları da gördü. 

Almanyanın bu qoxmuş çayı da, o birini boğdu. 

- Öldürməyin! Öldürməyin! Qardaşımdır mənim. Yenə 

bağırdım. Bu qarğılmış ölkənin, təkcə dəmirləri ağladı. Dədə 

Qorqudun filmə çevrilmiş boyunu görmədən öldürüldü o. 

Dəlidir! Dədə Qorqud da dəlidir. Mən yuxumda, beş 

yaşında ikən Bayındırxanı yaşadım. 

Sən Mişel Qəhvəxanalarının al şarabları da boğazımın 

yanqın həsrətini ısladammadı. 

Dədə Qorqurd da düş görəndə; mənim düşlərimi özlərdi. 

Özləməyin! Özləməyin! Bu qurdların özləmidir. 

Körpülərin üstünə baxın! Çayların qırağına göz dolandırın! 

Gecənin kölgəsinə ayaq basın! 

Xəzə başınıza! Kül təpənizə! Öldürərkən, bir yanaqlarına 

da baxın! Əllərimi bağlarkən, bir günəşi də görün! Ay 

incələrkən, bir çımır da qapın! 

Köpəklər də utanar; sizə baxarkən. Düm-düz pox 

Niyoyorkda; qara dəvələr; ağ heykəllər daşıyar. Parisdə də 

bağıranın daşşağı yırtılar. Ancaq bizim dağlarda da; qurdlar 

düş görüb, ulayanda; tülkülər qorxmaz, qoyunlar əkiz doğar. 

Xəzə başınıza! Kül təpənizə! Daha bilməyirsiniz; bizim 

eşşəklər də anqıranda göyün götü yırtılar. Burada! Bu 

donquza bənzər alman faşistləri; bizim eşşəklərimizin 

dırnağını çeynərlər. Bunu bizim köpəklər də bilər. Sizin 

qulaqlarınız dəmirdəndir, gözünüz daşdan. Yuxu görmədən 

ölərsiniz.  

Gəlin gedək o bizim sayıran toyuqların yanına. Yumurta 

biri yüz utanc. Yağış yağanda; Bıldırçınlar da ıslanar. Şeytan 

da qutlu geyimlərini çürüdər. Qartallar da günorta yuxu 

görər. Buraxın üzümlər yetişsin, utana-utana. Bizim 

qartallarımız yuxu görübdür. Bizim sarı toyuq dünən axşam 

yuxusunda bir ilan udubdur. Udulmuş ilan; bizim sarı 

toyuğun qarnında qoxubdur. Gözlərindən iki ağac 

göyəribdir, ağacların budaqlarında ilan balaları zırna çalaraq, 

şeytanın ulu dırnaqlarıyla mənim alnımı cızıb, dodaqlarımı 

bir-birinə tikibdir. 

Sizə dedim mən; körpülərin üstünə baxmayın! Sarı 

toyuqların yuxusundan qorxmayın! Düş görmədən ölməyin! 

Yoxsa bizim köpəklər; qurdların bayramında beş-beş 

doğacaq. Yoxsa buraxın sizə anlatım utanmadan. Ancaq 

bunu bilin; barmaqlarımın arasında ipə çəkilən kölgələr də; 

toyuqların yuxusunu duyacaq. 

Al şaraba and olsun! Dünən axşam; elə o qansərli∗ 

Tehranda da biri özünü öldürdü. Burada da, mənim yanımda 

da. Mənim barmaqlarımın arasında da biri özünü kölgəsiylə 

asdılar... 

 

8 

Bir ovuc Var 
 

 

Bizim kəndimizdə su olmaz. Yel əsməz. Yavşan göyərməz. 

Torpaq yaşıllanmaz. Quyular dibsiz-dərinliyi düşünməz. 

Yıxılmış-yox qalalar; bayquşları ovlayıb, gözəlliyi susdurmaz. 

Uzun-qocaman, incə barmaqlar, kipriklərə yol verməz. Yollar 

bitməz-görünməz bozqırı yarıb, yox ağaclara sarı uzanmaz. 

Bizim kəndimizdə, bir qız var, yalqız bir qız. Yalnız bir qız. 

Gözləri yalnız dağların kölgəsində dincələr. Uzun, qocaman, 

                                                 
∗ Qansər: Xərçəng xəstəliyi, saratan 

incə barmaqları yalnız dənizlərin duyğusunu içər. Sıldırım 

tək alnı yalnız yox günəşin həsrətini daşıyar. Qara saçları 

yalnız mənim düşlərimi, qarabasmalarımı; özünə dolaşdırar.  

Bizim kəndimizdə, bir baca var. Bacamızın gözlərində; 

varlıq öz sazını çalar, yoxluq öz sazını. Gecə öz mahnısını 

qoşar, biz də öz türküsü. Bizim gözlərimizdə; bir kənd var. 

Bir dağ var. Bir daş var. Bir düş var. Bir qarabasma var. Bir 

yoxluq var. Bir varlıq var. Bir qaranlıq var. Bir at kişnəməsi 

var. Bir dalğa duyğu var. Bir ovuc torpaq var. bir ovuc günəş 

var. Bir ovuc ıldırım var. Bir ovuc burulğan var. Bir ovuc 

dəniz var. Bir ovuc gülüş var. Bir ovuc ağrı var. Bir ovuc yara 

var. Bir ovuc uçmaq var. Bir ovuc kənd var. Bir ovuc bal var. 

Bir ovuc acı var. Bir varlıq baxış var. Bir ovuc “Var“ var... 

Bizim baxışımızda; min ölkə susquntu var, bir otaq söz, 

balaca, yaşıl bir mahnı. 

Bizim mahnımızda, bütün zadlar var, hər zaddan bir 

ovuc, vardan da bir ovuc, yoxdan da bir ovuc, özümüzdən də 

bir ovuc... sizdən yalnız; bir ovuc kölgə var. Biz ancaq 

kölgələrdən qorxarıq. Kölgələrə güvənməyiz. Qarğılmış 

gülüşləri, baxışımızda daşıyarıq. Qarğılmış insanoğluna; bir 

ovuc qaranlıqla gülüş bağışlarıq. Ağ quzuları qısqanarıq.  

Yavşanlara namaz qılarıq. 

Bizim namazımızda; yüz min tanrı hönkür-hönkür ağlar. 

Yüz min tanrı tər-tələsik yalvararlar. Yüz min tanrı 

daşlarımızın kölgəsinə namaz qılarlar. Dədə Qorqudu 

alqışlayaraq Təpəgöz saçına çiçak bağlarlar. 

Bizim baxışımızda, yeni bir “Var“ yaradılır, yeni bir 

“Yox“, yeni bir insanoğlu: 

- Siz, yaratıcılar, siz vurub yıxıb yox ed�nl�r, 
yaradanlar, sev�nl�r, sevgini duyanlar, sevginin özü 
olanlar...! 

 

9 

Mahnılama 

   

Könlümdə bir söz doğuldu:  

- Bir qoşma yazım, - dedim. 

Bir qırmızıbağır qoşma. Bir qoşma, yalqız  bir quşa. Bir 

qoşma, yalqız bir ürəyə. 

Bir qırpımda, gözümün önündən o geçdi. İçim çiçəkləndi. 

Bu daha özüdür. Dedim. Budur doğulmuşdur könlümdə. 

Özü imiş. Tapdım. Bir qoşma qoşacağam bu gözəl yalqızlığa. 

Birdən ürəyim durdu, könlüm susdu: 

- Dəlisən? 

O özü bir qoşmadır. Qoşmaya, qoşma qoşmazlar 

yoldaşım! Onu dodaqda yırlarlar. Düşlərdə oynadarlar. 

Ürəkdə gəzdirərlər. Göylərə götürüb, dan ulduzuna 

göstərərlər. Aya, qaranlığa, qoşmalara göstərərlər. Onu 

ırmaqlara götürüb, dalğalardan düzmə qılıb, boynuna 

taxarlar. Onu ormanlara götürüb, quşlara, ağaclara, 

dumanlara, buludlara bənzədərlər. Onu tanrılara, qopuzlu 

şamanlara, Çənlibelə, Dəmirçioğluna, Nigara göstərərlər. 

Onu Ağana tanrıya götürüb, onun qısqancını çıxararlar. 

- Dəlisən? 

Sonra bir tütün eşdim. Çaxmağı götürərkən, dizlərim 

titrədi. Boğazım qurudu:  

Doğrudan da dəlisən. Burax o dincəlsin. Onu hara 

götürürsən? Özün yanırsan yetərli deyilmi? Onu nədən 

yandırmaq istəyirsən? Yerdə, torpaqda olmaq istər o. Sən 

düşlərində, qarabasmalarında, uşaqlığında, torpaq kökündə, 

göy kökündə, ırmaq dibində, dəniz dərinlyində, orman 

ortasında olmaq istərsən. Yox, istəməzsən, yaşarsan oralarda. 

Sən gözlər damarında oyuna qalxarsan. Sən odcığaza 

deyibsən; sən yanma, mən yanıram, mən yanacağam. 

Dumanlara deyibsən; siz göylərə qalxmayın, mən qalxıram, 

mən qalxacağam. Dalğalara deyibsən; siz dalğalanmayın, siz 

hövkürməyin, siz bağırmayın, siz dağları qucaqlamayın, siz 

atların kişnəməsini mahnılamayın; mən qılıram, mən 

qılacağam. 

Sən dəlisən. Daş ürəksən. Onu burax öz yaşayışında 

qalsın. Sən yalnız özünü bəyənirsən. Özünü düşünürsən. 

Biraz da başqalarını düşün. Azcana da öz yuvarından eşiyə 

çıx... 

Ax! Burax, burax! Yorğunam. Qoy istəyim hara gedir 

getsin, nə qılır qılsın. Düşünməyi mən, dəniz dərinliyində 

bıraxıb, gəlmişəm. Düşünməyirəm. Özümü də düşünməyirəm 

artıq. Özümü düşünsəydim; indi belə özsüz, özlarini itirmiş 

qalmazdım. 

10 

Kölgəsiz, ayla ağlayaraq 
   

O  da gəlmişdi. Bilməyirəm nədən? Mən, öz içimdə yalqız 

qalmışdım; o yoldaşlarının içində. 

Dayandım. Döndü baxdı: 

“Nədən dayanıbsan?” - Soruşdu. 

“Bax! Arxana bax! Sənin kölgən var daha. Sən daha, öz 

içində yalqızlığa ərməməşsən.“ - dedim. 

Oturub, ağladı. Bir il gecə-gündüz ağladı. Elə orada 

otururkən, bir il gecə-gündüz ağladı. Bir ildən sonra, ay 

ışığında qalxıb, məni qucaqladı: 

“Bax! Daha kölgən yox! bax! Biz kölgəsiz gülməli. Kölgəsiz 

ağlamalı. Kölgəsiz ölməliyik.“ - dedim. 

Gülüb, arxasına baxdı. Arxasında, ay əlini belinə vuraraq, 

ağlayıb, gülürdü. 

Ah...! Ay da kölgəsizdir... 
 

*** 
 

- Hey! Kiminlə danışırsan? Nədən belə qaranlıqda 

oturubsan? 

- Nədən gəldin? Kim demişdi gələsən? 

- Sevinmədinmi? 

- Küsməmişdinmi? 

- Doğrudan, kiminlə danışırdın? 

- Küsməmişdinmi? soruşdum. 

- Barışmağa gəldim. 



 

22 

 

-Yarışmağa gəlibsən. Baş-qulağın barışana bənzəməyir.    

- Sənin baş-qulağın dəlilərə bənzəyir. 

- Sağ ol. Bunu deməyə gəlmişdinmi? 
 

*** 
 

- Hey, hey, hey! Səninlə danışıram! Bax bir! Ay da 

kölgəsizdir bizim tək! 

- Ax! Burax özlüyümdən qurtulum. Qaraltıları görməyirsən? 

- Hansı qaraltılar? Ölümün qaraltısı olmaz. 

- Kim ölüm qaraltısından danışdı? 
 

*** 
 

O da gəlmiş idi. Bilməyirəm nədən getdi? Qaraltım onu 

qorxutdu yoxsa? Yaşayış qaraltısı doğrudan da qorxuludur. 

Dəliliyin qaraltısından da qorxuludur. Bu keş görərsəm onu, 

deyəcəyəm. Arxayın ol; arxayın! 

  

11 

Qorxu Qoxusu 

  

Güldü. Göz yaşlarını gördüm. O da bildi. Başını dayadı sol 

çiynimə. Dizləri titrəyirdi. Geri çəkilib çiynini tutub 

silkələdim: 

Gül, gül! Ağlamaq istədinsə, gül! Ucadan gül! Gülmək 

istədinsə, ağla! Ucadan ağla! İndi gedirik qaranlıqlara. Burası 

çox ışıqlıdır. Qoy gecə olsun! 

Güldü. Göz yaşlarını saxlayammadı: 

Haçan gecə olacaq? Haçan qaranlıq gələcək? Partladım. 

Partladım. 

Duydum. Onu dərindən duydum. Yeyincəsinə götürdüm 

onu ormana. Ormanın ortasında; bir sıldırımın üstündə: 

Bağır, bağır! İndi bağır bağrından! - dedim. 

Bağırdı. Bağrından bağırdı doğrudan. Qara sıldırımlar, 

ayağının altında ovuldu. Qaranlıq gündəkindən daha ərkən 

gəldi. Gecə qorxmuş bir ana tək çırmanaraq yoldan yetişdi. 

Ay yoxdu. Buludlar bizim kimi gülə-gülə ağlayırdı... 
 

*** 
 

Bu otaq, yovşan qoxusu; yorğan-döşək, bulud qoxusu; 

əllərim qorxu qoxusu... qoxur. 

Daha ormanlara getməyəcəyəm. Qorxmuş-çırmanmış bir 

ana da çağırsa, otağımdan çıxmayacağam. 

  

12 

Söz, Ölüm, Yaşayış 
  

Səni mən, yaşıl bir gecənin ulduz tək parlayan 

duyğusunda tapdım. Kipriklarin, məni oxşadı. Ancaq 

gözlərin, mənə inanmadı. Səni mən yoxluğa götürəcək idim. 

Boşluğa!  

Səni mən, tanrıları gizlədən dumanlara götürəcək idim. 

Sənin incə-qocaman barmaqların, mənim saçlarımın özləmini 

yırladı. Məni dağların doruğuna götürdü. Torpağın kökünə, 

Xəzərin diləyinə, Savalanın yox olmuş abidələrinə, günəş 

doğan odlar ölkəsinə, ilan doğan, qaplan qanatan, yarasa 

oxudan, bayquş ağladan Hind ormanlarına. 

Artıq mən, yalnız səni yırlayacağam. Daha mən, yalnız 

səni oxşayacağam. Daha mən, yalnız səni oynayacağam. 

Daha mən, yalnız səninlə doruqlara, köklərə, diblərə, 

bucaqsızlığa götürüləcəyəm. 

- Bu sözləri burax! Get bir çörək al gətir! Bu sözlər, bizə 

çörək olmaz. 

- Baş üstə sevgilim. Ancaq çörək də bizə söz olmaz. 

- Çörək yemək üçündür. Ac qarını doyurmalıdır. Söz, 

ölüm qardaşıdır.  

- Deməli, söz yaşamalıdır. 

- Söz, ölüm qardaşıdır. 

- Ölüm qardaşı yaşayışdır.  Deyilmi? 

Söz, oyuncaqdır, yaşlılar oyuncağı. 

- Səni sevirəm. Ən sevdiyim görüngü sənsən. 

- Doğru deyirsənmi? Qadan düşsün ürəyimə! Məni 

bağışla. Belə acı-acı danışdığıma baxma. Mən səni də 

sevirəm, sözlərini də. 

- O ballı dilinə qurban sevgilim. Dedin, çörəkmi qalmadı? 

İndi gedib alıb, gətirərəm. 

- Burax gözəlim. Düyüdən-zaddan pişirərəm. Pıçaq girsin 

bu qarına. Sən işinə bax. 

- Bu işlər gözəlim, çörək olmaz. Anam burada olsaydı, 

soruşardı: 

“Bu tikiş, kimin tikişidir?“ 

Mən deyərdim: 

“Bu tikiş Fatma xalamın tikişidir 

Səğəlinin dişləridir.“ 

Yenə soruşardı: 

“Bu tikiş nə biçim tikişdir?“ 

Yenə mən deyərdim: 

“Səğəlinin dişləridir 

Fatma xalamın tikişidir.“ 

Barmaqlar bacasında 
  

Burax özü  nə edir etsin. Mən artıq susacağam. Daha 

yazmayacağam. Artıq qoşmayacağam. Ürəyimdə onları 

dustaqlayacağam. Dəmir kəndir ilə əl-ayağını bağlayıb, özüm 

bəkçilik edəcəyəm. Qamçı əlimdə başları üstündə 

dayanacağam. 

Mən susanda, o bilməyir; susuram. Onu dəli edib, başına 

oyunlar açacağımı bilməyir o. Yanıb, yandıracağımı 

anlamayır o. 

Anlamasın. Vecimə də deyil. Qopuzumu ucadan çalıb, 

götürəcəyəm onu Qoşabulağa. Duyğumun Qıratına mindirib, 

qumlarda, qarlarda, bataqlarda, zirvələrə doğru sürəcəyəm. 

Gövdəsini götürüb, qaçsa da, onun könlü mənim 

dustağımda; əl-ayağı bağlı qalacaq. Bunu duya bilməyir. 

Gözlərini də götürüb qaçsa, dərinliyi burada mənim 

ürəyimdə yumulacaqdır. Uzun-qocaman, şanlı barmaqlarını 

götürüb qaçsa da, onların gülüşü, qayğısı, həsrəti, diləyi 

mənim gözlərimin dərinliyində oyuna qalxacaqdır. Bunu 

anlaya bilməyir. 

O nə bilir? O yalnız çox bilmişdir. O yalnız aldanmaqdan 

qorxur. Hardan bilsin; mənim yaşadığım yerlərdə, sözlər 

yanıb, yaşayış çırıl çılpaq, lüt qalıbdır. 

Yalnız, bir sıldırım üstündə onu oturdam; gözlərini 

tikdirəm qumların istəyinə. Sonra, istəklə ona bir namaz 

qıldıram daşlara. Onda sıldırımın nə olduğunu bilər.  

Onda mənimlə özünün kim olduğunu anlar. 

Ancaq mən, istəməyirəm. Çətindir. Acıdır. Qayğılıdır. 

Qap-qayğılı. Ap-acı. Onu barmaqlarıyla tutuşdurmğa, özümə 

izin vermərəm. Tanışdıramam. O daha bilməyir barmaqları 

kimdir? Dırnaqları nədir? 

Nə bilim? Ola bilər yaşayış; beləsinə daha yaxşıdır! Artıq 

onu anlamayıram. Məni burax! Məni özümə burax! 

Yorğunam. Yorğunam. Yorğun! Çağların yorğunluğunu, 

mənim ürəyim dinmədən daşıyar... 

Günəş Boğazı 
 

- Gedək! 

- Haraya? 

- Günəş boğazına. 

- Yox! Mən yer kökünə varmaq istəyirəm.  

Güldü: 

Olan, sən dəlisən. Günəş boğazı harda? Göyləri gəzmə! 

Budu burda; yer kökündə. Bilirsən yer kökü harda? 

Bilirsənmi? Yoxsa onu da bilməyirsən? Orada. Bax! Orada. 

Yoxsa baxmağı da başarmayırsan? Yaxşı! Baxmaq 

başarmadığın, necə də yaxşıdır! Doğru deyirəm. Baxmaq 

bilseydin; daha dəp-dəli, yap-yalqız qalardın... 

Gözünün yaşlarını silərək, dırnağını çeynəyirdi. Gözünün 

yaşlarını, kipriklərimlə sildim: 

Ürəyim ağrıyır. Gəl buradan gedəlim. Burası çox 

soyuqdur. Çox istidir. Çuğuduram. İsidirəm. Gəl! Gəl 

buradan gedək! Burası çox qorxuludu... 

- Doğru diyirsən. Burası çox qorxuludu... 

Söz,  Mən Özüməm! 
  

Soruşdum: 

Yaşayış nədir? 

Gülmək. Dedi. 

Ağlamaq nə? İlanlar ağlayıb, gülməyirlərmi? Soruşdum. 

Gözünü tikdi yerə. Əlimi qoydum çiyninə: 

Susmaq nə? Bu daşa bax! Bu mənim əllərimə, bu 

saçlarıma, bu şişik bağrıma... 

Sözümü kəsdi: 

Yaşayış yüksəlsə, susquya ulaşar. Demək istəyirsən. 

Yaşayış yox, sən...! Deyib-deməmiş; qaçmağa başladı. 

Qaranlıqda itdi. 

Beş il at kimi qoşdu. Burulqan tək özünə sarıldı. Çalxandı. 

Başını yerə vurdu. Daşa döydü... 

Olduğum yerdə mən qalmışdım. Qayıdıb gəldi. Başını 

yerə tikib, barmaqları ilə oynayırdı. 

Beləsinə bir ay geçdi... Dan ulduzu, buludların qarnını 

söküb, aya sarı üzərkən, başını qovzadı. Birdən, ayağını yerə 

döyüb, başını qoydu döşümün üstünə: 

Söz itginlikdə əridi. Mən, sözəm! Söz, mənim özümdür! 

Səni daha istəməyirəm. Sənin daha saçın var, bağrın var, 

sözün var. Sən, daha susmağın arxasını görməyibsən. Sən 

daha gülüb, ağlayıb, danışıb, bağıra bilirsən... 

- ... 

Utanccığaz 
  

Sevincdən öldüm. Daha dirilmədim. Daha da 

dirilməyəcəyəm. Çiçək damarı tək, günəş ışığının damarında 

itəcəyəm. 

Sevincdən doğuldum. Bu keş ancaq onu danmayacağam. 

Kim deyir, çiçəyin damarı yoxdur? Kim deyir, çiçək 

damarı günəş ışığının damarı ilə tutuşmayır? Kim deyir, 

sayır-bayırın qanadı yoxdur? Gözlərin batağı yoxdur? 

Daşların namazı yoxdur? Onu Mənə göstərin! Göstərin; ona 

göstərim, qanad nədir? Bataq nədir? Namaz nədir? Damar 

nədir? Ölüm nədir? Doğum nədir? 

Sevincdən ürəyim partladı. Bir bomba tək ürəyim 

partlayıb, göyə savrılıb, günəş budaqlarına qondu... 

İki dildə sayır-bayırlarımı oxudum. Orada sözsüz-səssiz 

oxumaq çətin deyilmiş. Orada çılpaqlanmaq çox da çətin 

deyilimiş. Orada yalnızca utanccığaz; saçları gizli-gizli 

oxşayanda, yoxluq bayramı başlanarmış. 

Orada mən, sayır-bayırlarımı iki dildə oxudum. Orada 

mən sözsüz-səssiz qarabasmalarımı iki dildə oxudum. Orada 

mən sevgili Şöykətin ağ səsini çevirdim; Yaşıl ürək damarına. 

Sonra uçaraq, güldük; Yaşıl ürəklə. Uçaraq, sərinlədik. 

Süzüldük. Qoşma qoşduq. 

İndi mənə söyləyin görüm; mən pisəmmi, yoxsa pisliyi 

içimdə daşıyıram? Mən pisəmmi, yoxsa mənim pisliyim 

günəş damarını qurudubdur? Yoxsa mənim pisliyimi 

duymadan çiçək damarını əpridibdir? Yoxsa o 

duyduqlarımın hamısını anlayır? Yanlış da anlasa, yenə gözəl 

anlayır. 

Daha mənim pis olduğumu, Pislik tanrısı olduğumu 

bilməyir. Pisliyi içimdə daşıdığımı duymayır. bunu bizim 

sopalarla qoduqlar da bilərlər. 

Bu sözlər sayır-bayır da olmasa, sayır-bayırların 

kölgəsidir. Yoxsa sayır-bayırların qonşusu? Nə bilim? Qoy 

dan ulduzu qurdların yuvasını qıdıqlasın. Sonra 

soruşacağam ondan. O da utanmaz-utanmaz utanacaq. O 

özünü, öz tustağında tustaqlayıbdır. Onu tutub, silkib, 

sıldırımlara vurub sındırmalıyam. 

Ancaq ona qıyamam. Gövdəsinin kəfərmiş, tər basmış 

damarları ürəyimi sıxar. Nə qılmaq? Özü istəmədən nə edə 

bilərəm. Öz tustağından qurtulamayır. Yoxsa, istəyini 

bilirəm. Sevincdən, utancdan ölməsini də duyuram... 

İlk Gülüş, Son Gülüş 
  

Qırx il onunla yaşadım. Qırx il! Yalnızca bugün onun 

qayğılı, yaralı içini görə bildim. 

Qırx il birgə yaşadıkdan sonra, onun bütün dərdlərini, 

qayğılarını, yaralarını, yanmışı, kül olmuş diləklərini, 

özləmlərini... gördüm. Bunu yalnız onun bir gülüşündə 

gördüm. Özüm də inana bilməyirdim. Ancaq, görmüşdüm 

istər-istəməz. 

Neçə saat danışmadan, qabaq-qanşar oturub, pəncərədən 

eşiyə baxdıqdan sonra, bir az ürəyim sıxıldı. Durub, iki 

istəkan çay süzüb: 

- İç! Çayın soyuyar. 

Gözlərimə baxaraq: 

- Belə yağsa, bir arşın yağacaq. 

- Bırax yağsın. Davarımızmı dağda qalıb? 

- Davarımız...! Sözünü bitirmədən, incə bir gülüş 

dodaqlarını bəzeyib, gözəlləşdirdi. İndiyə dək görmədiyim, 

tanımadığım, incə, gözəl bir gülüş. Ürəyimin, könlümün 

tellərini oynadıb, titrədən bir gülüş: 

- Burada daha dağları, davarları, çobanları, atları, 

köpəkləri, kəpənəkləri... sözlük içindən öyrənmək gərək. 

deyib, yenə dodaqları gülüşlə çömçələşdi. 

Qaçmaq istəyirdim. Bir dinc bucaqda gizlənmə istəyi, içimi 

basırdı. Otaq gözümün önündə dolanırdı. Çaşmış, tələsik: 

- Quşlara bax! Nə gözəl uçuşurlar! Qara, qışa 

aldırmayırlar. Deyib qorxa-qorxa dodaqlarına baxırdım. 

Ah...! Məni dəlirtəcək. Yenə o gülüş dodaqlarında çan 

döyürdü. Gözlərimi gülüşündən qurtararaq: 

- Görəsən bu quşlar bu qar-qışda yem tapa bilərlərlərmi? 

Göydən ələnən qara baxaraq, yenə o gülüş dodağında saz 

çalırdı. 

- Çiçəklərə bax! Bu yazın ortasında solmuşlar. Quşların ət 

balaları acdılar. Mən qərənfillə itburunu istəyəndə, qar yağar. 

İstəməyəndə, yağış. Unudanda, yaz olar. Bu quşların 

ətbalaları aclıqdan solub, quruyub, ölübdürlər. Sən nə 

deyirsən? 

Dəli görmüş kimi, baxışlarını gözümə tikdi. Gözümü 

baxışından alıb, dodaqlarına baxdım. Elə o gülüş 

dodaqlarında saz çalırdı. Yerimdən qalxıb, tələsik bardaqları 

götürüb, qapıdan çıxdım. Başım dolanırdı. Gözüm qaralır, 

gənziyim yanıb, alışırdı. Özümü ayaq üstündə tutmağa 

çalışırdım. Bütün duvarlar, qapılar, qab-qaşıqlar... gözümün 

önünə gələn bütün nəsnələr; onun dodağındakı gülüş kimi, 

ürəyimdə, başımda çan döyürlərdi. Minlərcə, yüz minlərcə 

gülüş çan döyə-döyə tovlanıb, məni tuşlayıb, ağzımdan, 

gözümdən, qulağımdan girirlərdi içimə. Damarlarıma doğru 

tələsik yürüş aparırlardı... 

- Belə yağsa, yeri göyü su basacaq. Gəl gör necə yağır! Hoy... 

- ... 

- Gəl gülüm! Gəl qərənfillə itburununu unudma. 

- ... 

Mən Zübeydəoğlu 
   

Alnımın tərini silib, gizli-gizli gözlərinə baxıram. 

Yanaqlarını dişləmək istəyirəm. Dişleyib də qanatmaq 

istəyirəm. Uşaqlıqda da istərdim. 

 "Geçiləri sağanda, yaylığını bağlayıb, barmaqlarını 

yalayaraq, şəmləni açardı:  

Quruyub! Sarı geçi, bayda doldurmaz. Əkiz doğan 

buynuzlu maralımı gətir! Deyib, yaylığı ilə alnının tərini 

silərdi. Silib də maralını sağarkən: 

Qadan düşsün sarı geçilərin ürəyinə!  

Mənə baxmadan maralının belini oxşayaraq: 

Gəl balam baydanı al.!Körpələrini əmizdirəndən sonra  

şəmlələrini bağla. 

Yanaqlarına baxa-baxa baydanı götürərdim. O baydaların 

ağırlığını, indi də əllərimdə duyuram." 

Bir əllərimə, bir yanaqlarına baxıram onun. Öpmək 

istəyirəm ürəkdən. Bütün damarlarım isinib, qızır. Dizlərim 

titrəyir. Bütün gövdəmi tər basır. Şarab bardağını götürüb, 

içmək istəyirəm. Dodaqlarım da titrəyir. Bir qurtum içib, yenə 

yanaqlarına baxıram: 

Baxışım elə yanğın, həsrətli də olsa, necə onu bu ağır 

yuxudan oyada bilər? Deyib, deməmiş gözlərini açır: 

Yat, yat gözəlim! Yarın çalışmalısan. İstərsən gəl 

qucağıma. 

Yanaqlarına baxıram. Dilim keyiyib, danışa bilməyirəm. 

Boğazım xınovlanıb, kipriklərim sızlayır. 

Qucaqlamaq istəyirəm onu. Qorxuram. Yerimdən qalxıb, 

güzgüyə sarı gedib, gözlərimi yumuram: 

Mən Zübeydənin ortancıl oğlu! Zübeydənin otuz yaşına 

varmış oğlu! İndi gözlərimi açıb, güzgüdəkinə baxacağam. 

Özü də qorxmadan, ürkmədən, diskinmədən, gərçəkdən...:  

Utanmayırsan? Bığlarına bir bax! Ölüşgəmiş üz-gözünə, 

qırışlı alnına Bax! Sən daha... 

Yuxulu, tutqun səsi ilə diskinirəm:  

Gəl, gəl bir azca yat gülüm! Birazdan İşə gedməlisən. 

Alnımın tərini silərək, dönüb yatağıma girirəm. 

- Nə olur sənə gülüm? 

- Biraz başım ağrıyır. Başımın ortası. 

- Gəl qucuma, gəl. Deyib, sarılır gövdəmə... 

Ağlamaq istəyirəm; özü də hönkür-hönkür. Bağırmaq 

istəyirəm. Uzun saçlarım gözümün üstünə tökülüb. 

Yerimdən qalxıb, qayçı axtarıram. Tapıb da, saçlarımı sol 

əlimlə burub, dibdən kəsirəm. Kəsib də, dərindən bir soluq 

alıram. 

- “Yenə başına gəldilər?” Saçlarını çox sevdiyimi yaxşı 

bilirdin. Elə ona görə də saçlarını kəsdin.  

- Yenə uzanar. Bu kez daha kəsmərəm. 

- Daha istəməyirəm. Onda da elə bunu dedin. Söz verdin. 

Vermədinmi? 

- ... 

- Bildir bayramda söz verdin; daha qızımızı öldürməyən. 

Maralımı da öldürdün. Aslanımı da öldürdün. Təkcə evimiz 

qalıbdır. Bunu da odla, yandır! Yandır da! Nədən qara-qara 

baxırsan? 

- ... 

Ölülər bayramı da bizim bayramımız kimi olmasın... 

- Söz verirəm. söz! 

- Söz? Sözcığazlar boşluqdan doğulub, boşluğa 

qeyidəcəklər. Özun demədinmi?  

- ... 

Sus! Susmaq quyusunda gizlənməsən, harda gizlənəcəksən? 

- Burax biraz dincələk. Anlamaz xanım; bizlər uşağa cocuq 

da deyərik. Eşək balasına da qoduq. Boğazımız ağrıyanda da, 

qoduğun poxunu (təzəyini) boğazımız üstünə surtub, 

bağlarıq. İndi anladın nə demək istəyirəm?  

- ... 

- ... 

- ... 

Başım ağrıyır. Başımın ortası. Yağış kölgəsini bir tapsam, 

qurtuluş qopuzunu çalıb, bütün güzgüləri; düşləri ilə 

sındırıb, əridib, yox edərəm. 

İkinci Ulduz 
  

"Yarpaq." dedim. 

Ağladı. 

"Quş." dedim. 

Gözünün yaşını yalayaraq ağlaya-ağlaya güldü. 

Quş üzümləri yetişdi. Daha yatmış idi. Göz yaşları hələ 

gülüşlü dodaqlarını acıdırdı. Sol yanağını öpdüm. Kiprikləri 

oyuna durdu: 

- Ah! Yaz gəlibdir. Mən daha oyanmamışam. 

- Qış yuxusudur gülüm. Ağ göyərçinlərin uçuşundan 

bəllidir bu. 

- Yox, yox! Yasarlıqdır. Nənəmdən soruş. 

- Ölülər yasarlığa yaxalanmazlar gülüm. 

- Ağzına qara torpaq. Ölülərdən bizə nə? 

- Uğurlu olsun! Biraz uyu. gülümsəyərək, deyib, yuxuya 

dalıram. 

 - Uşağımız olsa adını nə qoyacayıq? 

- ... 

- Qız olsunmu oğlan? 

- ... 

 Uzaq dənizlərdə dalğalarla oynayaraq, qırmızı balıqlara 

baxıram: 

- Ölmüş olsalar, üzə bilməzlər! 

- Mən deyirəm oğlan olursa, adını qoyaq Qartal. 

Bir şapalaq yatırdıram uzaqdan yetişən qocaman dalğaya: 

Diridilər. Dip-diri... Hə, dip-diri! 

- Qartalı sevməyirsənmi? Olsun. Adını qoyaq Çiçəkürək? 

Qaran qarışıbdır. Öz-özümə gülüb: 

Diri nədir? Ölü nədir? deyib, dalğalarla balıqları bıraxıb, 

dənizdən çıxıram. 

- Hoy, nə deyirsən? Çiçəkürək yaxçıdırmı? 

Tikənlər üstündə uzanıb, ilk ulduzu gözləyirəm. 

- Mən qız istəyirəm. Oğlan da olsa, yaxçıdır. Qız olsa, adını 

sən qoyacaqsan. 

Buludlara baxıram: 

Birinci ulduz, birinci qızım. İkinci ulduz, ikinci ölümüm. 

Öz-özümə deyib, əlimi uzadıram göyə sarı. 

- Gözlərindən bəllidir, qız sevməyirsən. Sən deyən olsun. 

Bir oğlan. Ancaq adını mən qoyacağam. 

Gözümü açıb, göyə baxıram. Dan ulduzu parlayır: 

Ah...! Ağır yuxular, ağır göylər. Yorğun səs ilə sayırıram. 

Əl-ayağım ağrıyır. Yanaşama göz dolandırıram. Daha o 

yuxudadır. Sağ yanağından öpürəm: 

Uyu, uyu sevgilim! Ölümün bütün varlığı sənindir indi. 

İstəyinə ərdin. Deyib, ayağa qalxıram. Üzmək üçün, dənizə 

sarı yollanıram.  

Gözlərimə inanmayıram. Dan ulduzu, su içində əl-ayaq 

çalaraq, boğulmaqdadır. Özümü suya atıb, ona sarı üzürəm. 

Üzüb də, dan ulduzuna yetişib, parlaq əllərinə ilişib, 



 

37 

 

qucaqlayıram. Deyəsən, min ildir bir-birimizi tanıyırıq. 

Boynuma sarılıb: 

- Birinci ulduz, birinci qızım. Diləyinə yetişdinmi indi? 

- Gözlərindən bəllidir, qız sevməyirsən.  

Parlaq əlləri ilə saçlarımı darayıb: 

- Bax! Ora bax! İkinci ulduz qopub da gəlir. Qorxma! İnsan 

bir gün gəlib, bir gün də gedəcək. 

Ürəyim çırp-çırp çırpır. Parlaq əlləri, ışıq tək boynumda 

partlayır. Qaranlıq gözlərimə bürünür. Əl-ayaq çalıram. 

Boğulacaq biri kimi bağırıb, yardım istəyirəm. 

- Mən deyirəm adını qoyaq Qartal. 

Yenə çığırıb, bağırıram. 

Qış yuxusudur gülüm. Ağ göyərçinlərin uçuşundan 

bəllidir... 

Hövüşnə Yaradılarkən 
 

İkinci qatda bir otaq. Od tutmuş, titrək, qorxulu əlleri ilə 

su səpir bir qadın tələm-tələsik. 

Otağın ortasında bir kişi uzanmış. Od içində bir dovşan 

qaçır yel tək. Onun arxasından bir tülkü qanlı ağzı ilə. 

Od yüksəlir. Dovşan kişinin başı üstündə durur. Arxasına 

baxır. Gizlənəcək bir yer tapmayınca, kişinin sol qulağına 

soxulur.  

Tülkü ulayaraq quyruğunu dişləyib, kişinin sağ qulağına 

girir. 

Qorxunc, bəlirsiz səslər eşidilir. Qadın su səpir tələm-

tələsik. Od yüksəlir. Kişi oyanmadan aqsırıb, şışmış boğazını 

yoğun barmaqları ilə yapışır. Qusağan biri tək ağzını açır. 

Boynu bükülür. Böyük-qara bir yumurta ağzından od içinə 

düşür. 

Qadın su səpərək, yumurtanı götürür. Əlləri titreyir. 

Yumurta əllərində sınıb, əlləri qana bələnir.  Boz bir kördərbə 

ilə  qara  ışıqlı bir günəş, pəncərədən göyə yüksəlir. 

Kördərbə, geçə, mən görünüşü ilə günəşə sarı tüpürür. 

Quzay yeli əsməyə başlayır. Tüpürcək yeldə çalxanıb, günəşi 

tuşlayıb, bürünür qara ışıqlı günəşə. Sonra quzey yelinə qarşı 

pancərəni tuşlayır.  

Od pəncərədən alov çəkir. Kişi daha oyanmayıbdır. 

Yuxuda, yoğun barmaqları ilə boğazını yapışaraq, qara ışıqlı 

günəşə bürünmüş tüpürcək, pəncərədən otağa girib, düm-

düz kişiyə sarı toparlanır. 

Qadın od tutmuş əlləri ilə onu göydə yaxalayıb, dişlərini 

qıncaraq, iki əli ilə sıxır. Qara ışıqlı günəşə bürünmüş 

kördərbə, dərisindən soyularaq, qırmızı-qanlı gövdəsi ilə yerə 

düşub, sürünür. Qatlanır. Başını yerə döyür. Ağzını açır. 

Gövdəsindən tük göyərir. Ağzı quş dimdiyi tək uzanır. 

Çiyinlərindən iki qanad çıxır. Qanadlarını açıb, uçaraq, duvar 

üstünə qonur. Ağacdələn quşu tək duvarı dimdikləyir. 

Qadın çaşmış, ayrıq gözlər ilə əlindəki qara ışıqlı günəşə 

baxır. Günəşdən qara tüstü göyə yüksəlib, od tutur. İndi daha 

günəşin ışığı parlayır. Qadının əlini bıraxmadan pəncərədən 

göyə sarı yüksəlir. 

Ağacdələn quşu duvarı yıxıb, kişinin sağ çiynini 

dimdiyinə alıb, günəş ilə qadının dalıca göyə uçur. 

Otaq öz başına, duvarsız-pəncərəsiz odda yanaraq, davul 

səsi ağacların dal-budağını titrədir. Toz-tozanaq, tüstü kimi 

alaçıqlar üzərində görünür. Bir şamana bənzəyən, başı qırxılı 

kişi, uzun don ilə bir dağdağan ağacının kölgəsində oturub, 

bir davuluna bir sol dizinə döyür. Qadın ucadan danışır. Kişi, 

şamana bənzəyənin önündə uzanıb. Günəş göyün 

ortasından, qızarmış baxışlarını yarpaqlar arasından kişinin 

dodaqlarına tikibdir. 

Birdən-birə, davul səsi kəsilir. Qadın daha ucadan 

danışmayır. Şamana bənzəyənin dodaqları titreyir. Dizləri 

üstündə oturarkən, başını qaldırıb, qurd kimi uluyır. Gözləri 

yaşdan dolub, başını yerə tikir. Dodaq altı, bir bölgüsüz 

sözsüz nəsə oxuyur. Yavaş-yavaş səsi ucalır. Şışmış damarları 

ilə titrəyən, qayğılı, yaralı səsi ilə bağıraraq, gövdəsindən 

qaraltı kimi bir zad; əyiş-üyüş, oynayaraq ayrılıb, yuxuda 

olan kişinin gövdəsinə sarılıb, bürünür. 

Kişi oyanmadan aqsırır. Əl-ayağını yerə döyür. Bütün 

gövdəsi sıxılıb, bükülür. Yer üzündə sürünərək çığırıb, 

bağırır. 

Quzeydən, burulğana bənzər bir yel əsir. Yel içində göz-

gözü görməyir. Yel batıya doğru hövkürüb, əsir. Günəş 

buludsuz, dupduru göydə uzun-qara saçları ilə üzür. 

Səssizlik dan ulduzu tək parlayır. Altın dağın önündə, çölə 

bənzər, sonsuz buzluğun ortasında bir qocaman dağdağan 

ağacı görünür. Qadının əlində iki ulduz, ağacın önündə 

saçlarını üzünə töküb, dizləri üstündə oturubdur. 

Ağacın gövdəsində iki boz buynuz, yekə qara bir günəş, 

bir qurda bənzər ay, bir davul ilə bir qopuz yonulmuş. 

Kişi oyanmadan uzaqlardan düşə qaxa gəlir. Gəlhagəl 

dağdağan ağacına ərər ərməz qadına doğru varıb, yerə 

oturur. Qadının biləklərindən yapışıb, ovucundakı ulduzları 

öpüb, onları alıb, dağdağan ağacının gövdəsində yonulmuş 

günəşə sarı gedir. Ağacın ayağına düşüb, ağlayır. Gövdəsini 

qoxlayır, öpür. Əlində ulduz, qoxlaya qoxlaya qara günəşin 

qarnına girib, yox olur. 

Quzeydən aravermədən yel əsir. Qadın sol ovucundakı 

yaşıl üzərlikləri dağdağan ağacına sarı səpib, bağrından 

bağırır: 

Tanrım! Qara Tanrım! Qayra Tanrım! Kölgə Tanrım! İşıq 

Tanrım! Qara günəş, sənin Tanrım! 

Ölüm, Gülüş, öpüş 
  

Gecəyə dolaşmış qaraltı tək bir zad! Inanmayıram. 

Yavşanlar arasında uzanır. Əvədeyir. Götələk atıb, önümə 

sıçrayır. Qara-qara gözlərimin içinə baxır. Əl-ayağına 

baxıram. İnsanoğluna bənzər barmaqları var. Döşündən dal 

qıçlarına düzülmüş, yeddi ucu qırmızı əmcəkləri yerə 

sürünür. Şapbadan əlini uzadır göyə sarı. Balaca eyrəti əli 

qayış tək uzanır. Gözüm arxasında, uzana-uzana əli 

dumanlardan geçib, böyük, parlaq bir ulduzu qoparıb, ağzına 

təpir. Sonra iki əli ilə torpağı ovuclayıb, göyə səpir. Qaçmaq 

istəyirəm. Bağırıram. Sağ əli ilə boğazımı yapışıb, sulu, iyrənc, 

yarıq dodaqları ilə dodağımı öpmək istəyir. Özümü əlindən 

qurtaramğa çalışıram. Ayağım yerə yapışıbdır. Üzünü; 

dırnaqlarım ilə cırmaqlayıram. Bütün gövdəm titreyir. Üzü 

yapışqan qayış tək dırnaqlarıma yapışır. Yumuruqla alnına 

vururam. 

“Bir öpüm buraxım. Bir öpüm buraxım.“ deyə yalvarır.  

“İt gözümün önündən! İt yaramaz ulduz udan! Qayış 

Tanrısı!“ bağırıram. 

Uzun-iri dırnaqlarını göydə oynadıb, qaranlığın ucuna 

ilişib, göyə dırmanır. Ansızın göy ilə yer arasında partlayır. 

Yeddi  ucu qırmızı əmcəyi, qaranlıqda ulduz tək parlayır. 

Ağzım kəfərmiş, başım ağır, tüklərim ağrıyır. Gözüm 

pəncərəyə tikilibdir. Pəncərə arxasında, yeddi qaraltı get-

gəldədirlər. Sıgaret külü; yeməyimin içinə düşmüş. 

Qələmimin ucu qırılmış. Ah! Ucundan yapışqan, qara, ərimiş 

qayış axır. Çoxaldıqca boyası bozarıb, ilan kimi qatlanıb 

balaca-balaca ulduz udanlar törənir... 
 

*** 
 

Yorğanı başıma çəkirəm. Bütün gövdəm tikənlənib, acıyır. 

Yorğan üstümdən çəkilib, bir sarı ulduz udan; qarnım üstə 

çömbələrək oturub, gözümə baxır. 

Ah... bir gözü güzgü, bir gözü quyu. Güzgüyə baxıram. 

bütün saçlarım ağarıb, gözlərim saralıb, paltarım çürüyüb, 

tökülübdür. Çırıl çılpaq! Dərim qayış tək bürüşük... 

Qorxudan gözümü yumuram. Yuxuda yeriyənlər kimi 

yavaş-yavaş ayaq üstünə dururam. Belim bükülüb, dizlərim 

titrəyir. Əlimdə bir istilik duyuram. İstəmədən, Güzgü-

Quyugözə baxıram. Qancıq tülkü kimi gülərək, əlimə ilişib, 

güzgü gözünü yumub, barmağı ilə quyu gözünü göstərir: 

“Gir, gir içəriyə! Dincəlmək istəyirsən gir!“ 

Qaraltılar ağısı 
   

“Özündən göz ol!” gedərkən, gülümsəyərək deyir. 

“Doğrudan da sevirmi o məni?” öz-özümdən soruşuram. 

İnsanoğlunun içi, ölüm ardındakı dibsiz-qaranlıq 

quyulara bənzər. Burax; özünü yorma! Bir bardaq çaxır at bu 

qır quyuya; baxalım nə olacaq.  

Yerimdən qalxaraq, əlimi uzadıb, çaxırdan süzüb, 

gözübağlı içirəm. Boğazımı yandırıb, süzülür aşağı. Bir 

sıgaret də alışdırıb, tüstüsü ilə oynamağa başlayıram.  

İki gündür beləcə içib, ölülər qaraltısı tək; ölüm ardındakı 

dibsiz-qaranlıq quyulara göz tikirəm. Bilməyirəm; ola bilər də 

iki saatdır. Gecə-gündüzü saymayıram artıq. Ancaq iki gün 

olsa, daha gəlməsi gərəkdir... 

Ayaqlarımı uzadıram. Damarlarım quruyubdur. Qalxmaq 

istəyirəm. Başım dolanır. Qalxmayıram. Deyəsən, 

ovuclarımda boşluq tomurcuğu göyəribdir. Gözlərim susqun-

durqun, sağ əlim mən istəmədən, özbaşına avurdlarıma 

sürülür. Gözlərimə, qaşlarıma, saçlarıma, döşümə... : 

"Daha diriyəm" hoyuxmuş-çaşmış özümdən soruşuram. 

Mənə nə olur? Silkələnib, yerimdən qalxarkən, dişlərimi 

qıncıram: 

“Ah! Yaramaz insanoğlunun... “ deyərkən, eşiyə çıxıram. 

Çıxar-çıxmaz; gözüm sataşır bala bir pişiyə. Ala-dəyişik bir 

pişik. Tələsik, obiri otağa varıb, qapını açıram. Birdənbirə 

dilim tutulur. Bir qız, arxası qapıya oturmuş. İçəri girib, 

ilərləyirəm. Başını döndərir... 

Ah, nə görürəm! Gözlər, saçlar, yanaqlar, dodaqlar, qaşlar, 

kipriklər... 

“Bu nə biçim bəzəkdir?”  ürəyimdə doğulur. 

Qıprımlar, susmuş barmaqlarımı titrədir. Deyəsən, 

gözlərim tərpənməz bozqırda göyəribdir. 

“Sənsən? Haçan gəldin? Nədən üz-gözünü belə edibsən?” 

tələm-tələsik soruşuram. Saçlarını düyün-düyün hörübdür. 

Gözlərini ilan gözü kimi bəzeyibdir. Alnında günəşlə ayla üç 

ulduz döydürübdür. Sol yanağında mavi bir dəniz, bir boz 

sıldırım, habelə sağ yanağında kişnəməkdə olan yeddi at. 

Yeddisi də yeddi boyada. Ancaq biraz dəyişik. 

“Gözəl dəyilmi?” gülümsəyərək deyir. 

- Çox gözəl! Yalnızca biraz dəyişik gəlir mənə. Bax bir! 

Unudacaqdım ha! O dəyişik pişik nədir orada? Haradan 

gətirdin? Tez onu bu evdən itir. Ya onun yeri buradır ya 

mənim. 

- İkizin də yeriniz buradır. 

- Elə gülmə! Anama and olsun, çıxıb gedərəm. 

- Get! Hara gedəcəksən? Qurtuluş yox gözəlim. Hara 

gedərsən, dönüb, geri gələcəksən. 

- Olsun. Dədənin düşündə görərsən! 

Acıqla deyib, qapıdan çıxarkən, önümdə ala-dəyişik pişiyi 

görürəm. Qara-qara mənə baxır. Qorxub, qayıdmaq 

istəyirəm. Gözlərini gözlərimə tikib də tərpənəmməyirəm. 

Ayağım yerə yapışıbdır. Başqa bir nəsəyə düşünəmməyirəm. 

Daş tək quruyub, qalmışam yerimdə. 

Birdən-birə ayaqlarını uzadıb, dərindən gərnəşir. Ağzı 

açılıb, dişləri uzanır. Avurdları incəlib, bir tülküyə 

bənzəyərək, qayğılı incə səs ilə: 

“Ah... evə dönmək istəyirəm. Ah... mənim evim hardadır? 

Dincəlmək yoxmu?" 

 Dizlərim titrəyir. Bağrım çatlayır. Bağırıb, əlimi duvara 

dayayıb, arxama baxmadan bir-iki addımla özümü otağa 

atıram: 

“Bax bir! O danışır. O danışır... 

- Dəli olubsan? O danışır daha nə demək? Kim? Nədən 

bənizin belə saralıb? 

- O ala-dəyişik pişik! 

- “Yenə başına gəldilər?” 

Bir ayağım astanada, bir ayağım otaqda; qayıdıb, göz altı 

ona baxıram. Gözlərimə inanmayıram. Qızqın, sırtıq-sırtıq 

mənə baxarkən, çiyinləri yastılaşıb, yarasa tək iki qır qanad 

sırtından göyərir.Otağa girirəm: 

“Sənə dedim bu ala-dəyişik pişiyi bu evdən itir!” deyib 

deməmiş; gözlərim barmaqlarına sataşır. Dilim topuq vurur: 

“Bu... bu barmaqlar...” 

- Gözəl dəyilmi? Gəl! Yenə sənin başına gəlibdilər. Gəl 

gedək; sənə bir zad göstərim. Çinlilərdən bir oyun 

öyrənmişəm. Bu dəri ilə dəmiri götür. Tez ol! Bunları da mən 

götürərəm. 

Şaşqın gözlərlə ardınca yürüyürəm. Ala-dəyişik pişik, bir 

bucaqda öz qılığında oturub, sarı-sarı bizə baxır. Az getmiş, 

çox getməmiş; şapbadan toz-tozanaq qalxıb, göy saralır. Dəri 

ilə dəmir əlimdən düşür. Əl-ayağım itirmiş; bir ona, bir ala-

dəyişik pişiyə baxıram. Ah... anam vay! Bir qıprımda yenə 

ala-dəyişik pişiyin çiyinləri yastılaşıb, yarasa tək iki qır qanad 

sırtından göyərir. Ağzı uzun, qızıl dimdiyə dönüşür. Nə 

qıldığımı bilməyirəm artıq. Bütün gövdəmi tər basır. Dilim, 

kəsim-kəsim kəfəribdir. Boğazım quruyubdur. Gözümü 

gözlərindən çəkə bilməyirəm. Dırnaqlarıyla yeri çizir. 

Dimdiyini göyə sarı qaldırıb, bağırından çığırır. Yerdən 

qopub uçaraq çiynimə qonur. 

“Onu çiynimdən at aşağı!” ucadan çığırıram.  

O da qorxmuş, bənizi saralmış, qapıya yapışıb, bağırır. 

Üzünü  cırmaqlayır. 

Bu ucdan o uca, o ucdan bu uca qaçaraq, bağırıram. 

Yardım istəyirəm. Çiynimdə nə etdiyini anlamağa çalışıram. 

Ancaq yalnız duyuram. Qır qanad yarasanın gövdəsindən 

qurd çıxır. Sarı, eyrəti qurdlar; köynəyimi çeynəməyə 

başlayıblar. Yaman bir sızıltı çiynimdən damarlarıma girir. 

Yenə ucadan çığırıb, yardım istəyirəm. Az qalır bağırım 

çatlaya. Tələsə-tələsə köynəyimi çıxardıb, göydə tovlayıb, var 

gücümlə duvara çırpıram. Çırpıb da, otağa sarı qaçaraq: 

“Gəl! Tez ol. Başımıza yaxçı oyun açdın!” deyə əlini tutub, 

otağa salıram. 

Qapını örtər-örtməz, eşikdə bir uşaq görürəm. Arıq, sarı, 

qorxulu gözləri ilə içəri girmək istəyir. Qorxudan qapını 

örtürəm: 

“Dur pəncərəni bağla; qaşqa!” deyərək, pəncərəyə sarı 

yürüyürəm. Pəncərəni qapatıb, arxa qapıya doğru varıram. 

Başımdan iki buynuz çıxmış, sanıram. Gözlərim titrəyir. Arxa 

qapıya ərməmiş; yenə də o uşağı görürəm. Gözləri ancaq 

artıq qorxulu deyil. Suçsuz gözlərlə yalvarır. Özümə yaman 

deyib, sol əlinə ilişərək, bir daha baxmaq istəyirəm. Dilim 

tutulur. Yenə gözlərinə baxıram. Qorxulu qocaman gözləri, 

dizlərimi titrədir. Əli əlimin içində, gözümü gözlərindən 

alammayıram. Baxa-baxa, ağzı, çənəsi, avurdları əriyib, sap-

sarı yapışqan su; döşünü yandırıb axır. Əl-qolundan tıkan 

göyərir. Gözlərimə inanmayıram. Gözlərimin içinə baxa-

baxa; bütün gövdəsindən dəmir tikənlər göyərir. Əlim sol 

əlində, dəmir tikənlərlə tikilir. Qaçmaq, bağırmaq istəyirəm. 

Başqa yerə baxmaq istəyirəm. Ancaq daha yalnızca qaraltı tək 

bir zad görürəm. Qaraltılar, oxşayaraq iki əlli başlarına vurub, 

üz-gözlərini cırmaqlayırlar. Ətim, dərim, damarım əriyir 

sanıram. Daha bir zada düşünəmməyirəm. Əl-ayağım sarı 

qana bələnibdir. Otağın arxa qapısı od tutub yanır. Daha bir 

zad görməyirəm. Boğazım sıxılır. Ət, tük, dəri, paltar qoxur... 

Bir ala-dəyişik pişik, yaralı-yaralı gülür. Dimdiyə bənzər 

dodağının gülüşü, bir yarasa kölgəsini dimdiklərkən, küllük 

içində; yanmış sümüklərlə bir yuva bağlayır... 

23 

Qarabasma 
  

 İki gündür yağış yel üzünə, yel yağış üzünə qamçı çəkir. 

Günəşin iti-parlaq dırnaqları çürüyübdür. Buludlar hövkürüb 

buyandan oyana, oyandan buyana ayaq döyüb çöpü çəkirlər. 

Qaranlıq, yağışlı, yelli gecədə; ırmaq qırağında, 

xınovlarımla evlərə baxıram. Işıqlar sönmüş, pərdələr 

çəkilmiş; yuxu, ağır kölgəsini qara yorqan tək hamı yerə 

səribdir. 

Ah! Nə yaxçıdır; yalqız, yağış altında, ırmaq qırığında, bir 

daş üstündə oturmaq, durqun gözləri dalğalara buraxmaq, 

dar küçələrdə gizlənmək, sıgaret tüstüsündə uşaqlıq 

yaşlarıma uçmaq.  

Ah...! O dar küçələr, o kölgə salan, bizi gizlədən dar 

küçələr, o yaşıl qapı, o bal kimi günlər, o ağı tək günlər, o 

sarsaq qara günlər, o iti-ışıq günəşli günlər, o at kimi qoşub 

itən günlər, o uşaqlıq günlərimiz, o yenicə dağdan gələn 

günlərimiz... o tustaq qapısında görüşmə günlərimiz, dədəmi 

gözləyən günlərimiz... 

Ah...! O dar küçələr, o yaşıl qapı, o beş yaşındakı uşaq, o 

çilig (çiling-ağac) oynayan, yenicə dağdan gələn, farsca 

bilməyən, Türk, dədəsi tustaqlıqda yatan uşaq. O indi, daha 

sıgaret tüstüsü ilə dar küçələrə sarı uçub gizlənmək, 

dincəlmək istəyir. Ancaq bıraxmayırlar. O qara gözlər, qara 

qaşlar, o gizlər dolu baxışlar, çömçə balaca ağızlar 

buraxmayırlar. 

Ah! Bu nə qayğı, nə ağı, nə çilədir məni sarır, sıxır, dəlir 

bağrımı; özü ilə götürür...  

Beş yaşındaydım. Dədəm tutsaqlıqdaydı. Bundan ötürü 

ocağımızı dağda bıraxıb şəhərə gəlmişdik. Farsca bilməzdim. 

Ancaq hələ uşaqdım. Uşaqlarla küçələrdə çilig oynardım. 

Günorta, isti, dəli günəş əlindən qaçaraq o dar küçələrin 

kölgəsiə sığınardıq.  

O dar küçə! O dar küçədə təkcə bir ev vardı; təkcə bir ev! 

Yaşıl ağac qapısı ilə gizlərlə dolu dumanlı bir evdi. 

Orada iki uşaq, dədə-nənələriylə yaşardılar. Onlar eşiyə 

çıxıb uşaqlarla oynamazdılar. Küçədən geçəndə uşaqlarla 

danışmazdılar.  

Biri altı yaşındaydı; biri də üç yaşında. Nənələrini heç 

görmədim. Dədələri, uzun donlu, qorxulu gözlü, qara saqqal-

sarıqla ürəyimizi titrədərdi. 

Dörd il o gizlərlə dolu yaşıl qapı ilə qorxulu kişi, kölgəmizi 

də qovaladı. Ancaq o uşaqlar! Qara, iri gözlər-qaşlar, çömçə-

balaca ağızlar; bir baxan min daha baxmaq istərdi. Onların 

küçəyə çıxmağa, uşaqlarla oynamağa, danışmağa bilə izinləri 

yoxdu. Yalnızca çörək almağa; gündə ikisi də eşiyə çıxardılar. 

Ah! Ağac qapının səsini duyanda bilərdim; çörək almaq 

vaxtıdır. İndi Onlar başlarını yerə tikib gələcəklər. Sonra bizə 

yetişər yetişməz addımlarını ağırlaşdırıb o qara-böyük 

gözlərini bizə tikib dərin özləmlə baxacaqlar. 

O gizlərlə dolu baxışlar məni götürərdi tutsaq yollarına, 

özləm yollarına, xınov yollarına, dəmir qapının arxasında 

yatan dədəmin yanına... 

Gülümsəyərək gözlərinin içinə baxardım. Danışmaq 

istərdim. Onlar da danışmaq istərdilər. Ancaq baxışlar aman 

verməzlərdi. 

Dörd il beləcə geçdi. yaramaz-yaramaz böyüyürdük. 

Doqquz yaşına varmışdım. Günlərin bir günündən; o yaşıl 

qapı daha günortalar açılmadı. Daha o qorxulu, uzun donlu 

kişini görmədim.  

Günlər yoldan gəlib geçərdi. Ancaq o iki qara gözlər daha 

günorta ağac qapını açıb dar küçədən çörək almağa gedib 

baxışlarımla danışmazdılar 

Onlar köçmüşdülər. Ürəyim sıxılırdı. Daha o dar küçənin 

kölgəsi, alnımın tərini quruda bilməyirdi. Daha o dar küçə, o 

baxış-yerişləri görmədi. Mən də o iki uşağı daha günorta 

gözləmədim.  

Ancaq o qorxulu uzun donlu kişi, hələ də ürəyimi 

titrədərdi. O dar küçəni “özümüzdənyeylər“ küçəsi 

adlandırmışdım. Onlar köçəndən sonra, o dar küçədə 

boğazımı “yox əllər sıxıb darağacı qurub məni ipə çəkərdilər. 

Darağacını çevrəyib ayaq döyüb oynayıb diri-diri dərimi 

soyardılar. Od yandırıb gedib o iki uşağı gətirib odun içinə 

atardılar. Onlar diri-diri yanaraq çığırmazdılar, 

bağırmazdılar. Yalnız baxışlarını baxışıma tikib kipriklərylə 

dədələrini göstərərdilər. Ah... sağ yanıma baxar-baxmaz; 

uzun donlu, qara saqqal-sarıqlı qorxulu kişini görərdim. O da 

ayaq döyüb oynardı. 

Günlər, aylar yollarımızda sərilib quruyurdular. 

Bilməyirəm neçə ildən sonra, biz də oradan köçdük. O 

özümüzdənyeylərin dar küçələrini yalqız başına buraxıb 

getdik. Ancaq o yox əllər, darağacı, od, ayaq döymələr, 

oynamalar ürəyimdə bir qaraqura tək yerləşmişdi. 

Daha mən tutsaq yollarını unudmuşdum. Görüşmə 

günləri, daha dəmir qapıların arxasında; dədəmi 

gözləməzdim. Daha farscanı yaxçı, gözəl danışıb, yazıb 

oxuyardım. Daha qarabasmalar da məni bıraxıb dar küçələrə 

dönmüşdülər. Ürəyimdə ayrı nəsələr coşub qaynamağa 

başlamışdı. 

Ancaq birdən-birə qızların uzun, qara saçlarını ürəyimin 

əsən yelinin əlində oynatmamış; durum dəyişdi, qızların 

qırmızı alma tək yanaqlarını duymamış; gözümüz qırmızı, 

isti qanlara boyandı. Gözəl çiçək qoxar ceyranlar yerinə; lastık 

tüstüsü, barut qoxusu, qan qoxusu yeri-göyü bürüdü. 

Qurquşunlar ürəkləri dəldi. Biz, durumun necə dəyişməsini, 

necə illərin gəlib geçdiyini, necə qarabasmaların dəlik-

deşiklərdə gizlənməsini bilə, heç duyammadıq. 

Ortam duruldu. Qızqın dəniz yüksək, köpüklü dalğalarını 

dərinliklərinə çəkdi. Odlar söndü. Burulqanlar yenidən 

ormanlarda ağacların dal-budaqlarında yuva bağladı. 

Ildırımlar burulub buludlar içində yox oldu. Qanlar yuyulub 

səslər-gürültülər susdu. Mən yenə tutsaq yollarını yüngül əl-

ayağımla izlədim. 

Yenə dəmir qapılar, yenə qaraquralar, yenə görüşmə 

günləri, yenə özümüzdənyeylərin dar küçələri, darağacları, 

odları, ayaq döymələri, oynamaları... 

Ancaq demək, o dar küçələr, qaraquraları ilə, 

özümüzdənyeyləriylə, yox əlləriylə bizim baxış-danışmamızı 

unudmamışdı. Hələ iki uşağın kölgəsi, günortalar, dar 

küçədə get-gəldəydi. Ağac qapı da hələ günortalar səslənib 

açılardı. Onlar yerə tikilmiş başlarıyla bizə sarı gələrdilər. 

Gözlərini gözlərimizə tikilib danışardılar. 

Aylar-illər qaçar atayağlı gəlib geçərdi. Günlərin bir 

günündə; günbatan çağı  bir dördyol ayrımında birini 

görməliydim. Onu tanımayırdım. Yalnız onun sarı 

köynəyindən, əlindəki kitabından tanımalıydım. Ürəyim quş 

ürəyi tək çırpırdı. Durum çox gərgindi. Alnımı tər basmışdı. 

Gözlüyümü iki yol çıxarıb, silib yenə gözümə taxdım. Sarı 

köynək oğlan dördyolun obiri ucundan mənə sarı yollandı. 

Mən də yola düşdüm. Mən öndə o ardımca; bir çörəkçinin 

yanında dayandım. Sarı köynək oğlan gəldi yetişdi. Başımı 

qaldırıb əlini sıxdım. Üzünə baxdım. Baxar-baxmaz ağzım 

açıq qaldı. Gözüm quruyub tikildi gözlərinə. 

Düşündüklərimin hamısını unutdum. Yalnızca o küçə, o dar 

küçə, o yaşıl qapı, o altı yaşındakı uşaq, o qara-qocaman 

gözlər, o baxışlar... 

“Sən...! Bu sən sən?“ İnanmayaraq dedi. 

Dilim tutulmuşdu. Hələ əli əlimin içindəydi. Qucaqladım. 

Bıraxdım. Geri çəkildim. Yenə boyuna baxdım. Yenə 

qucaqladım.  

“Sən...! Bu sənsən“? Gözlərimə inanmayaraq soruşdum. 

- Hə dosdum; bu mənəm, sizin qonşunuz... O dar küçədə 

oturardıq... 

Birdən ürəyim titrədi. O uzun donlu, qorxulu, saqqallı-

sarıqlı kişi gözümün önündə ayaq döyməyə qalxdı. 

“Ancaq sənin dədən...?“ Ağzımdan qaçırtdım. 

- Ahan, o it oğlu iti deyirsən. Onun əlindən qaçağam. İki 

gün bundan öncə məni, öz oğlunu satdı. 

- Doğrumu? Gəl, gəl burdan biraz uzaqlaşaq. Söylə bu 

neçə ildə hardaydın? Bilirdinmi mənimnən görüşəcəksən? 

- Yo, hardan bilirdim. Sən necə? 

- Mən də bilməyirdim. Söylə; balaca qardaşın hardadır? O 

da sənin kimi boy atıbmı? Nənəniz nə? Onu mən heç 

görmədim. 

- Soruşma; balaca qardaşım yaxçıdır. Ancaq nənəm çox 

qorxur. Dədəmin üzündən artıq sayır-bayıra düşübdür. 

- Sənin durumun olduqca qrmaşıqmış. İndi evinizdə 

qalırsanmı? 

- Nə deyirsən? Daha ev-eşik qalmışmı...? 

İnanmayırdım. Bu necə olar? Oğrun oğrun gözlərinə 

baxırdım. Özü idi; elə o altı yaşındakı uşaq.  

O gecə, o pis, sıxıntılı ortamda, onu götürdüm evimizə. 

Gəlməyirdi. Dedim; gəl, artıq itirməyə nə qaldı? Uduzmağa 

da bir zadımız yoxdur. Hər nə olacaq olsun. Dinmədi. Evə 

getdik birlikdə. Nənəm evdə idi. Gözü ona sataşarkən, bir 

baxışla onu tanıdı: 

 ”Oğlum, bu iyit bizim qədim qonşumuzun oğlu deyil?“ 

anam dedi. 

Nöçü “can nənə can“ elə odur. Görürsən necə boy atıb? 

Gülümsəyərək dedim. 

- Bunu hardan tapdıy? Nənə-dədəsi hardadıla? Bunun da 

baş-qulağı elə sizə bənzəyir. Çay, samavar üstündə, qoy iki 

çay süzüm. Yemək yeyibsiz? Gedərkən soruşdu. 

- Yo, mən özüm gəlib bir dülüm peynir çörək bəlləsi 

tutaram. Əlləriy ağrımasın can nənə can. 

- Gənə... 

Daha səsini eşitmədim. O gecə dan ulduzu çiçəklənə dək 

uyumadıq. Güldük. Danışdıq. Buyandan-oyandan, geçmiş-

bitmiş illərdən... dar küçədən... 

Daha dan ulduzu gözə görünməyirdi. Qalxıb, yorqan-

döşək gətirdim. Salar-salmaz dedi: 

 - “Mən yatmayıram. Gedməliyəm. Gənə yolayrımları, 

küçələr məni gözləyir. Ortam da çox qarmaşıqdır. Özümdən 

qorxmayıram. Uşaqların neçəsini o it oğlu it tanıyır. Bugün 

onları görməliyəm. Onları da dədəm satıbdır. Çay varsa bir 

daha içərəm. Bugün yaxalanmasam, axşambaşı beşinci 

yolayrımında məni gözlə. Özündən göz ol. Gəlmədimsə...“ 

- Yaxçı, yaxçı, özünə yaxçı bax; bir zad olmaz. Axşambaşı... 

Sözümü kəsdi. Ancaq danışa bilmədi. Bir-birimizi 

qucaqladıq. Boğazımızda tikən göyərmişdi, deyəsən. Özümü 

toparladım. Əlimlə toxundum çiyninə: 

Qoçaq dosdum, daha bir zadımız yoxdur uduzmağa. 

Yalnız özündən muğayat ol. 

- Sən də... 

Qapı səsiylə diskindim. Getmişidi. Pəncərədən baxdım. 

Küçə başında əl salladı; döndü sola. Daha görünməyirdi. 

Daha onu görmədim. Daha da, onu görməyəcəyimi 

bilməyirdim. 

Pəncərəni qapatdım. Başım dolanırdı. Yüp-yüngül 

olmuşdum. Yenə o dar küçələr, o özümüzdən yeylərin dar 

küçələri, yenə yox əllər, yenə darağacı, yenə darağacını 

çevrəyənlər, ayaq döyüb oynayanlar, uşaqları gətirib oda 

atanlar, yenə uşaqlar od içində yanaraq, çığırmaz-bağırmaz 

baxışlarını baxışıma tikərkən, kiprikləriylə dədələrini 

göstərmələr... 

Yorqan-döşək otağın ortasında, büzüşüb-bükülmüş 

qalmışdı. Hələ də qalır. Yuxu gözümdən uçmuşdu. Sıgaret 

tüstüsündə bir yaşıl qapı yanırdı. Heç görmədiyim o arvadı; 

baş-ayağı yalın, dəli xanaya götürürdülər... 

Önsöz 

  

Ana dilimizdə yazmaq, bizə bir həsrətdir, həsrət! 

Bilirsinizmi həsrət nədir? Kim bilmək, anlamaq istəməzsə, 

donquzlar da ondan utanar.  

Həsrətdir! Bilirsinizmi? Həsrət! 

Bu əsrik yazılar yazılmadan, Yeddi əlim, yeddi ayağım, 

yeddi ürəyim vardı. Uyuyanda da, yeddi gecə-gündüz 

uyuyardım. Yuxumda Şöykət bacımın söylədiyi nağılları-bu 

nağılın ölən çağda-  çeynərdim. Necə dağ saqqızını 

çeynərdik, eləsinə. 

Bu nağılın ölən çağda; biz danılmışlar, əzilmişlər, 

yasaqlandırılmışlar, yozlandırılmışlar (özdən özgələndirilmişlər, 

asimilə olunmuş, özünü, özlüyünü unutdurulmuş), 

geçmişimizdən kəsdirilmişlər...  

1 

Tunqac 
  

Nə qaranlıqdır burası! Kim məni oyatdı? 

Ah... nə süzgündür bu qaranlığın baxışları! 

O təpə! O təpənin ətəyində bir balaca uşaq görünür. 

Görəsən kimdir o? Deyəsən məni çağırır. Bu gecənin 

qaranlığında, yalqızlığında, soyuqluğunda nə gəzir burada o? 

Ah... məni çağırır! Kimdir görəsən? Səsi çox tanışdır. 

Anam anam...! Dayan gəlirəm. Canım mənim! Gülüm 

mənim! Dayan gəlirəm. Gözlərimin unudulmuş anıları 

mənim ...! 

Tələm-tələsik ona sarı qaçıram. Qaça qaça arxamdan bir 

səs eşidirəm. Biri məni çağırır. Dayanıram. Arxama baxıram. 

kimsəni görməyirəm.  

“Başına gəlibdilər.” deyərək yenə qaçmağa başlayıram. 

Yenə arxadan biri məni səsləyir. Dururam. Arxama baxıram. 

Bir uşaq mənə doğru qoşaraq məni çağırır. 

Hoyuxmuş ayaqlarımın dözümsüzlüyü damarlarımı sıxır. 

Önümə baxıram. Təpənin ətəyindən çağıran uşağı 

görməyirəm artıq. Səssizlik damarcıqlarımın istəyini 

dərinləşdirir. Nə arxamdakı uşaq var, nə önümdəki uşaq, nə 

təpə, nə gecə, nə qaranlıq, nə süzgün baxışlar, nə də 

hoyuxmuş ayaqlarımın dözümsüzlyü. 

Başım ağır, bir az ağrayır. Aslaq zamanın boynumdan 

asılmasını dərindən duyuram. Yerimdən tərpənə bilməyirəm. 

Aslaq zamanın eyrəti, ağır dözümü boynumdan asılıbdır. Nə 

önə gedir, nə geriyə dönür o. 

Bırax gözlərinə baxıb, utandırım səni! Demək istəyirəm 

ürəkdən. Gözlərimə baxıram. Serçələrin düşü kimi şənliklə 

uyuyubdur o. 

- Ah... uyanmışdım. Kim yenə məni yatırtdı? 

Başım dolanır. Ayağa qalxıram. Boğazım quruyubdur. 

Gözlərim ala-bula çalır deyəsən. Önümdə bir yaşlı kişi öz-

özüylə danışaraq, təpəyə sarı gedir. Gizli bir istəyin anısı 

məni onun ardınca qoşturub, çağırtdırır. Ucadan səsləyirəm 

onu. Səsimi eşitməyir, sanıram. Getdikcə uzaqlaşır məndən. 

Ardınca qoşuram. Ona yetişə bilməyirəm ancaq. Qoşuram, 

çağırıram, bağırıram... Ayaqdan düşürəm. Başım dolanır. 

Daha qoşa bilməyırəm. Yerə diz çökürəm. O da dayanıb, 

arxasına baxmadan oturur. 

Şaşqın gözlərim qaralır. Uzaq təpənin ətəyində bir beşik 

görünür. Beşiyin içində qundaqlanmış bir bəbək ağlayır. 

Yerimdən qalxıb, səssiz-səmirsiz yaşlı kişiyə sarı gedirəm. 

Getdikcə addımlarımı daha yeyin atıram. Tanınmaz bir 

qorxu-hövüşnənin kölgəsi addımlarımı bürüyür. Bir 

arşınlığında dururam. Titrək səslə: 

-Sən kimsən? soruşuram. 

Nə bir cavab verir, nə də yerindən tərpənir. Qorxu-

hövüşnənin kölgəsi addımlarımdan səsimə, damarcıqlarıma, 

bütün gövdəmə girir. 

Təpənin ətəyindən bir qadın qucağında bir bəbək bizə sarı 

gəlir. Arxamdan biri məni səsləyir. Mənim adımı çağırır. 

Arxama dönürəm, kimsəni görməyirəm. Önümə baxıram. 

Nə qadın var, nə yaşlı kişi. Onun oturduğu yerdə bir sin daşı 

(qəbirdaşı) var. Ürəyimin çırpıntısını eşidirəm. Əl-ayağım 

titrəyir. Bir az irəliyə gedirəm. Sin daşının üstündə yazılar 

yonulmuş. Qaranlıqda oxumğa çalışıram. Diskinib, geri 

çəkilirəm. Gözlərimə inanmayıram. Arxamdan yenə səs gəlir. 

Məni çağırır. Bağırıram. Acıqlanıb, yeri-göyü yamanlayıram. 

Yamanlayıb da, yenə sin daşının yazılarına baxıram. Ansızın 

bir sevinc sərinliyi dərimi qıdıqlayır. Gülümsəyərək: 

-Uyumuşdüm. Gör necə uyatdı məni o. Uyanmışdım. Gör 

necə məni yatırtdı o. Yuxuda gör necə məni gömdü o. 

Gözlərimi yumub, acı sızıltılar istəyini unutmaq istəyirəm. 

Anılarıma dalıram.  

Cocuqkən birgün yuxudan ayılıb, anama demişmişəm: 

-Ana dünən gecə bir yuxu gördüm.  

-Xeyir olsun balam. Nə gördüy yuxuyda? soruşmuşmuş. 

İlkin biraz düşünmüş, duruxsamışmışam. Deyimmi, 

deməyimmi? Sonra, anamı incitməyim deyə gördüyüm 

yuxunu demişmişəm: 

-Yuxuda gördüm, mən ölmüşəm. Sonra yuxudan ayılıb, 

gördüm sən ağlayırsan. Qardaşım da ağlayırdı. Bacım da 

ağlayırdı. Qardaşımın o məcmənin içində olan bayquşu da 

yumuru-gildir gözüylə ağlayırdı. Mənim buğazım 

qurumuşdu. Ancaq ağlamayırdım. Qalxıb, getdim 

qardaşımın boynuna sarıldım. Qardaşıma dedim: 



 

63 

 

-Ağlama! 

Qardaşıma dedim: 

-Ağlama! Özüm götürüb, quylaram. Sənin istədiyin 

Qoruqtəpədə gömərəm... 

Bilməyirəm hardan bilirdim, qağam mənim Qoruqtəpədə 

basdırılmamı istəyir. Onun qısqanc olduğunu da 

bilməyirdim. 

Qardaşım ağlayaraq: 

- Bundan sonra bizim qardaşımız kim olacaq? deyirdi. 

Bunu eşidərkən, məni də ağlamaq basdı. Ağlaya-ağlaya 

bacımın qucağında yuxuya daldım. Yuxuda qardaşıma 

dedim: 

-Nə olar!? Anamız bir daha doğar. 

Qardaşım ara kəsmədən ağlayırdı. Sən mənim köpmüş 

cəmdəyimin üstündə ağı oxuyurdun. Bir zad demədin. 

Yerimdən qalxıb, cəmdəyimi qucaqlayıb, Qoruqtəpəyə sarı 

yola düşdüm. Qoruqtəpə uzaqdı. Yolda öz-özümə 

düşündüm: 

- Bir dinc yerdə basdırıb, geri dönüm.  

Bir dinc yer tapıb, sonra cəmdəyimi yerə qoydum. Birdən 

arxamdan bir səs eşitdim. Geri dönüb baxdım. Kimsə yoxdu. 

Önümdən də biri məni çağırırdı. Önümə baxdım. Yenə 

kimsəni görmədim. Bir az qorxdum. Əl-ayağımı itirmişdim. 

Cəmdəyim də yox olmuşdu. Bir az oyan-buyana göz 

dolandırdım. Qorxumdan evimizə sarı qaçmağa başladım. 

Soldan, sağdan, arxadan, öndən səs gəlirdi. Hamı yandan 

məni çağırırdılar. Evə yaxınlaşarkən, artıq qorxmayırdım. 

Acıqla yaman deyib, bağırırdım. Bağıraraq, birdən öz 

səsimdən yuxudan uyandım.  

- Çox yaşayacayay balam. demişmiş idi anam. 

Demişmiş də, sonra gedib Qoruqtəpəni sökmüş dəlik-

deşik eləmiş idi. Ancaq təkcə bir gümüş ay tapmışmış...  

  

2 

Anqac 
  

Bilirsiniz ürək hardadır? 

“Sol əmcəyimin altındadır.“ 

Anam mənə göstərmişdi uşaq ikən. 

Sonra mənə demişdi: 

- Bir il yarım sol əmcəgimdən səni əmizdirmişəm.  

İnanmışdım anama mən. Gedib, qonşumuzun qızına 

demişdim: 

- Bilerey mənim bir ürəgim var! Bilerey hardadı? 

- Hardadı? soruşmuşdu. 

- ... 

Ah... göstərəbilməmişdim... 

Sonra qaranlıq qarışmışdı. Qardaşım qaçmışdı evə sarı, 

anamı qucaqlamışdı: 

- Qorxerem, qorxerem. 

Qorxa-qorxa ağlamışdı qardaşım anamın qucağında. 

Qonşumuzun qızı məndən soruşmuşdu: 

- Doğrusunu de! Səniy bir ürəgiy var? 

- Həyə! Qardaşıma and olsun doğru derem. Nənəm özü 

mənə görsətdi, söyləmişdim. 

- Doğru derey görsət! demişdi. 

Ürəyim tir-tir titrəmişdi. Evə qaçmaq istəmişdim. 

Qardaşım kimi evə qaçmaq istəmişdim. Qonşu qızı mənə 

demişdi: 

- Yalançı! 

Mən yalan deməmişdim. Anam da yalan deməmişdi. Biz 

yalan deməmişdik. Qonşu qızı bizə inanmamışdı. Qardaşım 

qorxmuşdu. 

O Balaca bayquş balasını yuvasından çıxarıb, evə 

gətirəndə, Qorxmamışdı. Yeddi gün onu bəslədiyində də 

qorxmamışdı. Səkkizinci gün, teb-tezindən qalxıb, yumuru-

gildir göz quşuyla oynamaq üçün gedəndə də qorxmamışdı. 

O ala pişiyin ağzını qanlı görəndə də qorxmamışdı. Yalnız, 

quşuna sarı qoşmuşdü... 

Quşunun qanlı tüklərini görərkən də qorxmamışdı. Qonşu 

qızı da mənə deməmişdi: 

- Yalançı! 

Qardaşım da qorxub, evimizə qaçıb, anamı 

qucaqlamamışdı daha. Quşunun qanlı tüklərini görərkən 

yalnız, ürəyinin qanı qızıb, coşmuşdu. Evə sıyrılmışdı. Bir 

əlağacı, bir də ip götürmüşdü; ala pişiyin ardınca 

yollanmışdı. O yollanarkən, anam mənə demişdi: 

- Sol döşüyün altında bir ürək var. Səni bir il yarım sol 

əmcəyimdən əmizdirdim. 

Mən də anlar anlamaz özümdən soruşmuşdum: 

- Ürək nədir görəsən? Süddümü? Süd olabilməz. Biraz 

düşünmüşdüm. Süd ürəkdən gələ bilərmi? Anamın sözünü 

anmışdım: 

- Səni çox isterem.  

- "Çox isetrem, nə demək?" qonşumuzun qızı məndən 

soruşmuşdu. 

Mən də anamdan soruşmuşdum: 

- Nənə səni çox isterem nə dimək? 

- Siverem dimək, qaragöz körpəm! 

Mən də duyar-duymaz qonşu qızının evinə doğru qaçıb, 

onu çağırmışdım: 

- Bilerey çox isterem nə dimək? 

- Nə dimək? 

- Siverem dimək, qaragöz körpəm! deyib-deməmiş, 

qonşumuzun qızının yanaqları qızarmışdı: 

- Yalan derey! deyib, evlərinə qaçmışdı. 

Mən yalqız sözlərimlə evə gəlib, qardaşımı axtarmışdım. 

Qardaşım yoxmuş. Qardaşım axşama dək ala pişiyin ardınca 

gedib, onu tutmuş da əl-ayağını bağlayıb, aparıb, davarlıqda 

gizlədmişmiş. 

Teb-tezindən yuxudan ayılıb, qonşu qızı gilə gedəndə, 

qardaşımı görmüşmüşəm, bir əlağacı ilə ip əlində davarlığa 

sarı gedirmiş. 

Qonşumuzun qızı mənə demişdi: 

- Qardaşıy hardadı? 

- Birdən ağzımdan çıxmışdı: 

- Onu siverey? 

Yanaqları yenə qızarmışdı: 

- Bilerey, dünən qardaşıyı gördüm bacıynan sarı inəgin sol 

əmcəgini əmerdilə, nənəyın əmcəgi yoxdu inək əmcəgi 

əmerlə? 

Qızarıb, boynumun damarı şışmışdı, tüklərim tıkan-tıkan 

olmuşdu. Qorxudan neçə damlalıq siymişdim. Bir yumruq 

təpəsindən vuracaqmışam, vurmamışdım ancaq; hayxırıb, 

tüpürmüşdüm yerə, tüpürcəyim qanlıymış. Qonşu qızı 

qorxub, evlərinə sarı qaçmışdı. Acıqla gülmüşdüm: 

- Qorxax! demişdim. Deyib də, ağıma baxmışdım, 

qanlıymış, qan siymişdim. Yerə  tüpürmüşdüm. Tüpürcəyim 

qanlıymış. 

Hələ qardaşım qorxub, evimizə sarı qaçıb, anamı 

qucaqlamamışdı. 

Qanlı tüpürcəyimə baxmışdım: 

- Ürək südlü döylü, qanlıdı, demişdim. Deyib də evimizə 

sarı qaçmışdım. Anam evdə yoxmuş. Davarlığa sarı 

qaçmışdım. Qardaşım davarlığın bir bucağında oturub, dizini 

qucaqlayıb, hökür-hökür ağlayırmış.  

Ala pişik ipdən asılmış köpüklü ağzı əyilmişdi. Görür-

görməz ala pişiyi tanımışdım. Onun ağzı qanlı deyilmişdir, 

boynunun tükləri köpüklü olmuşdu. Bir ala pişiyə, bir 

qardaşıma baxıb, döşüm sıxılmışdı. Şapbadan qonşu qızının 

evlərinə doğru sıyrılıb, onu çağırmışdım: 

- Bax bir! deyə əlini tutub, sol məməmin üstünə qoyub: 

- Bax! Mənim ürəgim burdadı, bilerey! İndi davarlıxda 

onu gördüm. Nənəmə and olsun! Torpağa girəm, yalan 

desəm! 

Qonşu qızının şaşqın gözlərinə inanmadığımda, 

bağırmışdım: 

- Burdadı! Burda! Mənə ınan! İnan qaragöz körpəm! Bax 

sıxıler indi ürəyim. Bax! Tüpürsəm qanlı tüpürcəgimi 

görerey...  

Bağırıb da qardaşımı anmışdım: 

- Qardaşım heç bağırmadı. Nədən bağırmadı? Nədən belə 

boğuq səsi var? Nədən bacımla gedib, sarı inəyimizin sol 

əmcəyini əmirmişlər? Öz-özümə düşünmüşdüm. 

Qonşu qızı şaşqın gözləriylə: 

- Yalan derey! Yalançı! deyərkən qardaşım davarlıqdan 

evə sarı qaçırmış. 

- Mən yalançı döyləm, nənəmin sütünə and olsun, mən 

yalançı döyləm! Mənim sol döşümün altında bir ürək var. 

bağıraraq, qonşu qızına demişdim. 

Qardaşım qorxmuş ürəyi ilə evə sarı qaçıb, anamı 

qucaqlamışdı: 

- Qorxerem nənə, qorxerem! 

Qonşu qızı mənə inanmayaraq, yalqız sözlərimlə evə 

gəlmişdim. Qardaşım, anamın qucağında titrəyirmiş. Bacım 

bir bucaqda oturub, susmuş; bacıma sarı gedib: 

- Gidək yatax, özü gələr. deyib, üzümü qardaşıma 

tutmuşam: 

- Hoy! Aqsaq Ceyran nağılı, gəlmerey? 

Aqsaq Ceyran adı qardaşımın qulağına dəyər dəyməz, 

anamın qucağından atılıb, qorxusunu unudub, bizimlə 

yatağa sarı gəlmişdi. 

Gecənin yarısında yuxudan uyanıb, gördüyüm yuxunu 

anmışdım: 

- İpə çəkilmiş ala pişiyi davarlıqda görmüşdüm, Köpüklü, 

əyri ağzıyla bağırırmış: 

- Yalançılar! Sol döşüyüzün altında hes zad yoxdu. Dədəyi 

də gördüm, qardaşıyı da.  

Bacim, Aqsaq Ceyranla dərin yuxulara dalmış, qardaşım 

şaşqın, ayıq, qorxmuş gözləriylə titrəyirmiş. 

- Nəyə yatmerey? soruşmuşdum qardaşımdan. 

- Pis-pis yuxular gürerem. demişdi.  

Deyib də, yorğanı bir yana atıb: 

- Cişim var. 

- Get siy də gəl. 

- Qorxerem, qorxerem! 

- Nədən qorxerey? 

- Qaranlıxdan. 

- Qaranlıxdan qorxerey!? 

- Ala pişşigin gözü qaranlıxda gözlərimi dağleyib dəler. 

- Dur gidək görüm ala pişşigin gözü hardadı? 

- Əlimi tut! Qorxerem. 

Əlini tutub dışarıya getmişdim. Qaranlıqda ala pişiyin 

qorxulu gözlərini mənə göstərmişdi. Göstərib də, 

qorxusundan otağa sarı qaçmışdı.  

Ala pişiyin gözləri doğrudan da qorxuluymuş. Mən ancaq 

qorxmamışdım. Teb-tezindən qonşumuzun qızı bizim 

evimizə sarı qaçıb, məni çağırmışdı: 

- Sən gərçək derey, sən yalançı döyləy, mənim də bir 

ürəgim var. 

- Hardadı? 

- Budu burda! Sol döşümün altında. 

- Yalançı! Yalan derey! 

- Nənəmə and içerem yalan dimerem! 

- Doğru derey, tüpür görüm! 

- Sən özüy dimədiy sol döşümüzün altında bir ürəg var? 

İndi nəyə inanmerey? 

- Doğru derey, tüpür! 

- Tüpürərəm. acıqla deyib də, tüpürmüşdü. 

- Bax! Mənim də tüpürcəgim qanlıdı. Bax! Mənim də 

tüpürcəgim qanlıdı. 

Qanlı tüpürcəyinə baxar-baxmaz qorxumdan evə sarı 

qaçıb, anamı qucaqlamışdım: 

- Qorxerem! Qorxerem nənə! deyib də, qorxa-qorxa 

anamın qucağında ağlamışdım. 

  

3 

İtgəc 
  

Buludlar yük-yük yüklənir baxışımın cocuqluğuna. İncə 

cığır yollar sərilir sonsuz diləyimin döyüntülü istəyinə.  



 

71 

 

Dağlara baxıram. Birər-birər sayıram. Yeddinci dağın 

ətəyində körpə gözlərim dincələcəkdir. Dincəlməsə orada, 

yaşayışın gərçək olduğuna inanacağam. Necə səni 

ınanmışdım, necə sənə inanmışdım, eləsinə ona da 

inanacağam. Yalan söyləsəm ağzım qara torpaqla dolsun! 

Dədəm demişkən: Qılıncıma doğranım yalan desəm, əllərim 

doğmaz olsun yalan... 

- Yalanmı söyləyirəm? Səni mən özüm sanmadımmı? 

Tərləmiş barmaqlarını unudmuşsanmı?  

Yeddi yaşında ikən sənin barmaqlarının arasına baxdım; 

tərləmişdi. Qaça-qaça anama getdim: 

- Nənə! Bax barmaxlarımın arası tərleyibdi. 

Anam da gizli bir maraqla barmaqlarımın arasına baxa-

baxa: 

- Tərlemeyib balam, get yat, bir də bu sözlərdən danışsay, 

qoyunlarımız qıssır ular. 

- Bilgisayarıma and olsun, yalan dimerem! Sən bir əliyi 

sürt barmaxlarımın arasına! 

- Yox balam, yuxu görüməy. Uşaxların barmaxlarının arası 

tərləməz, tərləsə, ağzıma qara torpaq, Bilgisayarlar virus 

törədərlər. 

Anamdan küsüb, sənin yanına dönmüşdüm. Bir daha da 

barmaqlarının arasına baxıb, əl sürtmuşdum. Doğrudan da 

barmaqlarımızın arası tərləmişdi. Sən ınanmaz gözlərimdən 

küsüb, ağlayaraq mənim gözlərimin yaşını silmişdin... 

Günəş ışığı barmaqlarımızı oxşarkən yerimdən qalxıb, 

anama qaçmışdım: 

- Sən bir daha da bax! 

Anam yenə inanmayıb, məni başından savmışdı. Mən də 

barmaqlarımın arasını günəşə göstərib, ucadan bağırmışdım: 

- Bizim barmaxlarımız qıssır döylü. Tərler, tərlərinə bax, 

inci təkin parleır, sən də qurruda bilməy! 

Sən mənim çığırtımı eşidərkən, məni danlamışdın: 

- Nəyə çığırerey? Özüyü inandırmax isterey? 

Barmaxlarımızın arasının tərləməsinə inanereysə, daha bu 

oyunlardan çixmə, hay-küy salma. birinci, sən özüy buna 

inanmalıyay. Sən mənə inanma, məni inanma, hər zaddan 

qabax özüyə inan. Səni duymax, mənə gicələrdən dırmaşıb, 

qaranlıx kökünə yetişməkdi, səni ınandırmax ancax yeddi yol 

ölüb, yengidən xortlamaxdan da çətindi. Məni burax! Məni 

usandirerey! 

Çoxdandı səni buraxımam, 23 ildi səni öz başıya 

buraxımam. 

- ... 

- ... 

- Mənim uşaqlığım harada ölübdür? oturubdur dalqın-

dalqın özündən soruşur.  

Gözləri bir qarış çuxura batıbdır. Düşünəndə dizləri 

titrəyir. Dodaqları titrəyəndə yumruqla duvara vurub, əli 

ağrayanda: 

- Mən varam! Bax! Əlim ağrıdı, o da ölmüş olsa, mənim 

barmaqlarımın arası tərləməkdədir. Öz-özünə deyir. 

- Mən bilirəm onun uşaqlığı harada qalıbdır. Desəm, özü 

də inanmaz. Desəm, siz də inanmazsınız.  

Inanmayır, əllərinin çürüməkdə olduğuna inanmayır. 

Anılarını anımsaya bilməyir, unudubdur uşaqlığını, 

buraxsalar, anasının evini də tapa bilməz. 

 

4 

Danqac 
   

Balaca bir otağa girib, qapısını qapadım. Bir gün, iki gün, 

üç gün, dörd gün... sonra...  

Necə pəncərəmlə danışmağı öyrəndim, necə kitabımla, 

samavarımla, toz-torp basmış pərdəmlə, uzanmış 

dırnaqlarımla, sıgaretımın tüstüsüylə, içdiyim çayılarla... 

Hamısından daha önəmli: 

Necə özümlə danışmağı öyrəndim. 

Necə qayğılıdır, acıdır, necə bal kimi, bal-qəhvə kimi 

dadlıdır -Yuxardakı bacı-qərdəşlərimiz demişkən: Bal-kofi 

kimi-. Nə uzun da sürdü. Çox əzilgən imişlər o uzun sürən 

qırpımlar. Nəysə geçdi, gec də geçmişsə, geçdi. Ancaq, 

danışmamağı, gülməməyi, ağlamamağı, oxumamağı, 

sayırmamağı...olmamağı gözəlcəsinə, yaxşıcasına öyrəndim: 

Ah...! Qaranlığın kökünə ərmək! Varlığın kötüyünə, Erlik 

(şeytan) çeynəyən kötüyə yetişmək; çətindir, çətin!  

Olmamaq, olmaqdan da gözəlmiş. Olmaq, olmamaqdan 

da yaxşıymış. Bu mənim balaca otağım daha dan 

ulduzundan küsmüş, aydan küsmüş, mənim qorxularımdan 

da küsmüş... 

Ah...! Bir də özümü danarsam, danılıb, daşlanım, daş 

olum!  

Baxın! İndi otağının hörümçəkli bucağında oturubdur, 

yeni yazdığı yazılarına önsöz yazır: 

Həsrətdır bu mənim Ana Dilimdə yazmaq, həsrətdir... 

həsrət! Anlamaq istəməyənlərdən, donquzlarda utanar... 

Ah... bizim bu Şamanlar, bizim bu Şamanların söz-sazı, 

ah...! 

Ay ışığıyla həsrətləri, sancıları, dərdləri tanıyan, sayrıları 

pərpiləyib, sağaldan... bizim o Şamanlar: 

Ey qopuzum! Yanıldığımda mənə yardım et!∗ 

Ey qopuzum! Doğru gör, doğru söylə!  

Tanrı anam, anam tanrıya and olsun: 

Doğru görüb, doğru söyləməsən, sənin qulağını buraram, 

səni yerə çırparam!     

Hey dadağalar! 

Hey anağalar! 

  

 

 

 

 

                                                 
∗ Ozan Ruhi Su; Anadolunun qocaman, ərdəmli aşığı, bu sözləri başqa 
bir biçimdə, Köroğlunu çalıb, oxumadan söyləyir. 

5 

Özgəc 
  

- Mən, evimi itirmişəm. 

Evim itməmiş, özüm itmişəm. 

Yox, yox! Özümü itirmişəm. Bilməyirəm. 

Bilməyirəm mən nəyəm, nə istəyirəm, hara gedirəm, 

haradan gəlirəm. Sən də bilməyirsən, yalan deyirsən! Yalan 

deməyirsən, demək istədiyim... 

- Səni sevirəm! 

- Necə sevirsən? Mənim nəyimi sevirsən? 

- . . . . . . .  . . . . . 

- Yalançı! 

- Doğru deyirsən. Bir gün mən bir tusbağanı gördüm; ağzı 

qanlıydı. Onun balaları yox olmuşdular. Bilirsənmi? 

- Sən də doğru deyirsən. Bu bir zad deyil, bir gün mən bir 

qurbağanın sıçanla sevişib əmişmələrini gördüm. 

- Mənim sevgimə indi inandınmı? 

- . . . . . . . . . . . . 

- Mən evimi, özümü, bilmədiyim çoxlu zadlarımı 

itirmişəm. Səni də itirmişəm. 

- Mən yuxularımı itirmərəm, pis də olsa, qarabasma da 

olsa, itirmək istəmərəm. 

- Bir yol mən, bir dağarcıq sənə deyəcək sözlərimi itirdim. 

Axşambaşı yalnız, onların qanlı ağızlarını bir quyunun 

dibində tapdım. Qonşu qızı da bunu bilir. Mən bir yol onun 

ətəyinin altına baxaraq qusub yuxlamışdım. 

- Elə onda, mən də səni yuxuda görmüşdüm. Sənin 

qusduğundan mən də qusmuşdum. Sonra anam mənə bir 

sarı çiçək almışdı. Mən də sənə acıqlanmış, ağzı qanlı 

tusbağanın yuvasına gedib səni incidmişdim. 

- Gözüm aydın! Sən də evini, özünü, məni itirmişsənmi? 

- Yatan yuxu görər, yuxu görən tanrıların dəbini çıxarar, 

tanrıların dəbini çıxaran bir gün tanrı olar. Özünü itirirsən 

itir, itirməyirsən itirmə. 

- İndi qalx ayağa mənə bir namaz qıl! Mən sənin tanrınam! 

Ağzım qanlı da olsa, tanrıyam. 

- . . . . . . . . . . . . . 

- Ancaq tanrı olmaq istəməyirəm. Ən böyük, qara, gözəl 

bir yalandır tanrı. Tanrılara yazığım gəlir. Yazıqlar! Yalqızlar! 

Yoxlar! 

- Bir gün Sarı xan Tanrı, Tanrılar Tanrısının yanına gedib: 

- “Ən böyük sənsən Tanrılar Tanrısı! Mən daha Tanrı 

olmaq istəməyirəm, nə qılmalıyam?” söyləmiş. 

- “Birini özünün yerinə tapıb qatıma gətirməlisən!“ ona 

demiş Tanrılar Tanrısı. 

Sarı xan Tanrı, bütün adamlardan, ayrı-ayrı heyvanlardan: 

“Yox, istəməyirəm!“ eşidəndən sonra, gəz ha gəz, soruşa-

soruşa uca bir dağa yetişmiş, ondan da sormaq istərkən, dağ 

od püskürməyə başlamış... 

- Yalançı! 

- Sənə dedim; yuxu görən Tanrı olar. Mən bir yol 

yuxumda gördüm; Tanrılar Tanrısı bir gözəl qadın biçimində, 

yer üzünə gəlib, mənimlə sevişmək istəyir. Mən də doğrusu 

qorxdum. Səndən nə gizlin, biraz qucaqlaşıb, əvədəşib 

əmişdik, ancaq mən qorxurdum. Tanrılar Tanrısı da qorxumu 

duyar-duymaz ayağa qalxıb yumuru, balaca əmcəklərini 

əliylə gizlədərək, acıqla mənə: 

- “Pis“! - deyib də yox oldu. 

   

6 

Qanqac 
  

Dünən Qıztəpə küçəsinə sarı gedərkən, bir quş gördüm. 

Onun təkcə bir qanadı vardı. Gümüş dəstəli bir xəncər 

dimdiyinin arasındaydı onun. Bilməyirəm nədən heç 

şaşmadım. Gözlərindən öc odu yağırdı. Yalnız qorxdum: 

- O süngünü mənim qarnıma soxsa... necə o süngüylə sol 

qanadını kəsmiş, mənim də qolumun birini kəssə, nə 

elərdim? deyə qorxa-qorxa qaçdım. 

Qıztəpə küçəsinə varmamış qara bir qarğanın başım 

üstündə uçduğunu duydum. Başımı qaldırıb, göyə baxdım. 

Qaplan böyüklüyündə qap-qara bir qarğa, dimdiyində 

qanayan bir qanad... 

Aşağıda gölün güzgüsündə özümə baxdım. Anam vay... 

bir yerinə iki başım vardı. Gözümlə gölün güzgüsünə 

ınanmadım. Sağ əlimlə sağ başımı, sol əlimlə sol başımı tutub, 

qaşlarıma, gözlərimə, burunlarıma, ağızlarıma, çənələrimə 

sürə-sürə yenə gölün güzgüsünə baxdım. Sağ başımın 

ağzında bir qanlı xəncər vardı. Onu, dişlərinin arasında 

saxlamışdı. Heç də qorxmadım. Nə qorxdum, nə güldüm, nə 

ağladım, nə uzandım, nə qaçdım, nə də tanrıya yalvardım. 

Əlimi uzadıb, qarğanın dimdiyindəki qanadı qapdım. 

Damcı-damcı qan qanayan qanadı, sol çiynimə yapışdırıb, 

uçmağa başladım. Sağ başımın dişlərinin arasındakı xəncərin 

anımsayaraq, qarğaya sarı süzüldüm: 

- Onun sağ qanadını da kəssəm, daha sağ çiynim 

qanamaz, daha ürəyimin ağrısı, qarabasmaları evimizə 

qonaqlamaz... 

 

7 

Qurqac 
  

Qorxuram! Qorxuram qələmi əlimə alıb, yazmağa 

başlayam. 

Anlamazoğlu anlamaz məndən nədənini soruşur. Sən 

mənim yoldaşımsanmı? Anam özü mənə demişdi bir yol. 

Qurd-quşların yemi olum, yalanlasam! Sənə arxayın 

olabilərəm, deyilmi? 

Bax! Bu ovcumda xərçəngli sözlər gizlətmişəm. Bu biri 

ovcuma da bax! Qana bələnmiş, dişi bir qarınca gizlətmişəm. 

O, on bir aydan sonra doğacaqdır. Onun ərkəyini mən 

öldürmədim, bacımın şirin canına and olsun, mən 

öldürmədim! Ovcumun o yazıq, yalqız, tanrı dəbini çıxaran 

göyərçinini çoxdandır uçurtmuşam. Bacımın qara, uzun 

saçlarına and içirəm, yalanlamayıram! Göyün ərkəkliyinə 

and olsun, onu mən çoxdandır uçurtmuşam! Qorxum qat-qat 

çoxalsın, yalanlasam! Yerin dişiliyinə də and içirəm, yerlə 

göyün əmişib, sevişmələrinə də -istərsən- and içərəm. 

Görürsən? Bunları eşidərkən, anlamazoğlu anlamızın 

buynuzundan yeddi göz göyərdi. Gözlərinin şaşqınlığına bir 

bax! Bayaqdan məndən nədənini soruşurdu, indi yeyinən 

gədə! 

   

8 

Baxqac 
  

Qonşu qadınının 13 uşağı var. O boylu olanda, nə 

yeriklərsə, mən də yeriklərəm. 

Bir yol, yarı gecə yuxudan ayılıb, eşəklər pəyəsinə doğru 

yollandım. Heç bilməyirdim, niyə gedirəm, necə gedirəm. 

Gizli bir güc məni çəkib, aparırdı. Pəyəyə yetişdim, içəri girib, 

qonşumuzun qadınını gördüm bizim ərkək eşəyimizin 

yoğun dodaqlarını dodağına alıb, eləsinə də sorur, 

somutdayır, əmir... gəl gör! 

Biraz aralı durub, gözlədim. Əmişməyi bitdikdən sonra, 

ərkək eşəyimizə sarı gedərək, ona dedim: 

- Özünüzün ərkək eşəyiniz yoxdurmu? 

- Varsa da, bu gecə sizinkinə yerikləmişdim. 

- Mən də səni bəklətdirsəm yaxşı olarmı? 

- Çox da tələsmə, ağzı qoxur. 

Ertəsi gün ikimizin də dodağımız qıb-qırmızı şişib, 

sallanmışdı. Qonşu qızı bizim gizimizi bilməyə-bilməyə: 

“Gün çıxdı yer allandı 

Qırmızı dodaq sallandı“nı oxuyub, naxırları suvarırdı. 

9 

Ölgəc 
  

Yol üstündə, qoca bir qadının əlinə ilişib, o bir yana 

geçirirəm. O yana yetişdirib, ondan ayrılmaq istərkən, əlimi 

daha buraxmayır. Çalışıram əlimi qurtaram əlindən, ancaq 

qurtara bilməyirəm. Elə güclü bir qocadan nağıllarda da 

eşitməmişəm. Başına örtdüyü qara örtünün altından iti, sarı 

gözünü gözlərimə tikir: 

- Hara getmək istəyirsən? Daha səni kimsə gözləməyir. 

Kimsə də daha səni tanımaz. Anan da səni görsə, 

qorxusundan qan qusar. Anladınmı? Kimi yatar, kimi batar! 

Bilmədən bir iş görmüşsən oğul! Tüpürən, tüpürcəyini 

yalamaz! Anladınmı? 

- ... 

- Nədən mənim əlime ilişdin, məni tanımayırdınmı? İndi 

bu yumuşaq, kövrək, gənc əllərini necə əllərimdən 

qurtaracaqsan? Artıq qurtara bilməzsən, kövrək avcığım! 

Daha bu əlləri gözləyən yox, arxayın ol! Bilməyirdinmi, bu 

mənim çürük əllərim sənin çəkici, gözəl, sulu-yağlı əllərini 29 

ildir gözləyir...? 

Yuxudan qalxıb, otururam. Nə eyrəti, qarıydı! Öz-özümə 

deyirəm. Ondan qorxmadığma görə özümü alqışlayıram.  

Birdən-birə əllərimdə yaman bir qaşıntı başlayır. 

Qorxuram onlara baxam. Yorğan altında bir-birini 

qaşıtdırıram. Qarınca kimi bir zadlar ovcumda yerişir, 

deyəsən... 

Qorxudan gözümü yumuram. Gözlərimi açsam, o eyrəti, 

qoca qadını görəcəyəm, sanıram. Əllərimin qaşıntısı 

çoxaldıqca qorxu-hövüşnə də çoxalır. Birdən-birə istəmədən, 

qorxumdan çığırıram. Sonra bir tanış səs eşidirəm. Qorxa-

qorxa gözlərimi açıram. Anam başımın üstündə oturmuş: 

- Nəyə çiğirerey balam? 

- ... 

- Pis bir yuxu gördüy, həyə? 

- ... 

- Nənəy ölsün! Qada-balay nənəyin canına... 

Azın-azın özümə gəlirəm. Utanıram. 

“Boyun yerə girsin hoy! Yenidən uşaq olacaq.“ atamın səsi 

qulağımda döyünür. 

Uşaqlığımı anıram. Ata anamın sevişdiklərini...  

Gecənin yarısı, ay ışığının altında atamla anamı gördüm, 

əmişib, sevişirdilər. Sözün doğrusu, atamdan çox acığım 

gəldi. Ertəsi gün anama dedim: 

- Mən səniynən küsülüyəm. 

- Nəyə küsülüyəy balam? 

- Sən heç mənimnən oynamerey. 

- Nəyə oynemerem, qaday düşsün mənim... 

- İstemerem, hamısı onuynan oynerey. 

- O kimdi balam? 

- O da! 

- Onun adı yoxdu? 

- Özüy bilerey, özüyü bilməzliyə vurerey. 

- Dilim qurrusun yalan deyəm, bilmerem. 

- Sən hamısı onuynan oynerey. 

- ...   

- ... 

- ... 
 

*** 
 

Gözəl gözlərinə, əlindəki balaca güzgüdə baxa-baxa gülüş 

dodağında donur: 

- Birbaş gedim sinliyə, deyib, güzgünü çırpır pəncərənin 

camına. 

Ayaqqabısını dabanaltı geyib-geyməmiş qapıdan eşiyə 

tələsir. 8-ci qatdan necə aşağıya endiyini də bilməyir: 

- Parisə gələndə, bu mənim könlüm özbaş olur. deyə, 

şarab satağına yollanır. İki şüşə qırmızı şarab alır, sataqdan 

sinliyə doğru addımlayır. Yuxudakı anasını unudmuş.Yolda 

öz özünə danışır: 

- Birini içib, biriylə də “Saidi“nin sin daşını yuyaram. 

Ah... görəsən, mən də öləndən sonra, biri gəlib, sin daşımı 

şarabla yuyacaqdırmı? 

Gün batmaqdadır. Onun bir əlində şarab, bir əliylə 

gözlərini ovxalayır: 

- Yenə yuxu görürlər ölülər. 

Ucağıy yanmaz olsun hoy!  

Qəzzəbiy qurrusun hoy!  

Fələgiy qara gəlsin hoy!  

Körucaq qalay hoy!  

Yatıb, bir daha da qalxmayay hoy!  

Qarama başıya hoy!  

Dədəm Qorqud düşlərində görünməz ulay hoy...!  

 

10 

Umqac 
 

Bacımın saçları qaradır. Bunu mən uşaq ikən də bilirdim. 

Bir yol bunu birindən yuxuda eşitdim: 

“Uşaqlığını unudan, qısır qoyun kimi daha yuxu görə 

bilməz.“ 

Ayılıb, qorxumdan şalvarıma işədim. Sonra sarı inəyimizə 

qaçıb, onun boynuna sarılıb, ağlayaraq: 

- Böyümək istəməyirəm, böyümək istəməyirəm, böyümək 

istəməyirəm! 

Bacımın balaca əlləri boynuma sarılmadan, onun 

addımlarının tələsməsini tanıdım. Bir əlim sarı inəyimizin 

boynuna sarılmış, obir əlimlə bacımın boynunu qucaqlayıb, 

yenə bağırdım: 

“Mən böyümək istemerem, mən böyümək...“ 

- Nədi, nəyə bağırerey, gənə yuxu gördüy? 

-... 

- Bu gicənin yarısında inəgimizə ürəgiy yanmer? 

- Mən böyümək istemerem... 

- İstəmə! Səniy əliydəsə istəmə qardaşım. 

- Sən get yat! 

- Sənsiz getmerem. 

- Söz virerey, mənim yanımda yatay? 

- Həyə, söz virerem. 

- Avciyın içini öpüp and iç! 

- Üpərəm... 

- İnəgimizə də and iç! 

- And içərəm! 

- ... 

- ... 

Yuxudan ayılıb, bacımın yatağını boş görərkən, yorğanı 

üstümdən atıb, gözümü günəşin iti zolağından qıyaraq, 

qapıdan sarı inəyimizə doğru qoşdum. Bacım onun sol 

əmcəyini əmirdi. 

- Nəyə məni uyatmadıy? deyə dizlərimi çöküb, sarı 

inəyimizin sağ əmcəyini əmməyə başladım. 

. . . . . . . . . . . . . . 

Qanat`ın soyuq suyu, yuxu kimi sərinlik duyğusunu 

qıdıqlandırır. Elə o Qırqanatımızın başında sərinliklə tanışıb, 

yoldaşlaşan çağı, bacımın saçlarının qaralığını da duydum. 

Duyar-duymaz o məndən soruşdu: 

- O gicəki yuxuyu mənə dimək istemerey? 

- Hası gicəki yuxunu? 

- O gicəki da. Bağırırdın: 

“Mən böyümək iste...“ 

- Həyə, hə... doğru deyirsən. deyə, qanat`a girib, bir yaşıl 

ilanı buğazlayıb, dərisini soyuram. Bacım gülür. Mən anamın 

yapdığı isti sacı çörəyi iyləyə-iyləyə yeyərək, sevdiyim 

kilimimizin üstündə uzanıb, bütün qanatların dişi ilanlarını 

doğuzdururam. Dədəm Qorquda and olsun, yalan 

deməyirəm! İnanmayırsan inanma, dədəyin görrünə! Sənə 

yalvarmaqdan yatıb, yuxu görərəm. Anam demişkən: 

“Kül başıya! Qonşumuzun oğluna bax! Maşın ayağının 

altında, götünə deyir; mənimlə gəlmə qoxursan!“ 

Mən də oturub, bacımın qara saçlarına, sarı inəyimizin 

əmcəyinə, qanat`ımızın ilanlarına... düşünürəm. Bacımın 

baxışlarına and içirəm, mən suçlu deyləm! Bilirsən kim 

suçludur? O bizim uşaqlığımızın yazıq gözəlliyi suçludur! 
 

*** 
  

Birgün sevdiyim kilimimizin üstündə uzanıb, bacadan 

göyə baxırdım. Bir hörümçək neçə arşınlığımda göylə yer 

arasında aslaq, yuvasını hörə-hörə, bir çibinin uçuşunu 

gözaltı sezirdi. Şapbadan çibinin qanadlarını uzun əl-ayağıyla 

qatlayıb, burnunu sıxdı...! Bağırıb, qapıya doğru sıyrıldım. 

Anam qapının önündə uzanıb, ayaqlarını bir-birindən ayırıb, 

Cəfər qağamı doğurdu. Qorxumdan çığırdım. Çığırıb da, 

anamın üstündən atlayıb, Qırqanat`a sarı qaçdım. Qırqanat`ın 

sərinliyində qorxumu yuyaraq, Cəfər qağam doğuldu. 28 

ildən sonra dəli Şöləyə deyəndən sonra, o məni öpüp dedi: 

“Çox sürrealistikdir! Sənin anan çox sürrealistik 

doğmuş...“ 

Gülüb, gözlərimin yaşını gizlətdim. O kövrək, gözəl 

yazıqlığımı gizlədərək, bağırmaq istəyirdim: 

- Ana... ana... anamı istəyirəm, bir yol daha anamın məni 

doğmasını istəyirəm! Necə ilk yol o Qırqanat`ın qırağında, 

qan-tər içrə məni doğdu, bir yol daha da orada məni doğsa nə 

olur? Tanrının qaşı əyilərmi? 

. . . . . . . . . . . . . .  

  

Bu Qırqanat`a bax! Onun suyu Şəsəvən qadınlarının 

doğum sancısının təriylə yaradılmışdır. Mənim anam, yalnız 

Cəfər qağamı qapımızın önündə doğdu. -O da, özü 

demişkən: “Alınyazısı balam, alın yazısı!“- Mən qorxu içində 

anamın ayaqlarının necə ayrılmasını, necə onun qan-tər 

içərisində doğmasını görə-görə qaçdım. Hələ də qaçıram, 

qaçmasam da, qaçmaq duyğusu addımlarımın qorxusunda 

var. 

. . . . . . . . . . . . . . . . 

Anam hələ Cəfər qağamın qağasını doğmamışdı, daha da 

doğmayacaqdı, doğmaq da istəməyəcəkdi. Buna görə, onu 

yarımçıq doğandan sonra bir əskinin içinə sarıyıb, tanınmaz 

bir çölün bir bucağında gömdü. Bacım yeddi ay ağlayıb, 

qağamızı istəyirdi. Anam da yalnızca bir söz artıq deməyirdi: 

Qanat`ımızı körləndiribdilə balam! Sarı inəyimizə bax! 

Qissirlənbdi daha o. 

. . . . . . . . . . . . . . . .  

Qanat`ımızda qırmızı qanların süzülməsinə baxıb, 

maraqla izləmişdim. Mənim körpəliyimlə hörümçək, qanat, 

ilan, bayquş, bacı, saç, yaşıl, qara, ana, sarı, inək, öpüş, əmiş, 

qağa... calaşdırılmışdı. Inanmayırsanmı? 

Mən altı yaşında dağlarımızın ıstıqanlı qanatlarının 

analığından kəsdirilib, pox şəhərə gətirildiyimdə, yalnızca bu 

neçə sözcükdən başqa bir zad bilməyirmişəm. Kim məni 

acıqlandırsaymış: 

“Tü mənə baxan üzünə.“ deyib, tüpürərmişəm... Məni 

oxula göndərmişlər. Mənim "öyrətmən"im dəyişik, yad bir dil 

ilə məndən soruşmuşmuş: 

- Adın nədir? 

Mən də onun nə soruşduğunu anlamadığımdan 

demişmişəm: 

- Ana, qanat`da, qan-tər, qağa! 

Bir neçə uşaq sağ-solumda gülərək, məni 

qorxudmuşmuşlar. Onlar mənim bacım kimi danışıb, mənə 

demişmişlər: 

- Adını soruşur. Adın nədir? “Qağa“dırmı adın? 

- Burada türkü (türkcə) danışsan burnunu ovarlar ha! 

- Yaşıldırmı, qaradır sizinki? İlanlarınızı deyirəm. 

Qanatlarınızın ilanı... 

- Haralısan? 

- “Şəsəvən“dir... da? 

- Yanaqlarına bax! Dünən dağdan gəlmiş... 

- Heç farsı (farsca) bilməyirsən? 

- Farsının da nə olduğunu bilməyir o! “Şəsəvən“lər “Tat“ 

deyərlər. Bilirsən, onlar farslara Tat deyərlər. Biri farsı 

danışsa, ona:  

“Qoz-qoz tatlaşma!“ deyərlər. 

- ... 

- ... 

Sonralar o hörümçəyin yazıq çibini boğmasını anaraq, Tat 

dilini öyrəndim. Ancaq uşaqlarla gizlicəsinə qanat`dan, 

dağdan, ilandan, inəkdən, atdan, quzudan, qoyundan... 

danışardıq. Bir yol uşaqların biri mənə dedi: 

- Sən Köroğluya bənzəyirsən. 

- Yalançı! Sən Köroğlunu harda gördün? 

- Dağdan gələn, Köroğluya bənzər də! 

Güldüm. O da güldü. Gülə-gülə: 

- Nənəm özü mənə dedi; Köroğlu uca, çənli bir dağın 

belində yaşayırmış. Nənəmin şirin canına and içirəm! 

Gülüş dodağımda dondu. 

- Oranın adı da Çənlibel imiş. Nənəm özü mənə dedi. 

Onun bir Qıratı da var imiş. Bilirsən... Qıratının iki qır qanadı 

da var imiş. Bir yol qırqanad Qırat uçub, Köroğlunu bir 

Qırqanat`a aparmış. Orda iki qır ulduz...! Onun səsini daha 

eşidəbilməyirəm. Gözüm qaralır. Yer-göy gözümün önündə 

fırlanır. Gözümün önündə yalnız fırlanan, yuvarlaq, qara bir 

çızgı görünür. Çızgının biçimi dəyişə-dəyişə dağa, ata, 

Köroğluya, qanat`a, anaya, qan-tər içində doğuşa, qağaya... 

bənzəyir. Get ha get hamı zad ağlığa dönüşür. Ağ-apbaq bir 

duman hamı yeri özünə bürüyür... 

 Mən bayılandan sonra kimsə yoldaşımın sözünə 

inanmamışdı. Üç gecə-gündüz bayıq qalandan sonra özümə 

gəlib, anamı başımın üstündə görmüşdüm. Dördüncü gün o 

yoldaşım gəlib, məni and vermişdi; gərçəyi söyləyəm. Kimsə 

ona inanmayırdı. Onu suçlayırdılar: 

- Sən uşağa nə elədin, bayıldı? 

- Sən bir iş görməmiş ola bilməzsən! 

- Durduq yerdə də adam bayılar? 

- Gərçəyini söyləsən, sənlə işimiz olmaz. 

. . . . . . . . . . . . . . . .  

Sonralar bir yol daha da dağda bayıldığımı anaraq, öz-

özümə gülüb, anamın yanına gedib, ondan soruşmuşdum: 

- Ana, mənim gübəyimi kim kəsibdi? 

- Tarıy nur yağa hoy! Nə zadlar yadıya düşer! 

- De da! 

- Xatın bibiy balam. 

- Harda? 

- Qanat başında. 

- Qanat... 

Yenə gözüm qaralıb, yer-göy gözümün önündə 

fırlanmağa başlamış, ancaq var gücümlə Qırqanat`a doğru 

qaçıb, buz suyunda uzanıb, bir gecə-gündüz yatmışdım. 

Ertəsi gün, günəş ilanları qorxuda-qorxuda məni yuxudan 

ayıltmışdı. Gözümü açıb, yaşıl bir ilanın başımın üstündə 

olduğundan çox sevinmişdim. Sevinib də, öz-özümə 

demişdim: 

- Qaraçıdır bu mənim könlüm, gör necə ilanlarla oynayır. 

Xatın bibimi görəndə barmaqlarına baxdığıma görə çox 

utanıram. Onun barmaqları mənim göbəyimi kəsməseymiş 

də, yenə onun barmaqlarına baxarmışam? 

- Bibi! Nəcir mənim gübəyimi kəsdiy? soruşanda xımır-

xımır gülərək: 

- Baş-başıma qoyma! Dur bir körpələri yumurla da gəl. 

Məmməd Qulugilin xəsilliyinə tökülsələ, qapımızı yerindən 

çıxardalla... 

(*)(*)(*) 

Bir yol Qulluq ilə Qırqanat`a gedib, dördbiryanını deşib, 

alt-üst elədik, ancaq heç bir zad tapa bilmədik. Qulluq alnının 

tərini silərək, dedi: 

- Nənəy səni başdan savmış, səniy gübəgiy burda 

kəsilmeyibdi.  

- Sən yorulumay yivə get, mən bir az daha dişəcəyəm. 

- Diş... 

Sözünü bitirməmiş birdən-birə çığırıb, qaçdı. Bilməyirəm 

nə görmüşdü. Onun qorxusu məni də çulayıb, özüylə evə sarı 

qaçırtdı. Hərnə yalvar-yaxardım, demədi: 

- Diyə bilmerem. Inan! Diyə bilmerem. 

Mən də ertəsi gün Qırqanat`a gedib, gözlərimin 

şaşqınlığını buz suyunda yumuşdum. 

Heç bir yer deşilib, alt-üst olmamışdı. Qaça-qaça 

Qulluqgilə gedib, ona dedim. O da inanmadı. İkimiz birlikdə 

Qırqanat`a getdik. Qulluq qorxa-qorxa baxırdı. 

Qazdığımızdan heç bir iz qalmamış idi. 

Yenə Qulluqdan soruşdum: 

- Səni körpələriyizə and verirəm, de! 

- Nəyi deyim? 

- Dünən qanat`ın qırağında nə gördüy? 

- Heç. 

- Mən ölüm! 

- Diyə bilmerem. 

- Nənə... 

- Oldu, oldu, nənəmə and vermə, deyim. 

- De! 

- Səniy Cəfər qağayın qağasını görd... 

. . . . . . . . . . . . . . . 
 

*** 
 

- Dağın təpəsindən dığırlanıb, gəlmişdi aşağıya! 

- Kim? 

- Dadaşım da. 

- Heç eşitmədim. 

- Kül başına! Alnı bir qarış yarılmışdı. Umma qərnəm 

mənə dedi: 

- Siy! 

Qorxmuş ördək kimi ağlayaraq: 

- Siyməgim gəlmer. 

- Siy yetim! Siyməyəy ülər! 

Var gücümlə qarın-qasığımı sıxdırdım. 

- Siy dədəsiz! Siyməsəy ülər! 

Dadaşımın qana bələnmiş baş-gözünə baxa-baxa, Siydim. 

Umma qərnəm mənim siydiyimlə onun qanlı alnını yuyub, 

bir ovuc qoyun yünü ilə keçəni alazlayaraq isti-isti onun 

yarılmış alnına soxdu. Dadaşımın çığırtısı yeddi ağaclığacan 

eşidilmişdi. Sonra da bayıldı. Ancaq alnının qanı kəsilmişdi. 

Üç gündən sonra özünə gəldi. Umma qərnəm qoyun 

sağmağa getmişdi. Dadaşımın əlini tutub, Qırqanat`a 

apardım: 

 - Bu qanat`ın suyunda çimsəy, alnıy yaxçı ular. 

- Qərnəmiz bilsə, nə ilərik? 

- Bilməz. Gir suya! 

  

Dadaşım suya girib, çimər-çimməz, alnının yarası sağaldı, 

saphasaq! 

. . . . . . . . . . . . . . 
 

*** 
 

- Puluy var? 

Dadaşım məndən soruşdu. 

- Həyə, var. Nəyə? 

- Tehrana gidəcəyəm. 

- Siç Tehranın içinə! Qurdbaşı dulandırırey? Tutulsay 

nənəmiz ülər bu keş. 

- İsterey, sən də gəl. 

- Mən toya giderem. 

- İndi uşaxlar gələcəklə bura. 

- Nəş gürəcəklə burda? 

-Tehrana gidəcəyik. 

- Özüy bil. Mən gəlmerem. Özləri biçib, özlələri də tikerlə. 

Səniynən mənə bir zad qalmayacax. 

- Biz bir zad dalıca getmerik. 

- Başqaları giderlə, gördüy Təbrizdə nə oldu. Mindən artıq 

adam öldürüldü. Nəyə? Nənə dillərində oxumax, yazmax, 

yaşamax isterdilə? 

- ... 

. . . . . . . . . . . . . . 

Çox gözəldi! Göyçək, maral, ceyran! Gözləri zeytun boyalı, 

yanaqları Altındağlı, çənəsi at çığırtısına bənzər, saçları qap-

qara, uzun, dodaqları bacımın dodaqları tək, dili də bacım 

kimi, bacım kimi danışırdı: 

- Türksən? 

Hə, qərdəş! Nə istəyirsən? 

- Dadaşımı axtarıram. 

- Harda olmalıdır? 

- Bilməyirəm. 

- Gəl! 

 Ardınca yollanaraq: 

- Ona dedim, qalabalıq, zibilqabı Tehrana getmə, qulaq 

asmadı. 

- Tutuqlamamışsalar onu yaxşı olar. 

- Anamızın ürəyi partlar. 

- ... 

Xəstəxananın bütün otaqlarını, dəlik-deşiyini gəzdik, 

ancaq onu tapa bilmədik. Gözüm o gözəl qızın gözləriylə 

sonsuz ayrılışı yaşayaraq ayrıldı. Evə döndüm, hələ o 

gəlməmişdi... 
 

*** 
 

Anamdan soruşdum: 

- Nənə, dədəm haçax gələcək? 

- Üç ildən sura balam. 

- Niçə yol yatsam, üç il ulacax? 

- Çox balam, çox! 

- Bir yol yatsam, 

Bir yol yatsam, 

Bir yol yatsam, 

Bir yol yatsam, 

Bir yol yatsam, 

Bir yol yatsam, 

Bir yol yatsam, 

Bir yol yatsam, onda üç il ular? 

- Həyə bala..., yo, yo! Çox! Çox, çox, çox, çox yatsay üç il 

ular. 

- Onda dədəm gələr? 

- Həyə... 

- ... 

Qalxıb, sarı inəyimizə gedib, mən də ağlamışdım. Sarı 

inəyimiz də ağlamışdı. Dəli Xəccə da mənim ardımca gəzə-

gəzə gəlib, məni orada tapmış, o da ağlamışdı. Sonra gedib, 

xınalı toyuqlarını tutub, gətirmişdi, barmağını toyuğun 

götünə soxaraq: 

- Buludgilin çinələrinə kölgə düşmədən yumurtlayacaq. 

- Hardan bilerey? 

- Budu burda, bax! Sən də bir barmağıyı sox! 

- İstemerem, burax getsin! 

- Buraxmasam nə ular? Öz toyuğumuzdu, sənə nə? 

- Buraxmasay Bulud kimi...  

- Özüy Bulud kimi ulacayay! 

Acıqlanıb, çığırmaq istəyirdim: 

- Çiyniy hörük görməsin, Qarı Xəccə! ancaq demədim. 

Sevdiyim kilimimizin üstündə uzanıb, sevinclə 

barmaqlarımı bir-bir qatlayaraq, sayıram: 

Bir yol yatsam, bir yol yatsam, bir yol da yatsam yaylağa 

gedəcəyik. 

. . . . . . . . . . . . . . . 

- “Qulu“ quzum, gəl bu tuluğun ağzını saxla görüm, a 

qəşəng oğlum! Qoçum sənə qurban! Qaday düşsün qərnəyin 

ürəginə! 

- ... 
 

*** 
 

Uzaqlarda biri yırlayır: 

"Bağıyızda salxım-salxım qura var  

ürəgimdə dərdli-dərdli yara var" 

Xeyrə bibimin yırlaması yaman yandırıb, bağrı kabab edir: 

Xan kərəmin əli düşsə əlimə  

təbibəm dərdinə dərman eylərəm 

çəkərəm saçımı bir-bir yolaram 

tökərəm yollara xərmən eylərəm 

təbibəm dərdinə dərman eylərəm... 

. . . . . . . . . . . .  

Paşadan hökm oldu çəkərlər dara 

Əsli tamaşama gəlməz gəlməsin  

o dini tərsəyə deyin gəlməsin 

paşadan hökm oldu çəkərlər dara 

o gedər gəlməz də gəlməz gəlməsin 

qardaşım oğluna deyin gəlməsin  

Molladan hökm oldu çəkərlər dara... SANCILANMIŞ 

SəRİN SUYUN SIRTINDAKI SOVXASININ SÖKüLMüŞ 

SIRTIQ SERÇəLəRİN SUSUZLUğUNU SINAQ SINDIRAN 

SILDIRIMLARIN SÖN SÖN SÖN SÖNüK 

SÖYLəYİŞLəRİNİN SAÇLARININ SALXIM SALXIM 

SALXIM SALXIM SəSSİZLİYİNİ SəS SəS SəS SəS SəS SəS 

SəSLə SIRDAŞIM... Yoxsa mən bütün ulduzlardan küsərəm. 

Yoxsa mən bütün qarıncaları ovcumun yoxsulluğuna 

çağıraram. Yoxsa mən uşaqlığımın GÖZəL GÖYÇəK 

GüNəŞLİ GüVəNCLİ GüClü GüM GüM GüM GüMüşLü 

GüLüŞLü GİZLİ... yazıqlığını unudar, paşanın hökmünə 

boyun qoyar, ölümlüyə gedərəm! Anladınmı dəli Şöykətim? 

Duydunmu dəli Şöləm? 

Sonra bir şapıltı səsiylə oyanıb, qağamın əsrük itişini 

bağırdan bağırdım... QIB QIB QIB QIB QIB QIB QIRMIZI 

QANLI QIRIŞLI QINCILTI QIZ-QIRğI QIVRIM-QIVRIM 

QURTULUŞ QOTAZ QOTUR QISQANCLIQ QARDAŞ 

QANININ QALARğI QASIRğALAR QANATINDA QIZDIğI 

QAYIDIŞIN QAYNAğININ QUB QURU QOZLARININ 

QARLI QAŞQA QIDIQLAYIŞINI QARğALARIN QOYUN 

QURUDLARINI QINAYAN QILIQLARININ QIRPIMLARININ 

QANCIQ QABARIŞININ QABARCIğI QALARğILIğI QUS 

QUS QUS QUS QUS QUSAN QORXU... Qırmızı balıqları 

sevdiyimdən, bacımın dodaqlarını qanat öpüş bir balığa 

oxşadıram. Suçluyammı? Neyləyim mən? Uğuldayan 

qaranlığa yalvarımmı? Yox! Yalvarmaq, olmaz! Bilirsən 

göyçəyim, mən türkəm, anamın quzusuyam... QUZU QUZU 

QUZU QUZU QUZU QUZU QUZU QUCU QUCU QUCU 

QUCU QUCU QUCU QUCU QULU QULU QULU QULU 

QULU QULU QULU QAğA ğA ğA ğA ğA ğA ğA ğA QAğA 

QAğA QAğA QAğA QAğA QAğA QAğA QAğAM. AğAM 

AğAM AğAM AğAM.. sevirəm qağamı...  

Yerə düşüb, burnumu döşəyin üstünə sıxıb, qoyun 

yününün iyini burnumdan boğazıma, ürəyimə, damarıma, 

qanıma... ah mən köçəriyəm. Şəsəvənəm, Qızılbaşam, 

anacılam, anacıl! Bilirsənmi? Anacıl! Bütün dünyanı gəzərsən, 

mənim kimi anacıl, bizim kimi anacıl... tapa bilməzsən...! Yox 

deyərsən, boğazlaram səni! Bilirsənmi? SAMAN SIRTIQ 

SIğINACAQ SILDIRIM SAPANDAŞI... təbrizlilər demişkən: 

Söpəhdaşı... ha ha ha ha... 

Qağamın alnı bir qarış yarılmamışdan mən, dayım, 

qağam, xala oğlum sırada durub, dəvələrin ardınca gedərək 

siydik. Dayım hamımızdan uzun siydi: 

“Səniy uşaqlarıy bizim hamımızdan çox ulacaq.“ 
 

*** 
 

Günortadan bir qarış geçirdi, fransız Korin qapımızı 

döyüb, məni mindirdi maşınına apardı Parisə. Toran qarışıb, 

qaranlıq “qurdbaşı“ gəzməyini başlamadan Parisə yetirdi 

məni. Qağamı qucaqlayıb, yorğun üzünü öpdüm: 

- Eşitdim, özüyü Sen içinə... 

- Hə... 

- Mən o Almanyada ölmək istəməyirəm. 

- Evdən nə xebər? 

- Monparnas sinliyinə getmək istəmirsənmi? 

- Sən Mişeldə yaxçı şarablar var, istəyirsən gedək ora. 

- Yo, Monparnasa gedək. 

- Monparnas sinliyi axşamlar bağlanır. 

- Çinədən dırmaşarıq. 

- Tutuqlasalar... 

- Daşş... 

- Çox içmə... 

- Avşar harda? 

- Bilməyirəm. 

- Gəl bir tilifun eləyək. 

- Nömrəsi məndə yox. 

- Məndə var. Dur görüm. 

- Mən nömrəsini yığaram, sən danış. 

- Özün danış. 

. . . . . . . . . . . . .  

Yarıgecənin beli qatlanıbdır. Sərin yelin quzeydən əsməsi, 

uşaqlıq anılırını uyadır. Səndoninin qadınlarının məmələri 

sarı inəyimiz kimi istiqanlıdır: 

- Bilirsən,,, 

Məni göstərir qadına Avşar: 

- Bu şairdir, Azərbaycanın ən böyük şairi! O da şairdi, bu 

iki şairlər qərdəşdılar. Dəli şairdilər! (əsrükdü Avşar) 

- Sizin məmələriniz çox gözəldir! 

- Mersi buku. 

- Bunu görürsən! Bu rəssamdır, Azərbaycan rəssamıdır. 

- 200 Fran. 

- Bilirsən! 

- Sikdirin gö... Şiyən...  

- Avşar, gəl gedək! 

. . . . . . . . . . . . 

Bu Simin do Buvar da düşüncələrini, mənim bu Şöləmdən 

çalmışmış! 

- ... 

- Şölənin ərdəmini Simin do Buvar mənimseseydi, Sən 

Mişeldə qağamla ağlayıb, Monparnas sinliyində məni 

quyulardı. 

- İçmə! Çox içirsən... 

- Yaşa! 

Qardaşımın qırımını gecənin yarısında əsrük zamanın 

göyçəkliyinə bağışlayıram... 

-  Qulam Hüseyn Saidi öldüüüüüüüüüüüüüüüüüüü 

- ... 

- ... 

- Öldürdük. 

- Necə? 

- ... 
 

*** 
 

- Nədəlinin geçisi yeyilmişdi. O da gəlmişdi babamın 

yanına: 

- Mişə Cavad qaday alım, daha daş daş üstündə qalmer...! 

- Nə olub Nədəli bəy? 

- Nə olub? Başıma kül, yevim yıxıldı! Alaqulax geçimi 

gündüz-günorta oğurlayıbla... 

- Kim oğurlayıbdı? 

- Kim olduğunu bilseydim... götünə ağac suxardım... 

Mişə Cavad babam da buyruq vermiş, bir-bir bütün evlər 

gəzilsin. 

Evlər gəzilə-gəzilə, Cürtdəyoğlu hamıdan qabaqda, uca 

səslə: 

- İndi geçi yiyənin dədəsi yanacaq! 

Gəzhagəz gəlib, yetişmişlər Cürtdəyoğlunun evinə. 

Buyan-oyan örtüklərin arasından geçinin dərisi, başı, iki 

budu tapılmış. 

- Həyə, bayaxdan özüy doğru derdiy, indi geçi yiyənin 

dədəsi yanacaxdı! 

Geçinin dəyəri üç qıran söyləniləndən sonra, babam, 

Cürtdəyoğlunun üç qıranı Nədəliyə ödəməsini istəmiş. 

Cürtdəyoğlu da boynunu şaq dikləyib: 

- Mişə Cavad qaday alım! Söy, vur, at quyruğuna bağla, 

öldür, ancax pul dimə...! 

. . . . . . . . . . . .  
 

*** 
 

Parisdən döndükdən sonra üç gecə-gündüz yatdım, özü 

də necə! Nənəm bilseydi, bir daha da boylu olardı... 

- Başıy tarax görməsin hoy! Çiyniy hörük görməsin hoy! 

Qucağıyda körpə səsi eşidilməsin hoy! Gözüy yollarda qalsın 

hoy... 

Qulağını tutub qaçır. Qarğışa dözə bilməz. Qarğışlanan 

kim olursa olsun, dözə bilməz: 

- Doğulmadan qabaq qarğışlanmışıq da. deyə alnının qırışı 

qayğılanır... QAYğILANAN QARğIŞ QIRIŞLARININ QIR 

QURULUŞLARININ QUDDA QIRÇIQ QAN QAN QAN 

QAN QAN QANCIQLIğINI QAMÇILANDIRAN 

QUMLARIN QIVRIM QIVRIM QOVRULUŞUNU QUDURA 

QUDURA QIZDIRARAQ QINC QINC QINCIR... 

1 

“S s s s s susun! 
  

Onun atası öldü. Atası ölən gün o üç aylıqdı. 19 ildən 

sonra, bir yayın qızmar mələyişində anası da öldü. O, 

ayaqlarının andını addımlayıb Təbrizə gəldi. Təbrizdə, gülüş 

dodağında donmadan evləndi. 

Bir qız, bir oğlan doğandan sonra, ərindən ayrıldı. 

Ərindən ayrılan gün də, yenə bir yayın qızmar mələyişini 

eşitdi. Sonra, bütün qavallar danqılladı, göpbüllədi. Yorqa 

yürüşlü atlar qaçdı, dilçəklərə nəsə yapışdı, yerin körpəliyi 

qan köpüyə bələndi... 

O, iki körpəsini öpdü. Torpaq dadı dodağını incidməzdən 

ikisini də götürüb, anasının məzarına doğru yollandı. 

- “S s s s s susun!“ Uşaqlara dedi. 

Uşaqlar ağlayırdılar. 

- “S s s s s susun! Nənə yatmış, onu yuxudan ayıltmayın!“ 

Uşaqlar susdular. O, anasının sin daşını qaldırdı. Əyilib, 

anasını öpdü. Torpaq dadı dişlərinə bulaşdı. İki körpəsini 

anasının qucağına tapşırdı. Sonra, göyün şiti-şoru çıxdı, kor-

kobud qılıqlar ışım-ışım ışıldadılar, tanrıların gənziklərinə 

qara qarqışlar yapışdı... 

O, atasının gümüşso süngüsünü anımsadı. Ona doğru 

tələsdi. Onun da qəbir daşını qaldırdı. Dırnaqları torpaq 

dadından acıqlandı. Atasının yanağından öpmədi. Diz 

üstünə çöküb, gümüşso süngünü atasının döşündən çıxartdı. 

Döşündən qan püskürdü üz-gözünə onun. Qanlı süngüylə 

uzun, qara hörüklərini kəsib Makıya doğru getdi. 

Makıda gecənin qaranlıq gözlərinə ayaq basmadan, yeddi 

yol üz-gözünü yudu. Ancaq, üzü-gözü qandan yuyulmadı. 

Qanlı süngü əlində, ayağının ucuyla yorğanı bir yana atdı. 

Əri yumulmuşdu. Gümüşso süngünü qaldırıb, ərinin 

xirtdəyini üzdü. 

“Qa qa qa qa qa qanayır!“ Ucadan gülüb, qışqırdı. 

Dik durub, düşündü. Atasını anımsadı. Qanlı süngünü 

kişisinin ürəyinə soxdu. Əllərini qoxladı. Torpaq olmuşdu on 

barmağı. Dişlərinə toxundu. Palçığa dönüşmüşdü dişləri. 

Ayaqlarına baxdı, əriyib, caynağa bənzər arıqlanıb, 

uzanmışdı. Əriyən gözlərinə: 

- “S s s s s susun! Yumulun! Dedi. 

Sonra, ərini qucaqlayıb, uyudu. 

Yuxuda, iki əlləri palanlıqəcir qanadına dönüşdü. 

Yuxudan ayılmadan özünün üç aylığını doğdu. Üç aylığı bir 

palanlıqəcirin fəriginə bənzəyirdi. Yuxudan ayıldı. Ucadan 

qışqırdı: 

- “Dişqəcir (köpəkbalığı) doğulacaqdım, palanlıqəcir 

doğuldum. Tü... sənin yaradıcı əllərinə!“  

Sonra, yaradılış başlandı. Su biçimində bir varlıq göyərdi. 

Varlığın kökündən yerüzü oluşdu. Üç aylıq palanlıqəcir 

suyun üstündə uçdu, süzüldü, qışqırdı... göyü yaratdı. Yenə 

uçdu, süzüldü, qışqırdı... 

- “Çox yalqızam!“ 

Sonra ağladı. Sağ gözündən bir damcı qan axdı. Bir damcı 

qanı dimdiyinə alıb, apardı göyün ortasına yapışdırdı. 

Qığılcımlar saçaq-saçaq saçıdı. Günəş yaradıldı. Uçdu, 

süzüldü, qışqırdı... bütün damcılarını yığdı göyün üzünə 

səpdi. Səpə-səpə uçdu, süzüldü, qışqırdı... ayı, ulduzları, 

ıldırımları yaratdı. Sevindi. Sonra qayğılandı, qışqırdı: 

- “Çox yalqızam!“ 

Bir ah çəkdi. Dimdiyindən dumanlar göyə qalxıb, bulud 

yaradıldı. Uçdu, süzüldü, qışqırdı: 

- “Çox yalqızam!“ 

Daldı suyun dibinə. O üç aylıq bir palanlıqəcirdi. Üzdü, 

gəzdi, qışğırdı. Ancaq, aradığını tapa bilmədi. Ağladı. Bir 

damcı daha qan sol gözündən axdı. Sular dalğalandı, 

hövkürdü...  

Uzaqlardan ağ-apbaq bir dişqəcir ona sarı üzdü. 

Üzüşdülər, dişləşdilər, əmişdilər, sevişdilər. Palanlıqəcirin 

balalığı qıdıqlandı. Suyun dibindən göylərə yüksəldi. Uçdu, 

süzüldü, qışqırdı:  

- “Oğ oğ oğ oğ oğ...“ 

Uçdu, süzüldü, gəzdi, qışğırdı: 

- “Tö tö tö tö tö törəyin!“ Dedi fəriklərinə.  

2 

O o o o o o o Ol! 
  

Eniş-yoxuşlu heçliyin yolunda, durdu o. Oturdu. Uzandı. 

Düşündü. Ayağa qalxdı: 

- Ölmək bitməkmi? Soruşdu. 

Gözlərini yumdu. Özünü öldürdü: 

- Ah... necəsiz yatmaq, nədənsiz yaşamaq, sorusuz 

baxmaq... deyib, gözlərini açdı. Kiprikləri çürüdü. Gözləri 

yalnızca iki incə zolağa dönüdü. 

Anası düş görürdü. Atası yorğunluğunu inləyirdi. 

O, qondu anasının qoynuna. Alnını öpdü: 

- Ah...! Anam! Dedi. 

Girdi anasının düşünə. Atası yorğunluqla öldü. Anası 

yuxudan ayıldı: 

- Ah...! Qızım! Qızım zım zım zım zım zım zım zım... 

Ürəyinin çırpıntısı susdu. O da Öldü. 

- Ah...! Anam! Necəsizliyə ərdikmi biz? 

- Ah...! Qızım! Nədənsizliyə ərdik. 

- Ah...! Sorusuzluğa ərdikmi? 

- Deyilmi? Gözəlliyin öz-özzəyinə ərdik. 

Onlar üç oldular. 

- Yarat! Dedi ata. 

- Sən yarat! Dedi ana. 

- Siz yaradın! Dedi qız. 

- Sən yarat! Ana sənsən! Dedi ata. 

Ana: 

Yer, göy, günəş olsun! Olsunlar! Dedi. 

Oldular! 

Onların biri yer, biri göy, biri günəş oldular! 

N�d�nsizliy�, nec�sizliy�, sorusuzluğa �rdil�r. 

 

3 

Pis 
  

O, 24 yaşına vardı. 

- Evlən qızım! dedi anası. 

- Evlənmək istəməyirəm. dedi qız. 

- Evlənməlisən! dedi atası. 

O evləndi. Kövrək dərisi çürümədən bir qız doğdu. Qızını 

oxşamadan öldü. 

- Anaaaaaaa! Qızı çığırdı, ağladı. Kimsə duymadı, 

eşitmədi onun səsini. 

Bütün yeni doğmuş qadınların südlü əmcəklərini onun 

ağzına soxdular. O, əmmədi. 

- “Torpaq, süddür!“ sözünü anımsadı, ağladı, torpaq 

əmdi. 

Anası onun içində xortlandı. Bağdaş bağladı. Qızının 

gözyaşlarını yaladı. Qız daha ağlamadı. Anası yalvardı: 

- Ağla, ağla, ağla! 

Qız ağladı. Anası onun ağlayışını yaladı. 

- Anam ağlayışdır. dedi qız. 

Kimsə onu duymadı, eşitmədi. O ağladı. 

- Pis! Ağlağan! dedilər ona. 

O torpaq əmdi, anası onun gözyaşlarını! Anası başlanqıc 

oldu, o başlanqıcın ilk günü! O başlanqıcın ilk günü oldu, 

anası sonqıcın son günü! 

  

Mən də ağlamaq istədim. Gözlərimdə yaş yoxdu. Torpaq 

əmmək dilədim, torpaq yoxdu. Qızımın ağlayışını yalamaq 

istədim, qısırdım, qızım yoxdu. Başlanqıcla sonqıc arasında 

aslaq bağırdım. Bax! Bağır, ağır, bağır, ağrı, ağır, bağır, ağır... 

bağırıram.  

 

4 

Sarıdüş 
  

- Bilirsənmi Sarıdüş kimdir? Onu tanıyırmısan? 

- Düş  sarı olmaz körpəm.! Ağ, ağ-apbaq olar. 

- Yox! Sarıdüşü deyirəm. 

- Düş qarabasmadan göyərər. Qarabasma qaradır. 

Qaranın kökündən nə göyərər? Ağdan başqa göyərərmi? 

Sonralar sarıya çalabilər. 

- Yox! Sarıdüş! Peyğəmbərlik tutsağında boğulmuş 

Sarıdüşdən danışıram. 

- Hə,,, hə hə hə,,, Zaradüşü deyirsən. 

- Zara, daha nədir? Yenə Zar desən; bir zada bənzər. Zara 

daha çox gülüncdür. Sarıdüş körpəm! Onun... 

- Sən doğrudan da çox şairsən... 

- Yalançı olduğumu özüm də bilirəm, ancaq indi burası 

yalan-malan danışmaq yeri deyil. Bir yalanlanmış adı 

yenidən yaratmağa çalışıram. 

- Hansı yalanlanmış addan danışırsan? 

- Sənin başına soxduqları “Zaraduş“dan danışıram. 

Qaranın kökündən ağ göyərər, ağın kökündən nə göyərər? 

Dişi tülkü kimi gülmə! Söylə mənə, nə göyərər? 

- Sarı, sarı, sarı... 

- Qara nədir? 

- Qarabasma, qarabasma... 

- Ağ nədir? 

- Düş, düş, düş... 

- Sarı nədir? 

- Düşün kökündən göyərən düş deyilmi...? 

- Hə, hə, hə! 

- Onun adı Sarıdüşmü? 

- Yox körpəm! Sənin beynini əvcələyə-əvcələyə* yumuşlar. 

Onun adı Sarıdüş deyilmiş, Dızırxanmış, Salçanxanın oğlu. 

O, bir gün ova çıxmış: 

“Ən gözəl ovu bugün avlamazsam, Salçanxanın oğlu 

deyiləm.“ deyə atını avlığa doğru çapdırmış. Günbatana 

doğru dağları, təpələri, dərələri aşmış, ancaq, təkcə bir ov da 

ovlaya bilməmiş. Arğın yorğun bir qayanın dibində oturub 

dərin düşüncələrə dalar-dalmaz arxasından səs-gürültülər 

onu dərin düşüncələrindən çıxardıb arxasına baxdırmış. 



 

114 

 

Dızırxan arxasına baxıb da gözlərinə inana bilməmiş. 

İndiyəcən görmədiyi ən gözəl bir ceyran! 

Dızırxan atına atlamış, ceyranı qovalamağa başlamış. 

Ceyran atlaya-atlaya qaçır, Dızırxan onu qovalayırmış. 

Qaranlıq çökmüş, göz gözü görməz olmuş, Dızırxan 

ancaq ceyranın ayağının səsini izləyə-izləyə onun arxasından 

dağları, dərələri, təpələri, gölləri aşmış. Günəş doğanacan 

ceyranı qovalaya-qovalaya bir ağacın altında onu avlamış. Ac 

bir qurd kimi onu boğazlayıb, yerə çırpıb, başını kəsmiş, 

dərisini soyub, odun yığmış, od qalamış, közərtib, ceyranı 

qızardıb, yemiş, bir tuluq da qımız (qəmiz: At südündən bir 

çeşit öretilən içgi) içmiş, ağacın altında yuxusuzluq 

kipriklərini ağırlaşdırıb, Dızırxan uyumuş. 

Şapbadan iki gözləri portlanıb göylə yer arasından asılmış. 

Önündən bir gözəl, göyçək, günəş dərisi geyinmiş, bir qız 

göyərib dim-dik durmuş, gözlərini Dızırxanın gözlərinə 

tikmiş: 

- Avladığın ceyran mən idim. Kəsdiyin, başını at 

xurcununa soxduğun mən idim. Soyub dərisini atının belinə 

sərdiyin məndim. Qızardıb yediyin, sümüyünü közdə 

buraxdığın mən idim... 

Dızırxan yuxudan ayılıb sağ-soluna göz gəzdirmiş. 

Gözlərini gəzdirə gəzdirə, gözləri fırlayıb, yumurlanıb, 

saralıb, qaralmış. Köz, kül, sümük, ceyran... biçiminə 

dönüşüb,  dördayaq hoplaya-hoplaya qaçmış. Dızırxanın 

gözləriylə onu qovalaya qovalaya avlamış. Əlini uzadıb köz, 

kül, sümükləri ovucladığında, əllərinin dərisi yanmış. 

Sızıltısından əllərini ağzına təpmiş. Boğazı yanıb, sıxılmış. 

Əyilib qanlı daşları bir-bir yalamış. Yalaya-yalaya bağırmış, 

bağırmış... 71 il bağırararaq, qaçaraq, önündə qaçan, ceyran 

biçimində hoplayanı qovalamış. 71 il nə içmiş, nə yemiş, nə 

dincəlmiş, nə susmuş... bağıraraq, baş ağrıdan çatlayaraq, 

qovalamış, qovalayaraq, bağırmış... 

Dədəsi Salçanxanın çənəsi döşünə yapışıb, başını el-

obasında qaldıra bilməz olmuş. Anası ağlaya-ağlaya gözləri 

görməz olmuş.  

71 ildən sonra ceyran, avlandığı yerdə gözdən itmiş. 

Dızırxan ağacın altında bağıra-bağıra 71 ildən sonra başağrısı 

azalıb, kiprikləri bir-birini qucaqlamış, uyumuş.  

7 il boyunca da yuxda imiş. 7 ildən sonra kiprikləri yeldə 

daraqlanan saçlar kimi sərin bir yel ilə əsilib daraqlanıb, 

açılmış. Başının üstündə 78 il öncədən gördüyü günəş dərili, 

gözəl qızı görmüş, ışıqda güzgülənmiş dodaqları gülüşdən 

parlayırmış. Sözcüklər dalğalanıb gülüşündən səpələnmiş: 

“İstədiyin ən gözəl avı avladın! Ətimi, sümüyümü, dərimi, 

külümü, közümü yedin. Qanıma bələnmiş daşları yaladın. 

Dilindən danışacağam, qulaqlarından eşidəcəyəm, 

gözlərindən baxacağam, addımlarıyla yeriyəcəyəm, əlləriylə 

yaradacağam.“ 

Sonra, günəş dərili qız yox olmuş. Dızırxan şaş-baş 

gözlərinin önündə od alovlanıb, gözlərini yandırıb, gövdəsi 

kül olmüş. Ayağa qalxmaq istəmiş, qalxa bilməmiş: 

“Addımlarınla yeriyəcəyəm. Sənə söyləmişdim.” günəş 

dərili qız, Dızırxanın dilindən danışırmış. 

Ayağa qalxıb, dağları, dərələri, təpələri, gölləri aşıb, 

Dızırxanın obasına gəlmiş. Dızırxanın dədəsi Salçanxan 

ölmüşmüş. Anası görməz gözləriylə bütün xanları, bəyləri, 

qoşunları başına toplamış.  

Dızırxan anasını tanımış. Onun əllərini öpmüş, ayağına 

düşmüş. Günəş dərili qız Dızırxanın ağzından danışmış: 

Od köz sümük kül damarında qan yoxdur. 

Od, köz, sümük, kül sarıdır 

düş sarıdır! 

Sarıdüş bunu söyləyir. 

Dızırxan ayağa qalxıb, günəş dərili qız Dızırxanın 

dodağıyla qaynanasının gözlərini öpmüş. Öpər-öpməz 

Özqınc xanımın gözləri ışıqlanmış. Gözlərinə inana bilməmiş. 

Oğlunu önündə görüncə, xanlara, bəylərə, ordusuna 

səslənmiş: 

Köz tək qızıl gözləri bunun, qırmızı od tək dili bunun, 

külə bənzər sümükləri bunun, mənim oğlumun gözünə, 

dilinə, sümüyünə bənzəməyir. Dızırxan deyil bu daha, 

Sarıdüşdür önünüzdəki bu bilməm kim! 

- ... 

- Sonra nə olmuş? 

- Nələr olmamış? Dızırxan, Sarıdüş olmuş. Günəş dərili 

qız Dızırxan, ikisi bir. 

- Sonra nə olmuş? 

- Bir balaları olmuş. Bir balaca, gözəl, göyçək ceyranları. 

- Ceyran nə olmuş? 

- Nə olacaq? Avlanmış. Peyğəmbərlik paltarında 

boğazlanmış. Zaradüş ondan qılınmış. 

- Dızırxanla günəş dərili qız nə olmuş? 

- Dədə-nənəsini deyirsənmi? 

- Hə! 

- Onlar odda yanıb, közdə qızarıb kül olub, yel ilə 

savrılmış, düşlərə qonub, uyumuşlar. 

- Sarıdüş nə olmuş? 

- Heç! Peyğəmbərlik paltarında boğazlanıb çürümüş. 

- Çürümüşsə, sənin düşlərində nə arayır? 

- Nə bilim! Birini balıq qarnına soxarlar, kimini yaşayış 

suyunda boğarlar, kimini isə buğdaların altında gizləndirilən 

tasda, kimini xaçda...! Yoxdan yaradmaq, biz kişi oğullrının 

işidir körpəm.  

- Səni nədə boğacaqlar? 

- məni məndə! 

- Boğacaqlarmı? 

- Boğulmasam, boğacaqlar. 

- Boğulmasan, boğa bilməzlər,,, 

- Boğa bilməzsələr, qızımın adını Sarıdilək qoyacağam. 

  

6 

M,,,ə,,,n,,,i,,,m,,,k,,,i Ağrayır 
 

 Bir gün o yuxudan ayıldı. Düşündü:  

”Özümü öldürümmü?” 



 

118 

 

O özünü öldürməyi düşünmədi. Düşünməyi bilə bıraxdı. 

Özünü öldürdü. Öldürəndən sonra ayağa qalxdı.  

Quzularıma and içirəm yalan deməyirəm.  

O daşçıya gedib, gözəl bir daş satın aldı. Daşı dinc bir yerə 

daşıdı. Oturdu. Adını daşın üstünə yondu.  

- Çox gözəldir bu daş! İndi onu özünün üstünə qoy! - 

dedim. 

O, bir daşa baxdı, bir də yonulmuş adına. Acıqlandı.  

Gözümün ışığı sönsün yalan söyləsəm. Acıqlanıb, daşı 

qırdı. 

- Odla! Odla özünü! - ona dedim. 

- Özümü odlayıb da külümü səpsəm Xəzərin küsmüş 

dalğalarına, daha yaxşıdır. 

- Hə, hə!  

Odun yığıb, yaxdıqdan sonra özünü atdı atəşin ortasına. 

Yana-yana külünü bir küzəyə töküb, ağzını xamırladı. 

- Alqışlar olsun sənə, alqışlar. Ağır yuxuların tanrısı 

sənsən. 

O yanıtlamadan gəldi oturdu. Danışmadı, gülmədi, 

ağlamadı. Hamısını unudmuşdu. Oradakı qırıq daşa, küzəyə, 

mənə baxdı: 

- O...f...f... 

- Gözlərim partladı, gözlərini görə bilmədim. Qalın, camlı 

bir gözlük yolumu kəsdi. 

- Mənim ayağımı kürsünün altında biri ayaqlayırdı. Öldü. 

Ayaqlarıma basdı. 

- Hə! O... 

- Başım kəsilsin! Uşaqlığım qurusaydı, ilk dölünü orada 

qoxdurarkən,  hey... 

- Hə! Döy! 

- Döyəcəyəm. 

- Dizlərin ağrıyar. 

- Demədinmi sağ dizimə? 

- Doğru, sağ dizinə, Mənimki ağrıyır. Sənə zəhmət olacaq. 

- Yox anacım. Mənim də dizim biraz qaşınır. 

- Hə! M,,, ə,,, n,,, i,,,m,,, də ürəyim qıdıqlanır. 

- Acıyırmı? Quzum sənə qurban! Qadan düşsün bu 

quzumun ürəyinə! 

- M,,, ə,,, n,,, i,,, bu kürsü bıraxmayır. 

- Bu gözlüyün çox qalındır. 

- Gözümün ışığı sönsün balam! 

Çmnztmnmgm,hmbmhmimin [ryA[1(194I195qQ196L 

qfP[1[ vayr 

fxpbvm 

Gözlər ışıqlananda 
  

 O, bir gün davarlığımızın Qurdabaxan bucağında məni 

gözləyirmiş. Mən də davarlığımızın Qurdabaxan bucağından 

qorxduğuma görə, obiri bucağında gizlənib, ağlayırımışam. 

Birdən-birə sənin kölgən axsaya-axsaya bir quşun cəmdəyini 



 

120 

 

iti dişlərinin arasında qınca-qınca mənə yaxınlaşmış. Mən də 

sevincimdən atılıb, sənin qulağını gəmirə-gəmirə öpmək 

istəmişəm. Sən, süzgün gözlərinlə oturub, mənə baxmadan o 

yazıq quşu dişə çəkib, yemişsən. Doyandan sonra mənə göz 

edərək oraya sarı yollanmışsan. Sən öndə, mən sənin arxanda 

get ha get Qızıltəpəyə yetişmişik. Orada sən məni yalqız 

bıraxıb, o ağ pişiklə sevişməyə getmişsən. Mən də bir qara 

daşın üstündə oturub, səni gözləmişəm. “Yatan batar.“ 

demişlər, gözlərimin ağı süzülüb, çımır qapa-qapa 

yuxlamışam: 

Əlimdəki balaca güzgüdə gözlərinə baxa-baxa gülüş 

dodaqlarımda donmuş: 

”Birbaşa gedim sinliyə.” deyib, güzgünü çırpıram 

pəncərənin camına. Ayaqqabımı dabanaltı geyib-geyməmiş 

qapıdan eşiyə tələsirəm. 8-ci qatdan necə aşağıya gəlməyimi 

də anlamayıram: 

“Parisə gələndə, bu mənim könlüm özbaş olur.“ deyə 

şarab satağına yola düşürəm. İki şüşə qırmızı şarab alıb, 

sataqdan sinliyə doğru addımlayıram. Birini içib, biriylə də 

Saidinin sin daşını yuyacağam."* 

Gün batmaqdadır. Üstülülər (masalar) sin daşların 

qırağında qurulmuş, ölülər sinlərindən səssiz-səmirsiz çıxıb, 

oturqacların üstündə otururlar. Üstülülərin üstündə bir 

bardaq qırmızı şarab, bir boşqab dolu sarı torpaq vardır. Qara 

bir qarğa, qoca bir ağacın üstündəki yuvasından üç yol qar-

qarlayandan sonra bütün üstülülərin üstündə oturan ölülər 

sağ əllərini çiyinlərinə doğru uzadıb, sol kürəklərini çıxarırlar. 

Kürəkləriylə boşqablarındakı sarı torpaqları yeməyə 

başlayırlar.  

Yeməkləri çox dadlıdır, gözlərinin boyası kimi. Gözlərinin 

quyusuna şarab döksəm, ışıqlanar sanıram,,,  

- Yalan Dağarcığı! Biri bağıraraq deyir. 

Yuxudan ayılıb, gərnəşərək oynaşımdan bir pıçaq 

istəyirəm. O, qorxmuş baxışlarıyla döşümə baxıb, sevinc 

yaşlarını gözlərindən silə-silə sümük saplı pıçağı mənə sarı 

uzadır. Pıçağı alıb, biləyimin damarını kəsirəm. Sevgilim 

qorxusundan gözünü yumur. Dolabdan qırmızı şarabı 

çıxarıb, içməyə başlayıram. Qəhvə qoxusu otağı başına alır. 

Atlar kişnəyirlər, xoruzlar banlayırlar, anamın səsi ışıq tək 

damarımı oxşayır, qardaşımın alnını daşlar yarmış qanayır, 

bacım yalqızlıqda çürüməyi dadır, oynaşım sol kürəyimi 

çıxarıb, duvara döyə-döyə:   

“dab dab dab dab diri rib dab 

dab dab dab dab dab diri rab 

kür kür kür kür bilə rab  

pıçaq kəsmiş düşləri qab  

pıçağımı düş kəsəndə sap,  

dib diri dib diri riri nab  

diri qab... deyə oxuyur.  

Şarab bardağını, damarımdan püskürən qanlarla boyaya-

boyaya bacım qırx birinci bayatısını bitirməkdədir: 

Ay mən dağdan düşəndə 

biləyim qan içində  

atım qır-qum içində 

elim ay elim belim 

öldüm ay dilim elim 

. . .  . .  . . . . 

Yuxudan ayılıb, gərnəşərək oynaşımın sol əlindəki kürəyi 

öpürəm: 

- Bu yalandağarcığının (radiyonun) səsini kəs! 

“Xəlil Rza öldü.“ söyləyir. 

Sonra çürümüş bir mahnı yerinə Xəlil Rzanın şerlərindən 

çeynəməyə başlamaq istəyir. Yerimdən qalxıb, sümük saplı 

pıçaqla yalandağarcığının xirtdəyini kəsirəm. Aq-apbaq 

yalanlar qara yapışqan tək (tutqal tək) fışqırır üz-gözümə. 

Qaçıram, bağıra-bağıra eşiyə qaçıram. Eşikdə də 

yalandağarcığının səsi gəlir: 

“Xəlil Rza öldü!“ 

- Yalançı qurumsaqlar! dey� bütün iyr�nc g�rç�kl�ri 
damarımdan fışqırdıram. 

Dəlilik Üstü 
 

Pis 

Pis baxış 

- Kim? 

Mən, mən, mən özüm! Dur, qayıt, aç aç aç! Aç ürəyini. 

Bax! O, odur. Obiri də odur. Ona baxma. Oduruna bax 

yazığım. Çürüdü sözlərim sənə çılpaq bir söz göstərənəcən 

hey oyum, savaşma barış, barışma savaş. Mənim özüm, 

mənəm bu bax! Partladım çılpaqlanan bir mən özüm kimi. 

Dur, dön, ölümə getmə, qorxuya avlanma hey, hə! 

Səninləyəm! Yeddi gecə-gündüz bağıraraq, çağıraraq, ölümə 

gedərək, qorxaraq, özlərimi çürüdərək, özümü sənə 

gətirmişəm. Bıraxma özüm çürüsün. Hey, yenə sən 

çağırıram, sən! Bax özlərimə, bax mənim oyuma, qorxma bax, 

gülmə bax, utanma bax, yenə sən! Bu bir körpüdür, bu mən! 

Geç, gir! Gör, görəcək. Bağdaşlanan körpəndir sənin oyum. 

Gör, görəcək istəyir. Hey çürüdmə bu çılpaq sözlərimi, 

çürüyər onun körpəsi, mənin körpəsi...hə...!  

Ağ kağaz istəyirəm 

bir bardaq da şarab  

yazacağam... ah... 

qaradır sözcüklərim 

                        qap-qaradır...ah... 

anam...! 

qara südmü əmizdirdin mənə? 

Körpəciklərin yalvarışı da 
  

Yaman, yaman! Yalan! Bir balaca qızdır. Saat, körpəliyi 

göstərir indi. 

Siz! Bütün yamanlarla yalan saatlara ınanan, Bir baxın! 

Saat indi burada körpəliyi göstərir. Bir qız, çox balaca bir qız 

saata baxır. Saat olur o: 

Tik tak tik tak tik tak... böyüyür. 

Böyümədinmi beləsinə? 

Mən ağladım: 

İ.;.-?;!,;?!,a!;., 

Gördüm mən, sən güldün. 

Yanıldın. 

Sən susdun. 

Mən danışdım. 

Tanrıçalıq sənin baxışlarında göyərdi. Sən tanrıça 

deyildinmi? 

Yox! 

Saatlar körpəliyi göstərəndə də sən tanrıça deyildinmi? 

Öldü o. Mən körpəlikdim onda.  

Nədən susdun? 

Məni sən dinləmək üçün susdum. 

  

Sənin tanrıça olduğunu inanmamışdım. 

Bir şey dəyişmişdimi? 

Bir şey dəyişəcəkdi. 

Dəyişdimi? 

Dəyişməkdədir. 

Heç ağladınmı?  

Sənimi? 

Yox! Səni. 

Mənimi? 

Nədən gülürsən? 

Bir mahnı oxuyarmısan? 

Canım istəməyir. 

Nə var? Nə yox? 

Başqa bir şeyin olduğuna da inanırsanmı? 

Bir tanışam! 

Nəyi? 

Nəsizliyimi? 

Tanımamazlığımı? 

Nədən gecikdin? 

Keçi sağır daha. 

geci sağmaq olarmı? 

Dağdamı? 

Yox! Çox ərkən gəldin. 

Gedimmi? 

Otur. 

Nə içirsən? 

Şarabmı? 

Səni... 

Mənimi? 

Yox! Burax sözümü bitirim. 

Sözün bitərmi? 

Hansı yoldan gəldin? 

Saatlı yoldan. 

Körpəliyini də əmizdirdinmi? 

Sağdım. 

Boylu olmuşmu? 

Dünən doğmuş. 

Nə doğmuş? 

Gecə. 

Gecəmi? 

Hə! 

Gecə nədir? 

Gecəmi? Gecə, gecədir. 

Hardadır? Anasını itirmişmi? 

Yox! Gecə, gecənin içindədir. 

Gecə, g ilə e ilə c ilə əmi? 

Yox! Hə! Ordadır. Bax! Sən onu öyrənəcəksən. Öyrənmək 

üçün birinin ovucuna yazacaqsan gecəni. Onun ovucuna 

sığmadısa gecə, ovucunun dalına yazacaqsan. 

Sonra? 

Sonra sən, gecəni bir qadından öyrənəcəksən. 

Şarabını çox yeyin içirsən. 

Sən də. 

Mən süd içirəm. 

Südünün içində nə var? 

Yalan! Yaman! Bir balaca qız. Canım sıxılır. Qaçmaq 

istəyirəm. 

O güzgünü sındır. 

Sındırsam səninlə necə görüşə biləcəyəm? 

Mənimlə görüşmək istəyirmisən? 

Bilməm. 

Uzaqlaşma məndən, uzaqlaşma məndən. Yalqızlığımı 

səninlə bölüşməsəm də, sən... 

Mənmi? 

Yox! Sən. 

Sonra? 

Sonra səni mən öyrənərəm, gələrəm bir saz çalaram, 

ormana gedərik, dənizdə üzərik, qumların isti-isitmiş 

anılarını söylərik... Anlaşdıqmı? 

Dənizi öldürmək üçün anlaşmaq çox çətindir. Ancaq, 

anlaşacayıq. 

Dənizi süzməkmi, öldürməkmi, yoxsa boğmaq? 

Özümüzü güzgüdə boğsaq, dənizdə üzməyi öyrənərik. 

Özünü güzgüdə boğmadınmı? 

Səni gözləyirdim. Bir saniyədir səni gözləyirəm. Gözləyə-

gözləyə gözüm süzülüb, qaraldı. 

Bir saniyəmi? 

Hə! Bir saniyə. Bizim pas-paxırlanmış saatlar çox yeyin 

işləyirlər. 

Poz! 

Pozummu yoxsa pozulum? 

Yox! Boğulacayıq. Sən... bir balaca qız. 

Çox, çox balaca bir qız qapının arxasında dayanmış. 

Girimmi? 

Anam məni çağırır. 

Bir baxın! Yuvarlaq, qara, acı-sarı, qızqın-qırmızı, dincələn 

suların boyası, mor mor mor baxışlar. 

Girimmi? 

Qaraçılar daha oynamayırlar. 

Boğulmağı unut. 

Yoxsa ölərəm. 

Girimmi? 

Mən boğulmaq istəməyirəm o pas-paxırlanmış güzgüdə. 

Qapını qapat! Yoxsa ışıq qaçar. 

Qaçsın. 

Işıq qaçsa, güzgülər qararar. 

Sonra içindən ağarar. 

Gözləyə-gözləyə qara gözüm qarardı. 

Nədən belə gec gəldin? 

Tütün almağa getmişdim. Bir balaca qız tapdım. O, 

yolunu şaşmış, anasını itirmişdi. Onun kiçicik əllərini alıb, 

yaşlarını sildim, anasına götürdüm. 

Çoxmu balaca bir qızdı? 

Hə! Çox balaca əlləri vardı. 

Hə! Gecəni də əmizdirmişdimi? 

Yaşları çox acı-sarıymış. 

Bilirəm. 

Hardan bilirsən? 

Hə! Sən də özünü mənimlə güzgüdə boğsaydın, dənizi 

ovcumuzda yuxladıb, bələrdik: 

“Gülüm gülüm naz gülüm 

yatsın qızıl can gülüm 

Laylay dərəm yatasan 



 

129 

 

qızıl gülə batasan.“ 

Laylayı dərəcəkmisən? 

Hə! Yox! Bax! Dəniz dalğasız dincəlmiş, bizim ovcumuzda 

yatıbdır. 

Yatıbdırmı? 

Hə! Ssssssus! Yuxladı... 

Gir girək yuxusuna. 

Yuxusunamı düşlərinə? 

Hə! Ho! Ha! A! Ah! Ax... yandım, yaxdım... gəl, gəl, gəl 

sən də gir düşlərinə... ah... 

Bağırma! Yoxsa oyanar dəniz. Bax! Oyanır dəniz. 

Yox, oyanmayır! Düş görür. 

Gir girək! Soyun soyunaq! 

Hə! 

Ah... nə var? 

Var; yox. 

Nə yox? 

Yox da yox. 

Düşmü? 

Hə! 

Qızıldərilərin atı harda qalmış? 

Bax! Qızıldəri olacaqsan. 

Oldum. 

Doğru deyirsənmi? 

Hə! 

Haçan? 

Bugün. Sonra yuyundum. 

Nədən? 

Qorxdum. 

Qızıldərilərdənmi? 

Yox! Qızıl dərimdən. 

Qızıldəriləri sevirsən, deyilmi? Donxuvanları... 

Hardan bildin? 

Dənizin düşü! Hə! Yanmadıqmı? Yaxmadıqmı? 

Yanırıq, yaxırıq. 

Oyanır. 

Anlatma! 

Anlatmasam boğularam. 

Harda? 

Güzgüdə demədinmi? 

Qorxmadınmı? 

Qapının arxasında, balaca bir qız anasını ağlamayırdımı? 

Balaca əllərinimi? Hə! Gecəni öyrənən qapının arxasında 

partlar.  

Sonra? 

Sonra Dədə Qorqudumuz gəlib, ona boy boylar, soy 

söylər, soy soy soy söylər... dənizi yuxladar... 

Sonra biz özümüzü güzgüdə boğarıq. 

Özümü“zü“mü? 

Hə! Mən, sən. 

Güzgü nə olar? 

Dənizin düşünə girər. 

Bizim kimimi? 

Yox! Özü kimi. 

Şarab içərmisən? 

Sən, dedinmi? 

Mən, dedinmi? 

“Öylə sərməstəm ki idrak etməzəm  

mən-sən nədir 

mən kiməm, mən-sən olan kimdir 

mənlə sənlər nədir” 

Yalan, yaman! Bir balaca qızdır. Saat, körp�liyi göst�rir 
indi...  

   

10 

Çaz-çazlaşmaq 
  

 Yazmaq istəyirəm. Yaza bilməyirəm. Ah... anam... nədən 

yazmaq istəyirəm? Nədən yaza bilməyirəm? 

Nədən yazmaq istəyirsən? 

Danışa bilmədiyimdənmi? 

Nədən danışa bilməyirsən? 

Yalnızca yazmaqla nədənini yaza bilərəmmi? 

Danışmadığın şeylərimi yazırsan? 

Yox canım! Danışa bilmədiyim şeylərimi yazmaq 

istəyirəm? Onlarımı yaza bilməyirəm? Ah... çiçəyim, gülüm, 

canım, qanım, bağrım, həsrətim, qarabəxtli alınyazım... sən 

mənə söylə; nədən yazmaq istəyirəm? Nədən yaza 

bilməyirəm? Ah...! Bu varlıqda biri varmı mən onunla 

yazmadan danışam? 

Biraz uyu gülüm, çox yorğunsan. 

Bir öpüş! 

Öpmə! Öpsən məni, daha görə bilməzsən məni. 

Doğru... dur... Bir öpüş! Ah...! Sən! Anam, ona de! De ona! 

Yalnız bir öpüşmü? 

Hə! 

Nə istəyirsən? Da, ba, bax bir! Sən, yazmadıqlarını 

danışmaq istəyirsən. Deyilmi? 

Gəl!  

Gəlimmi? 

Gir! 

Girimmi? 

Orada. 

Orasızlıqdamı? 

Burada! 

Burasızlıqdamı? 

Sən ananı çox sevirsən. 

Bilirəm mən; sən ananı çox sevir çox sevirmən. 

Qısqanç qızım! Sən bir körpəsən, körpəliyimə gəlmişsən. 

Ah, oh, hoy, sən, səninləyəm! Körpəni körpəmlə 

çobanlaşaqmı? 

Çiz-çiz oynayaqmı? 

Çaz-çaz oynasaq daha yaxşı olar. 

Qaçdı, qaçdı, Qaçma! 

Çız çız çız oynayaq 

Oyun oyun oynayaq 

Çız, çız 

Çiz, çiz 

Atları suvardınmı? 

Hə! 

Atla kəhər atına bir gəziyə çıxaq. 

Atların quyruğunu kəsdilər. 

Kəsdilərmi? Sonra? 

Sonranı burax. Ata mindim, çapdım, çılpaq sərinləndim, 

dənizi geçdim, dağı-daşı əzdim gəldim sən sən sən dedim. 

Sən, gizlətdin sənini. Gizlətmə sənini sənim! 

Mənmi? 

Yox! Sən get dondurma sat! Sən də get pul-para topla, qız 

tovla! Sən qal! Hə, sən! Qal! Hə, sən, söylə; mən. Sən, mən 

ölüm söylə; sən! 

Söyləyə bilməyirəm. 

Söylə; sən! 

Söyləyə bilməyirəm. 

Min atına, çap, qaç! Durar o orada dim-dik. 

Uzaqdamı? 

Yox! Burada, çox uzaqda, sənin içində. Çap atları içinin içində. 

Sonra mən, sən deyə bilərəmmi? 

Sonra sən, ancaq mən deyə bilərsən. 

Eləmi? 

“O şad gördüyüm“ mənlər, sürəkli elədir. 

Çapaqmı? Kəhər atlar, mor atlar, ağ atlar, ablaq atlar. 

Qoşun atları! Süzün dağları! 

Kim? 

Məni bağışla! Məni bağışla! Yoxsa ağlaram. Gözyaşlarım: 

Q.....a,,,,,,,,,y........ı,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,ş! 

Ağlama, ağlama! Bax acı-sarı yaşlar. 

Gəl, gəl! Sən! 

Mən; deyimmi? 

Gəzdinmi? İçində içini gəzdinmi? 

Birini mən sevsəm nə olar? Qorxmazammı? 

Qorxursan, sevməkdən qorxursan. 

Sevmədimmi? 

Onu yox! Doğrusunu söylə! Sevdinsə, söylə sevdim. 

Bir bardaq şarab verərmisən? 

.... 

.... 

 Yuxudan ayılıram. Sən yoxsan, o da yox, onlar da 

yoxdurlar. Yalqızcasına yalqızam qayış-tüstü-dəmir-kür-səs- 

gen qırıntılarıyla. 

Boylu deyilmi yalqızlığın? 

Qısır yalqızlıqlarımı tanrılara bağışladım. 

Eləmi? 

Sən, heç, ancaq heç inanmazsan. 

Yoxamı inanacağ......................................am 

Yazmamaq üçünmü danışmaq istəyirdim? Yazmadığım 

şeylərimi danışmaq istəyirdim? 

Qaçdı, qaçdı... 

Yenə mən yuxudan ayıldım. 

Nədən belə tez-tez yuxudan ayılırsan? 

Vurğunmusan? 

Yuxularımmı balaca-qısadır? Çoxmu balacadır? Mənim 

körpəliyim kimimi balacadır? 

Çalışacaqsan gülüm, biraz yat! 

Yat!  

Gülüm, canım, çiçəyim işi bırax! bax! Kipriklərim yanır bir 

ilanın odlu püskürüşündə. Bu könlüm... 

Yenə özündən danışmağa başladınmı? 

Yox, mən... 

Kim? Sənmi? 

Kəsdinmi quyruqlarını? 

Ölürəm qızım! 

Təkcə bir baxışmı? 

Yalnız bir baxış! Bir baxış mənimlə baxış körpəm! 

Yenə yuxuladınmı? 

Ayılmasam yaxşıdır. 

Ayılsan yenə də məndən bir baxış dilərsənmi? 

Ayılsa, dilər canım, qorxma sən. 

Qorxuram. 

Nədən bir baxış onunla baxışlanmayırsan? 

Ayılmaq istəməyirəm. 

Mənim üzümdənmi? 

Yox, sənin... 

Mənim nə? 

Sənin baxışını istəyir, eşşək. 

Mən bir yol, səni yazmaq istəyirdim. 

Ağladınmı? 

Yığdım, topladım. 

Bütün sözcüklərimi? 

Hə! Hardan bildin qutda? 

Qutdacım; söylə gülüm! 

Qutdacısı. 

Hə! Unudmam. Sən dedin; kipriklərimə baxma! 

Baxmadınmı? 

Utandı qutdası. 

Sən daha kimsən? 

Burax! Utandınmı? 

Səndənmi? 

Məndən utansaydım... 

Utandın, utandın. 

Sən gəl! Mən səni yazdım. Sənin körpəliyini də yazdım. 

Bir də ananı yazdın. 

Anam deyilmisən? 



 

137 

 

Sən peyğəmbərsən! Sən heç qısqanç deyilsən. 

Susun görüm bu nə deyir burada! 

Biri də məni çağırır. 

Biri məni də çağırır. 

Get! Işıqlarla çağırsan məni, ulduzlarla mənim küsümü 

açarsan. 

Yuxudan ayılmaq, qısır yalqızlıqlarla güləşmək ən iyrənc 

şeylərdəndir bu varlıqda. 

O varlıqda damı? 

Varmı? 

Mənə nə. Onun varlığıyla yoxluğu məni maraqlandırmaz. 

Yalançı! 

Mən bir kəpənəyin ağlayışını uçuşlarında görərəm. 

Çox da maraqlanırsan. 

Yalançı! 

Yox! Maraq oluram. 

Deyilmi? 

Elədir. 

Bir yol mən sənin ürəyini açdım. 

Deyilmi? 

Gözlərin nə söyləyir? Elədir; mi deyir? 

Deyir. 

Sənlə biz haçan biraz danışa biləcəyik? 

Sənlə danışanda biraz çiçəklənirəm: 

Gülüm, quzum, canım, qanım, qağam, körpəm deyirəm. 

Nədən sevgilim; deməyirsən? 

Sus! 

Yalançı! 

Nədən ulduzlarla küsülüydün? 

Yenə sən nağıllara girdinmi? 

Çıxdım, girdim əfsanələrə. 

Yenə kəhər, mor, sarı atlarmı? 

Nədən gülürsən? 

O da gülür? 

Bir daha de; yalançı. 

Mən demədim. 

Doğru, o bizim küsümüzü açan dedi. 

Qapını açdınmı? 

Suyumuz yox, çörək də alsan yaxşı olar. 

Sən gül! 

Mən gülsəm, bütün səndəkilər ağlar. 

Mən gülsəm, bütün səndəkilər gülər. 

Baxmadınmı? 

Gülək! 

Baxmadınmı? 

Baxışların; bax! dedi mənə. Kəsdim kürəklə dalğaların 

mor qolunu, dənizin dibində əkdim sənin düşlərinin kökünü. 

Əkdin də göyərdi. 

Göyərdimi? 

Şarablar çox acıdır. 

Sarı-acımı? 

Yox canım, bu qırmızı şarabdır. Qırmızı acı! 

Yanıldın, acı-qırmızı... 

 

11 

Sənim, bir bax! 
  

Sən! Mən! demədim mən. Sən! Köksüz deyil qayğılarım, 

duyğularım, gülüşlərim, ağılarım... 

Biçimsizdir hey hey sənim səninləyəm, biçimsizdir. Bir 

biçim biçərmisən bu gülüşümün incişinə? Sən, kim olursan 

ol, mənmi, sənmi, omu, bumu, kim olursa olsun... biçimsiz bir 

damlacıq duyğuma biçim biçərmisən? Bax! Ördək, daş, dağ, 

quş, sıçan, torpaq, yarpaq, palçıq, kərpiç, qurd... biçim biçər 

bir qırpımda duyğuma. Sən! Biçim biç, biçəndən sonra 

danma, biçdiyindən usanma, utanma. Mənim duyğumla 

sənin biçdiyin biçim doğulmuş bir körpəcikdir. Qucaqla onu, 

iylə, kövrək məmələrini ağzına ver, əmizdir, əmizdir, 

körpəciyimiz, cıcıyımız acından ölər, gülüşü küsər, çürüyər... 

sən! Sənim, bir bax,,,!  

 

12 

Ilğım 
 

Günəş doğmamış daha. Doğmayacağı da gözəlcəsinə 

duyulur. 

Doğulacaq bir avıc günəşə doğru tələm-tələsik, titrər-

qorxar sevincüstücəsinə sürürəm. 

Yollar ağacların arasından başlanır, arasında itir, yox olur. 

Yollarla itib, ağacların arasında yox oluram. Bir avıc 

doğulacaq günəş əllərimi, dodaqlarımı, yanaqlarımı öpür, 

oxşayır. Onu avıclayıb qoltuq cebimə qoyuram. Geri 

dönmək istəyirəm... Ağacların arası yox, yollar yox, mən 

yox. Özümdən usanmadan utanıramş Mən öldükdən 

sonra sən gələcəkmisən məni avcında əkməyə,,, 

 

13 

Hamıdan Qırmızı 
 

Burası Bakıdır. Qırmızıdır. 

Yox! Qaradır. 

Qarabağ. 

Qara bağdırmı? 

Yox Bakıdır, Ərdəbildir. 

Qarışdırdın. 

O balıqlara bax! Aşıqların sazıyla ağlayırlar. 

Nədən? 

Soruşma! Soruşdun da çürütdün ağlayışı. 

Məni bağışla! Məni bağışla! Balıqların oynayışına and 

içərəm... 

Nə gözəlsən! 

Nəyim? 

Gülümmü? 

Yox! Canın 

Hə! 

Bir daha Bakımı?                                                                  

Yox! Qırmızı 

Oyna! 

Oxuyacağam 

Yaşa! 

Mənimi? 

Yox! Sən! 

Bax! Sən; dedim daha mən 

Yaşasın sən! 

Xortlansın sən; demədim 

Qus pisliyi! 

Ağlayış qararır 

Sən qırmızıdırmı? 

Qırmızı-qara arasında bir səndir. 

Kim? 

Bir daha da and içsəm məni bıraxarmısan? 

Səni and versəm yalan sözcüklərinə məni(ə) bir 

baxarmısan? 

Kim? Sən bıraxımmı? Sən baxımmı? Biraz acı süd ah...! 

Ağlayışdırmı acı süd? Ah...!                                                  

Pis...! 

Pisi oxuyan, çalan, yazan, çizən, oynayan, gülən, ağlayan, 

acıqlanan, hayxıran, tüpürən, qusan, pisin özü; sən olan! 

Yaşat! 

Canımı yoxsa gülü? 

O! Ho! Ha! Kim? Dəlirəcəkmi? 

Sən tanrıdırmı? Hodurmu? Hadırmı? Kimdir? 

Dəlirəcəkdirmi? 

Yazma! Dayan! Dinlə! Sus! Dinləmə! Düşünmə! Baxma, 

gözlərini qapatma! Açıq gözlə baxma! Ol! Ah... 

Ah...! Bağırtının susqusu, dinləyişin dinləməsi, 

durmamazlığın durması, düşünməməyin düşünməsi, 

yazmamağın yaz.............ması... 

Budur buradadır! 

Mənmi? 

Geç! 

Kül! Gül! Küllük! Güllük! Çan-çən, bir öpüşmə, bir 

baxışma... 

Anlaşdıq. 

Yeddi yolmu? 

deyil, Heçyol da yeddi yolmu? 

Yox! Yeddi yol heçyoldur körpəcim! 

Köpəkcimmi körpəcim? 

Sən bilər. 

Yox! Mən bilər. 

Dur! Otur! Uzan! Yat! Buludlar çox ağırdır. 

Işıq orada uzanbdır. 

Oturubdur körpəm. 

Yatıbdır qoçum. 

Kimlə? 

Qaranlıqlamı? 

Öpüşürlərmi? 

Bizim kimimi? 

Yox! Biz kimi 

Bakı nə oldu, qırmızımı? 

Qırmızı balıq, qara Təbərizdə üzərmi? 

Yox! 

Gül+ Qarabağ+ Aşıq+ Çan+ gül, bir də balıq, heçyol da 

Bakı, bir yol Xəzər. İndi çal mən dənizimi oynadım. 

O oynamayır. 

Oynadacaq. 

Heçyol oynadacaqmı?  

Onu o bilər. 

Duyarmı bilər? 

Ərdəbilmi? 

Yox! Astara 

î peyğəmbərim hardadır? 

Astaradamı? 

Onu da oynatdınmı? 

Astara qızı damı? 

Yox! O oynatdı Astara qızını. 

Bir də î küçələrə su ‡ səpdi. 

Heç yolmu? 

Yox! î peyğəmbərimiz. 

Neçə yol? 

Yeddi yol. 

Demək heç yol. 

Heç yol Bakıya getdinmi? 

Yasaqdır. 

Qarayla qırmızının arasında olanlar yasaqdır. 

Haçan peyğəmbər oldu î? 

Hamamda ilıq su varmışmı? 

Bir jiletlə damarında peyğəmbərimizmi oldu? 

Yox! Onda min yeddinci ayəni dodaqları əsdi. 

Əsdimi əsdirdi? 

Titrəyəcəkdi. 

Hə, doğru, Anqaranın torpağı qaradır, südsüzdür analar 

uzaqlara gedəndə. 

O söz verdi. 

Eləmi? 

Mi, elə, tərscəsinə ağlatma körpəcik yaşları! 

Oldu! Səni bıraxdım. 

Səni bıraxma körpəcim. Sən bırax. 

Sən bıraxımmı yoxsa baxım? 

Çalımmı yazım? 

Unutdun. 

Bakını mən unutmadım. Bakılılar unutdularmı Təbrizi? 

 Astara qızını sevdinmi? 

Gülünümü? 

Canını. 

Bənzəyirdi o. 

Çoxmu? 

Heçyolmu, heç çox? 

Yenə dəlirdi. 

Kim? 

Kimlə kim? 

Mənlə mənmi yoxsa mənlə can? 

Sənlə sən! 

Mən-sən 

Sən-mən 

Kim-dəlir 

Dəlir-kim 

İndi çal oynadım... 

Çaldım... 

Çalıram... 

Oyna... 

Gülkörpəm! Gülmə körpəm! Ağla körpəm! 

Ağladım. 

Bir daha çal. 

Oynadım... 

Çaldım...  

14 

Həyi Çaldım 
 

Pərdəni çəkirəm 

21mi? 

Girirəm içəriyə 

21mi? 

Soruşmayıram 

Ordanmı?  

yox! 

burdanmı?  

yox! 

yanıldınmı? 

1007 kərə 

budur! Girirəm 

oturmuş orada 

7 yox, 21 yox... 

ormana gedirik 

o yox, mən, tel, neçə tel? 

3mü? 

yox! Yenə yanıldın. 

1008mi oldu? 

yox! 1007 də qaldın 

girirəm. 

içinəmi? 

qanmayıram 

o çalır 

nə çalır? 

mənmi? 

mənmi sən? 

bir daha çalırmı? 

gəlirəm. 

pərdə aslaqdır. 

çıxımmı? 

yox! Qarışdı. 

kim? Kimlə? Mənlə mənmi? 

yox!                 

odurmu? Hə! 

pərdə aslaqdırmı? 

çıxmaq istəyirəm. 

bax! deyir mənə. 

biri bir maska taxır özünə, biri gizlədir bütün maskaları 

özündə, biri də əsrük çalır 

unutdum sıgaretımı... 

sənmi? 

hə, mən, sən! Pozuldu indi 

nəmi? 

oynamaq istəyirmisən? 

çal! Nə çalım? 

hə. 

həmi çalım? 

hə! 

bir körpə. 

körpəlikmi yoxsa körpə? 

çıxımmı? 

girdinmi? 

1 öpüş 

yox! 21 öpüş 

7 öpüşlə anlaşdım 

öncə mən 

mənmi sən 

sənmi mən 

çıx! 

birlikdəmi? 

yox! Sən 

pərdə aslaqdırmı daha? 

hə. 

həyi çaldım 

hə, yazdım 

yazdımmı çaldım? 

göyün kökü yox. 

yerin də. 

pislik nə? 

21-ci çağınmı? 

hə. 

yazdım. 

necə? 

Çalğı tək. 

Mən təkmi? 

Sən təkmi? 

hə. 

bir də girimmi? 

qusdum. 

asqırtımı? 

yox! Qasırğa 

sən. 

sən yox. 

mən yox. 

ağlama daha. 

daha ağlama gülüm! 

ağlayış ağlayırmı? 

yox! Pərdəni çəkdim. 

çəkdinmi? 

girdinmi? 

ah... 

ah...ı da yazacaqmısan? 

a...y yazacağam. 

yox! Çəkəcəyəm. 

harda? 

quyuda 

quyudamı qaranlıqda? 

yox! 21ci qaranlıqda. 

incimi? 

yenə yanıldın. 

1009 oldumu? 

yox! 1007 də qaldın 

yenə qaz! 

pərdə aslaqmı? 

girdim. 

çıx ma. 

çıx 

mam 

ma 

mamaq 

maq 

ağ 

apbaq 

qaralıq 

bax! 

7 yox 

14 yox 

21-ci çağın pisliyi 

21  inci 

21ci çağın 

inci bağırtısı 

pis 

pisliyin şamanı 

pisliyin bağırtısı 

bağır 

mənmi? 

özmü? 

1  incinin bağırtısınımı? 

bağırım da 

bağırtdırımmı?  

 

15 

Saidi+ saidinin sin daşı 
 

Onun əli şarablıdırmı? 

hə. Saidinin sin daşı da şarablıdır. 

gördünmü? hə. 

nəyi gördün? 

barmaqmı tel? 

yox! əl + şarab + Saidi + saidinin sin daşı + tellər + sözlər + 

yasaqlanmaq +  

özü də Parisdə 

sonra ağ Vodka 

hə, doğru deyirsən, səslərin mahnısı yox! mahnıların səsi + 

ağ Vodka + Günəy Yılmaz + Güneyin sin daşı hə, gördünmü 

ağladılar?                                                                                        

kim? 

Sözə sığmazlarmı? 

hə! sən... dəli, zırlama dəli + heç + günbatan +tütün +qayğı 

sən dəmi? 

hə! yox... hə... + . siz  

 

16 

Bura Üstü 
 

Biri orada tütün sarır. 

Nə gözəlsən! 

Mənmi? 

Yox! Bu tütünü deyirəm. 

Sağ ol körpəm! 

Körpə, deməmişdinmi? 

Biri əllərini ceblərinə soxur. Qəzet oxuyan da var. 

Oxuyurmu? 

Yox! Baxır, baxmış olsun.  

İki-iki, üç-üç, dörd-dörd, beş-beş bir-birləriylə danışırlar. 

Ah... bir qız da orada var. Biri də gözləyir. Gözləmək çox 

gözəldir! 

Doğru deyirsən, gözləmək çox qayğılıdır. 

O qız kimdir? Adını soruşdunmu? 

Yox! 

Adı Hülüyadır. Qondarma bir dişi var. Biri çalışır onun 

yaşını bəlirləsin. 

Yeddimi? 

Yox! Altını aşmamış. Biri saz çalır. Birinin qarnı ağrıyır. 

Sancılanır. Qorxur ucadan ossursun. fısqıdsa da qoxusu... 

Doğru deyirsən. Bax! Biri ayaqyoluna doğru tələsir. Biri 

gitar çalır. Başında hörümçəklər var. Durmadan hörürlər 

hörümçəklər. Biri bir kitaba baxır. Baxmayır. Birini tapıp 

danışmaq istəyir. Ah... ıslandım. 

Buz tərmi? 

Hardan bildin körpəcim? 

Çağırmadınmı? Tütünü sarıyıb, uzamış yolun qaralığında 

gül gül gül gülüm demədinmi? Ancaq gülmədim mən. 

Ah... yazıq yazıq yazığım gəlir sənə yazığım! 

Nədən? 

Yenə sən soruşdun! Yenə sən çürütdün! Yenə sən !  

Sənə demədimmi, bu varlıqda kimsə gülmədi! Demədim 

sənə gülmək istəyən ağlamağa başladı. Başladı da ağlaya 

bilmədi. Gülməyə çalışdı, güləbilmədi. 

Doğru deyirsən! Ağlamaq istədinsə, gül! Gülmək istədinsə 

ağla, gülsüz canım! 

Silmə yazdığını körpəm! 

Füzuli rindü şeydadır            

Həmişə xəlqə rüsvadır 

Sorun kim bu nə sevdadır  

Bu sevdadan usanmazmı  

Usanmazmı? Utanmazmı? Bu sevdadan utanmazmı? 

Hə! Doğru deyirsən. Biri öz gülünü gözləyərək, qapıya 

tikmiş gözlərini. 

Hə! Qapı açılır. Baxır o. Tuvalet qapısı açılır. Biri çıxır. Üz-

bənizi açılmış. Demək, çox sıxıntılı yaşamış. Qapı açılmayır. 

Susqu dırnaq çəkməyir. Ah... o pəncərənin ardında dırnaq 

çəkir cama. 

Hansı pəncərə? Ölümmü? 

Yox gülüm, anası gəlmiş. 

Nə gözəldir anası! 

Çiz məni qızım! Çiz qızım! Saçlarımı çiz mənim qızım! 

Deyə dırnaq çəkir cama. 

Qorxdumu o? 

Ağladı.  

Yox! Ağlamağa çalışdı. Gülmədi, deyilmi? 

Bilməyirəm. Bunlar danışırlar. Dinləməyi öyrənməyən də 

danışar,  öyrənən də. Biri dinləmək üçün danışar, biri 

dinləməkdən qaçmaq üçün. Biri də: « Arxadaşlar », bağıra, 

biçir susqunu.  

Unudma gülüm! Sən tütünü sarıyarkən:  

Nə gözəldir! dedin. Demədinmi? 

Dedimmi? 

Hə! 

Hörümçəklər hörməkdədirlərmi? 

Gözləyəcəksənmi? 

Gözləyirəm. 

Hara gəlməlidir? 

Bilməyirəm. 

Demədinmi, o çatıqata gəlməlidir? 

Yox! Qorxuram! 

Doğru deyirsən. Yaxınlaşma mənə, yaxınlaşma mənə! 

söylədin. 

Biri yağlı saçlarını oxşayır. Biri də boğazdan yuxarı 

danışır, biri isə qarından aşağı danışmağa çalışır. 

Sənin ürəyin varmı? 

Sök! 

Söksəm, sənin ürəyini görə bilərəmmi? 

Buz tərlərimə bax! 

Baxmağı unutdum. 

Necə də gözəlləşmişsən! 

Bax! Doğrudur. Danışmağı da unudmaqdayam. 

Mənimlə danışmaq istəyirmisən? 

... 

Canın diz-diz oynamaq istəyirmi? 

Diz, diz, diz 

İki dizi var 

Bir burunu, bir ağızı, dişləri də var 

Bir dizi, bir dizi 

İki gözü var 

Bir yanaq, bir yanaq 

İki yanaq bir də alnı var 

Diz diz, diz diz 

Dirsəyi də var...  

Saçlarını kəs! 

Canım istəməyir. 

Çiçəklənirmi? 

Yox canım! Güllənir. 

Gülü bırax! Bu yad sözcüyü bırax! 

Canım istəməyir. 

Nə bilirsən istəməyir o? 

Doğru deyirsən, bax! Biri sözcükləri boğur. 

Anlamazcığım, sözcükləri boğmayır, sözcük boğur. 

Bir şer oxuyarmısan? 

Hansı şeri? 

Yazdığın bir şer. 

Mənmi? 

Hə! 

Ho hi hı hö hü ha hu hə he 

Sağ ol! Yaşa! Canın yaşasın! Çiçəklənmiş canın solmasın! 

Çox gözəl bir şer oxudun. Bir daha oxuyarmısan? 

Ho hö hu hü he hə hi hı..........a 

Aa... yenə danışırlar. Yox danışmayırlar, çənələri laq laq 

laqlanır. 

Sən çox pissən! 

Yaşa! Yaşasın qondarma dişin! 

Yanıldın. Mənim qondarma dişlərim yox. O qızın 

qondarma dişini borc alacaqdım, ancaq vermədi. 

Verər! 

Nə bilirsən? 

Mənə peyğəmbər demədinmi? Darıxmadınmı? Ürəyin 

sıxılmadımı? 

Olarmı dəliqanlım? Gülüm! Canım! Qoçum! Quzum! 

Körpəm! Ayğırım... aA... yenə bu çənələr... susun! 

Sən sus! Sussan, bütün varlıq susar. 

Susarmı susar? 

Bax! Biri şer oxuyur. 

Nədən? 

Alqışlar sənə! Bax! Nə gözəl oxuyur. 

Oxuyurmu çalır? 

Nə bilim. 

Dənizə getmək istəyirmisən? 

Canım istəməyir. 

Canın istərsə gedərmisən? 

Hə! 

Daha yazma! 

Yazmayıram. 

Yazırsan. 

Anlamaz qızım, yazmayıram. 

Yazırsan. 

Yazmayıram. 

“Yazmayıram“ deyə yazırsan. 

Yazılıram, yazmayıram. 

Sənmi, yoxsa kölgən? 

Görməyirsən? Canım yazılır. 

Bırax bu canını! Qarnın ağrımayırmı? Sancalanmayırmı? 

Tuvaletə tələsmək istəməyirsənmi? 

Doğru deyirsən. 

Özümüzü öldürəkmi? 

Özünümü? 

Özümüzü! 

Özünü öldürsən, canın da ölər. 

Eləmi? 

Nə gözəl sancılar hörünür könlümdə. 

Gözəlmi, dedin? Bax! Biri pul sayır, biri maşın sürür, 

bankaya gedir, çörək alır, düyü alır, ət alır, tütün alır, yoğurt 

alır, badılcan alır, bax! Tərləyir. 

Buz tərmi? 

Yox gülüm, qarın təri! 

Öldürəkmi özümüzü? 

Yox! Özünü. 

Balıq yeyərmisən? 

Qızılala olsa yeyərəm. 

Bunları yazırmısan? Buludların ağır yükü göyün könlünü 

sıxırmı? 

Dırmanma canım! 

Canım, dedinmi? 

Öldürmə, öldürmə! Canımı sevirəm. 

Yazma! 

Yazılır anlamaz körpəm! 

Mən yazmayıram. 

Şairlər öldümü? 

Hə! Yox! Hə... nə soruşdun? 

Çənələrə bax! Tombağa oynayırlar, deyəsən. 

O portağalı nədən gətirdin? 

Hülyaya gətirdim. 

Ah... o qondarma dişli qızamı? 

Yox gülüm qısqanc gözlərinə qurban! Başqa bir Hülyaya 

gətirdim onu. 

Nədən portağal? 

Diz-diz oynamaq üçün. 

Eləmi? 

Hə! Pis-pis sorulara, pis-pis yanıtlar hazırlamışam. 

Bunu da canın istəyirmi? 

İstərsə, nə olar? 

Heç 

Doğru deyirsən, heç olar. 

Heçi sevirsən, deyilmi? 

Yalqızam! demədinmi? 

“Ah... yalqızam!“ Dedin. “Üşüyürəm!“ Dedin. Duya 

bilmədim, duya bilməyəcəyəm.  

Sən haqlısan qızım! Sən haqlısan! Sarılma, öpmə, ötmə! 

Umudsuzluğun dərin quyusuna gir! O qaranlığın dibində 

ışıqlar uzanar. O ışıqlara sarıl, o ışıqlara bürün, o ışıqları öp, o 

ışıqları öt! Səni mən duya bilməzsəm, biçərəm bütün 

şerlərimi. 

Biçərəmmi, dedin?  

Hə! 

Biç! 

Biçdim. 

Yazma 

Yazmayıram. 

Yazırsan. 

Yazılıram... 

Bunu söyləmişdin öncədən. 

Doğru. 

Sus! 

Susmayır. 

...  

 

17 

Öcmən 
  

Gözmü! 

Kim inana bilər? Kim? 

Göz necə görər? Nəyi görər? 

Bir xatın! Əmcəklərini kəsir küçədə. Kim gördü? Gözmü 

yoxsa mən? Kəsdimi o, yoxsa mənim gözlərim görmək 

istədiyini gördü? 

Əlləri yox o ərin. Bir uşaq küçədə, əllərini dirsəkdən 

qoparır, qolsuza verir. Bağırdır gözlərimi.  

Atlar tozanaq içində tozlanır. Nə biçim bayraqdır bu? 

Yaylığı ay-günəş boyasından toxunmuş qadın atın üstündə 

körpəsini əmizdirir. Qusuram Kölnün ortasına. Qoşum məni 

öpür. Xəzər balıqları daha qoxmamış içimdə.  

Kölnün ortasında tərcələnmiş Təbrizi təbcələyib, 

gözlərimdə tutsaqlayıram. Daşqalarla dustaqlığıma 

girəmməzlər, daşqa-daşqa daşıya biləməzlər. Hardadılar 

Azərbaycanlıyam deyənlər? Bakının ortasında bir oruspu, 

Cəfər Pişəvərlinin qələmini mənə borc verir, rusca danışır. 

Gözümün birini Pişəvərlinin qələmiylə çanağından çıxarıb, 

ona verirəm. Alır tüpürcəgiylə göbəyinə yapışdırır. 

Gözlərindən birzadlar axır. 

Oruspular qusanda, kişilərin soluc (şəhvətli) gözlərini 

qusarlar. 

Biləyimi kəsdim. Pişəvərlinin savaşdaşlarını allandırdılar. 

Stalınla Tehranın şahı qoz-qoz oynayanda, Hitler 

əmoğlularının belindən dizlərinəcən suyu axarmış. Kim, kim 

sol gözümü gizlətdi göbəyində? Yazıq Səttarxan, məni 

Kölndə qusar görseydi, oruspu Tehrana getməzdi, Pişəvərli 

də sol qolunu dirsəkdən çıxarıb, Bakının oruspular 

oruspusuna tapşırmazdı.  

Oruspular, tanrıçalıq suçudurlar, bunu Pişəvərli 

bilməyirdi. Apardı sol qolunu başqalarına verdirtdi. İndi 

mənim anam, tərcələnmiş, təbcələnmiş gözlərimdə 

tutsaqlanmış Təbrizin ortasında dim-dik durur xərçəngli 

Tehranın xərçənginə deyir: Yenə doğaram, yarpuz körpələr 

göyərdərəm. Ərdəbilin ikinci B'yi ilə İ'yini silib, yerlərinə bir 

M qoyaram.  

      …Bir yuxuya dalmaq istəyirdim. Sonra…  

Ərdəbildən Xəzərəcən bir Televizləyən daşıdım, Xəzərin 

göbəyini göstərirdi, bir ozan da göbəyində şarab içirdi, 

başqları yalayırlar yalnız, onu yalaq sanırlar. İlk kərə 

Televizləyəni tanıdığımdan bəri ürəkdən yalandağarcığı 

adlandırılmış televizləyəni sevdim. Məni göstərmək istəyirdi 

yazıq. Ozan olduğumu bilərkən özünü Xəzərə atdı. 

Yaşamımda görmədiyim Qarabağa qaçdım, orada bir yük 

sarışınlıq tapdım, içində biri Qarabağın göbəyini satırdı.  

Biri pox fars yanaşasında şer oxuyurdu, küsmədim ondan, 

bilgisayarımın düyməsinə basdım, bir düymə tapdım, tikici 

əmiyə apardım, bir don tikdirmək istədim. Kərəcdən biri 

mənə məktubunda yazmışdı: Sənin türkcən, İstanbul 

türkcəsinə çox yaxındır. Mən  ona ağarmış qıllarımı 

göstərdim. Utandığından mənə acıqlandı. İslam-bol 

Oruspusu üyəy dildaşımız deyil, Tehran şahı da ondan 

qorxar. Oruspular, uduzmağa heç bir şeyləri qalmamış. Mən 

Gözətən olmadan öncə, ulu tanrımız məni çağırtdırtdırmış, 

nə olmağımı məndən sormuş. Belə bir demoqrat tanrı harada 

tapa bilərsiniz? Ulu tanrımız mənim Xərçəng olmağımı 

diləməmiş, mən də oruspu olmağı diləmişəm. Tehran şahı 

olmaq, bacım demişkən: “Nə poxdur ki!“  

Oruspular uduzmağa bir şeyləri yoxdur. Ulu tanrımız da 

yanılaraq, oruspu yerinə, ozan yaratmış məni. Nə bilim? Ulu 

tanrımızın sözlüyündə: “Oruspu = Ozan, Ozan = Oruspu“, 

yazılmış ola bilər. Ulu tanrımız, özü bizi qorusun, biz 

özümüzü qoruya bilmədən, kim bizi qoruyacaqdır? Kim? 

Biz? Göz istədiyini görəndən sonra, qulaq da istədiyini eşidər, 

Ürək də istədiyini dildən söylər. Bunu Səttarxanınız bilseydi, 

bu Şəsəvən qızılbaşı Gözətən, ona bir şer qoşardı. Məncə Şah 

İsmayil xətayi bizim böyük ozanlarımızdan biridir, o da 

qızılbaşmış, Oruspuluq deyil, Orçuluq da çox eləmiş, ancaq 

Qızılbaş olduğu üçün səsimizi çıxarmasaq daha yaxşıdır. Bu 

Riza Bərahənli özü bilir, ölkəsinin sirlərində də farslara 

orUçuluq eləməyi unudmayır. Kim, kim  demişmiş: Dişilik 

doğuşdur, ərkəklik boğuş? Qızılbaş Gözətən yazmışmış: 

Qadınlıq çanı. Yazıq Bərahənli“niz“ Dişiliyini başqalarına 

satdı, sağ olsun! Azından Şəhriyar ərkəkliyini də göstərdi. 

Şəhriyarınız, dişiliyini ərkəkliyindən seçdi də geçdi. Qoçaq 

Səhəndin torpağı da dişilikdir. Ərkəklik, boğuşdur, boğuş 

boğulmaz. Qızılbaş ozanlardan soruşun! 

Kim inana bilər? Kim? 

Göz necə görər? Nəyi görər? 

Gözmü, Öcmü ? 

Quyudakı fars Əhmədu 
 

Tuvalet quyularını qazan, özlərini, imami zamanlarını da orada görən fars 
sadistlərinin, 2006ci ilin May (xurdad) ayında, öldürdükləri, tutuqladıqları, gözünü 
kor etdikləri iyidimizi anımsayaraq, uşaqlıq anılarımın bir bölümünü, öykücük 
biçimində yazdım. Bu öykücüyü May ölməzlərimizə sunuram.v.g.   
      

Öykücük 
 

Quyudakı fars Əhmədu 

BirinciBölüm 

 

Yetdi yaşıma ayaq basacağıma necə də sevinərək, o gecə 

uyudum. Anamın səsiylə oyandığımda, xalalrımdan ikisini, 

ortancıl dayımı gördüyümdə, şaşırdım!  

- “Qalx ayağa balam, əl üzüyü yu; ay qəşəng oğlum! Atıl, 

çürək al, gəl! İşimiz çoxdu! Küçerik.” dedi anam. 

Gözlərimi ovub, dim dik oturdum. “Küçerik?” deyə ucadan 
düşündüm. 

Günbatana doğru yeni kirayə etdiyimiz evə daşındıq. Uç 

otqlı yeni evə hamımız sevinirdik. Üstəlik həyətimizdəki 

üzüm ağacları salxım salxım gözlərimi oxşayaraq, içimə 
yayılırdı... 

Birinci gecə, üzüm salxımlarını saya saya yuxuya daldım. 

Səhərlər çörək almağa alışdığımdan, sürəkli ərkən 

oyanardım. O gün oyandığımda, günəş işığı gözlərimi 

qamaşdırdı. Səssizlik evi bürümüşdü. Yatağımdan eyvana 

doğru yeridim. Üzüm salxımlarına baxaraq, derin bir soluq 

aldım. Soluq deyirəm... həyətə yayılan tuvalet iyi az qala 

qusduracaqdı. Anamı səslədim. Otaqlarda bacımı, 

qardaşlarımı axtarsam da, kimsədən iz yoxdu. Burnumu sıx 

sıx tutub, həyət qapısına doğru pillələrdən endim. Sevdiyim 

üzüm salxımlarına baxmadan qapıdan eşiyə fırlandım. Nə 

düşündümsə, Abul əmimgilə doğru yeridim. Küçə başından 
sola döndüyümdə, Şöykət bacımı gördüm: 

- “Hardayız? Nəyə yevimiz qoxum qoxum quxer?” 

sordum.  

Qoluma girib, “quyu dolubdu qağa can, əmim gildəyik. 
Yeri gidək ora.”  

- “Quyu dolub? Nə quyusu?”  

- “Həyə qağa. Mustarab quyusu dolubdu. Nənəm gedib 
quyu boşaldan tapa.” 

- “Üzüm ağacları yaman pis quxellə...” dediyimdə, 

boğazım düyünləndi. Gözüm doldu. Bacım üzümə baxdı. 

Yanağımı oxşaya oxşaya, “yoooo, qoxmazla. Əmimgildə də 
üzüm ağacları var. İndi yetişərik...” 

Əmimgilin həyətində Məryəm, qağası Davudun əl üzünü 

yuyurdu. Bir Məryəmin sarı saçlarına, bir üzüm salxımlarına 

baxdım. Bacım oturma otağının qapısını açıb, “Sən də əl 

üzüyü yu qağa can, sura gəlin qəynaltı yiyək.” dedi. 

Məryəmin yanında oturmadan, saçlarının üzüm sarısı 

gənziyimə sərincəsinə əsdi. Nədənsə üzüm qoxurdu. 

Davudun əl üzünü silə silə, “bu cümmələ barmaqları indiiiii 

yiyeceyəm, durmaaaa qaç tutsam yiyecəyəmmmmm...”  

Davud oturma otağına doğru yürüdü. Məryəm aftafanı mənə 

verdi: “Nənəynən dədəm gediblə - “Cəmkarana”. Gidək 
qəynaltı yiyək. İndi gələllə” deyə ayağa qalxdı.  

- “Cəmkaran hardadı?” 

- “Bilmerem. Orda quyu boşaldan tatlar (bizim Şasəvənlər 

orada farslara tat deyerlər) vardı.” gülə gülə, “Mustarab 

quyusu çəkellə. Pıf pıf pıf...” burnunu yalancıqdan sıxdı. 

Aftafanı yerə qoyub, Məryəmin verdiyi dəsmalla əl üzümü 

qurutdum. Məryəm oturma otağına doğru yeriyərkən, saçları 

salxım salxım əsirdi, üzüm qoxusu burnumdan gənziyimə 

yayılmaqdaydı... 

Quyudakı fars Əhmədu 

İkinci Bölüm 

 

Oturma otağında qəynaltı sofrasına oturduq. Xatın bibim 

də gəlmişdi. Nərgiz əmi qızı çayı sinisi əlində mutfaqdan 

otağa girdi: “Xoş gəldiy bibi! deyə sinini anasına uzatdı.  

Bibim Xatın çayısını alaraq, “bacı bu nə işdi başımıza gəldi? 

Yolda Zübeydəgilini gördüm, hamı yeri arax varax ileyiblə -

yıraq üzdən- bir quyu suyu çəkən tapmeyiblə...” 

Hədqə xanım sözünü kəsib, “bilerem bacı. Qızqəyit dedi 
getsinnə “Çərmərdən”ə, ordan birini tapsınna...” 

- “Çərmərdən” hardadı? 

- “Çayın otayında. Tatların məhəlləsi” 

- “Həyə, mən də eşitdim. Orda tatlar bu işdədilə. Olar 
quyu qazalla.” 

- “yooo, quyu qazannar “Cəmkəran”dadıla. Nayınlıdıla, 

Yəzdlidilə... qonşumuz Tərlan deyirdi. Bizim tərfdə də yer 

yürd almağa başleyiblə. Öz aramızda qalsın, Həsən Xosravın 

Şabrahım yanındakı yerlərini, yevlərini bir nayınlı muftəsinə, 
başna pörk qoyub, satın alıbdı.” 

- “Eşitdim onu. Bacı qaday alım, Kəlbə Günəşgili yev 

salellə. Quyu qazannarı yoxdu. Tapdıyız olara da deyin.” 

Nərgiz əmi qızı boş istəkənləri siniyə düzüb, mutvağa 

gidərkən, “Burda quyu qazan qəhətdi, küpəyin qudurduğu 

yer, “Cəmkəran”dan tatları gətireriyiz?” 

- “Qızım başıya dönüm, bizimkilərdən quyu qazan 

çıxmaz! Hələ qalsın quyu suyu, havız dibi boşaltmaq...” dedi 

xımır xımır gülərək. 

Məryəm yenə, “pıf pıf pıf... Bibi, bibi mən tatlardan 
qorxerem...” 

Xatın bibi:  

- “Qızım, Şəsəvən balası qorxmaz ular.”  

- “Bibisi səni görüb, özünü əzildirer. Cingözün biridi!” 

dedi anası, Məryəmin sarışın saçını oxşadı. Məryəm 

bəlləsinin qalanını yeyib, qalxdı qapıdan bağçaya əkildi. Mən 

də ardınca. Davud, mınnı mın etdisə də anası əlini 

buraxmadı... 

- “Bacı qaday alsın, bağçadan çülə çixmeyin ha...! 

vurquladı bacım ucadan. 

Quyudakı fars Əhmədu 

Üçüncü Bölüm 

 

Bağçada oynaya oynya, quyu, quyu qazan, quyu suyu 

çəkən tatları unudmuşduq artıq; birdən birə qapı açıldı, anam 

soluqdan düşmüşcəsinə içəri girdi. Oturma otağının qapısını 
açıb, “Şöykət, hoy qız, o açarı ver mənə!” 

- “ Hələ bir içəri gəl gürək nə oldu gəlinbacı?” Hədqə 
xanım ucadan səsləndi.  

- “ Yox bacı, tat kişi qapıda gözler. İndi gəlerem. Tez ol qız! 

Açarı ver!” 

Açarı alıb, gəldiyi kimi, qıvraqcasına qapıdan çıxdı. 

Məryəm mənə, mən Məryəmə baxıb, anamın ardınca küçəyə 

çıxdıq. Anamı izləyə izləyə evə vardıq. Əmimin yanında 

ölücə, qara qura bir kişi durmuşdu. Məryəm demişkən, 

“yırtıq pırtıq dilənçi paltarlarıynan gürəni iyrəndirir”di.  

Anam qapıya doğru yeriyib, açarı salıb açdı. Qapı açılınca 

əmim geri çəkilərək, “usta shuma shuma!”  

Anam da həytdən: “Şamasər qalay usta, tez ol!” 

Əmim xımır xımır gülərək tat kişinin ardından içəri girdi. 

Anamla Əmim üzüm ağacların altında dayandılar. Tat qoxu 

moxuya aldırmadan, əlindəki uzun dəmir bir mil ilə girdi 
tuvaletə. 

Əmim üzünü anama tutaraq, “gəlinbacı çəkil, indi 

qarışdıracaq qazanını...” deyər deməz, qusdurucu bir qoxu 
tuvaletdən həyətə, həyətdən küçəyə yayılmağa başladı. 

Anamla əmim tələsik qapıdan eşiyə çıxdılar...  

Məryəmlə yan yörəyə baxdıqsa da, gizlənməyə bir yer 

tapmadıq. Anam bizi gördükdə, gözüylə gözümü qıncaraq, 

acıqlı olduğunu bildirdi. Məryəmlə əmimgililin evinə doğru 
qaçmağa başladıq.  

Quyudakı fars Əhmədu 

Dördüncü Bölüm 

 

Günbatana doğru əmimgildən Ceyran qərnəmgilə getdik. 

Quyu suyu çəkən Əhmədu adlı fars, quyunun dolduğunu 

bildirmiş, çəkilməsinin də iki-üç gün sürəcəyini demişdi 

əmimə. Anam da başqa bir ev axtarmağın daha uyqun 

olacağını düşünərək, “yo, ayrı yev tapmalıyıq...!” demişdi. 

Beləsinə atamın cümə günü gələcəyinə dək yeni kirayə 

edəcəyimiz evə yerləşməyimizə çalışırdı... 

İki gün sürmədən özü Savada yaşayan Maşalla xanın 

evini kirayə elədik. Sevincdən qabığıma sığmayırdım. 

Həyətimizdə saysız dal budaqlarını saya bilmədiyim iki nar 

ağacı vardı... qızıl qonça çiçəkləriylə yuxumda evləndiyimi 

belə, anımsayıram... 

Bir ay geçmədən, quyu, quyu suyu çəkən fars 

Əhmədu...nu unutdum. Bir cümə günü atam gəldiyində 

Xatın bibim də bizə gəlmişdi. Həyətdə nar ağacı 

yarpaqlarıyla yuva yuva oynayırdım. Anam eyvanda xalça 

sərmiş, poqqur poqqur qaynayan samavarın yanaşasında 

oturub, çay süzürdü. Ötədən bəridən danışa danışa, 

“Cəmkəran” sözünü eşitdiyimdə, xoşlanmadığıma 

baxmayaraq, nədənsə qulaq yatırdım. Xatın bibim: 

- “... hoy bacı, cümmələ Məryəm o uşaqlığıynan 

haqlıymış...”  

Atam sözünü kəsib, “hası cümmələ Məryəm?” deyə 

soruşdu. 

- “Dadaşıyın qızını derem. Sən yoxuduy. Quyu dolmuşdu. 

Zübeydə gəlinbacıgili getmişdilə tat quyu suyu çəkən 

gətirəl...” 

- “Həyə...” 

- Cümmələ Məryəm dedi, “Bibi, bibi mən tatlardan 

qorxerem... Onda bilmədim, nəyə uşaq oucur söz dedi. O heç 

tat görmeyib qadasını aldığım. Bacı qaday alım, Kibrəyinən 

getmişdik “Cəmkəran”dan bir quyu qazan tapaq. Bir dil 

bilmz tat orda bizi bir quyunun başına apardı, bizə dedi 

baxın, bu quyunu mən imamı zaman üçün qazdım...”  

Üzünü atama tutaraq, “qardaş canı qorxumdan iki arşın 

geriye atıldım. O qurd ürəgi yemiş Kibrəni derey... tat kişini 

kəssəgə basdı. Bir niçə kəssək də quyuya atdı... Qoyduq 

qaçdıq, dalımıza da baxmadıq. Onda öz özümə düşündüm, 

cümmələ Məryəm hardan bilerdi, bu tatlar bile 

qorxuludula...” 

- “Bacı uşaqların bildigini biz bilseydik...” dedi atam.  

Anam, istəkanlara qaynar samavar suyu altında isladıb, 

“Bacı tarıy nur yağsın, bu tat küpeyoğlular pox quyularında –

ağzıma torpaq- imamı zamanı axterellə. Mustarab quyusu 

qazandan nə çıxar? Burax o küpəguşaxlarını...” 

Vali Gözətən 

28.01.2010 

Vali Gözətən Güney Azərbaycan Şahsevənlərinin Sava bölgəsində 
yaşayan Yarcanlı oymağında 1964`cü ildə anadan olmuşdur.  

Yaşam öyküsündə: “64 doğumluyam. İndiyə dək bircə xocam, 
öyrətmənim olmadı. Oldu! Fars bir ``öyrətmən``im oldu. Yeddi yaşında 
birinci gün oxula getdiyimdə, Farscanın nə olduğunu bilə bilməyirdim 
(bizdə Tat deyərdilər farslara. Bunu da sonralar anladım). Birinci gün 
həyətdə taytuşlarımla (Sınıfdaslarımla) oynarkən, doğal olaraq, Şahsevənlərin 
``yoğun fıqqasıyla`` Türkcə danışırdıq... demə Fars ``öyrətmən`` bizi 
yaxından güdürmüş. Mən nəsə uşaqlara anlatırdım. Ansızın ildırım 
beynimdə çaxmış kimi yerə yıxıldım...  

Gözümü açdığımda, bayıltıdan uyuşmuş gövdəmi qirqumun (asfaltın) 
üstündə buldum. Kimsəni çevrəmdə görmədim. Uşaqlar sınıflara 
getmişdilər. Ölümcül bir durumda ayağa qalxmaq istədiyimdə, 
şalvarıma... etdiyimi anladım. Nəysə, özümü evə yetirdim. Evdəkilərdən 
gizlin, tuvaletdə ``kəndimi sildim``, üstümü dəyişdim... ana atam 
inciməsin deyə, oxula döndüm... 

İl bitdi... yaz tətilləri başladı... Şahsəvən uşaqlarını “başıma yığdım”... 
ətəklərimzdə daş... Oxulun qocaman camlarını qır ha qır... bircə cam 
sağlam buraxmadıq... 

O gün bu gün... “öyrətməndən, oxuldan...  içimdə bir nifrət yarandı...  
On üç yaşına varınca yazmağa başladım... kimsə mənə öyrətmənlik 

etmədi... Nə öyrəndimsə, kendi-öz`ümdən öyrəndim...” yazır...  
Vali Gözətən  doqquzuncu sınıfda Fars rasist rejiminə qarşı devrim 

başladığında əski nifrəti yenə də içindən püskürərək... polisləri daşa 
basmağa, təkərləri odlamağa can atmışdı.  

Devrimdən sonra, onbirinci sınıfı oxurkən düşüncələrindən dolayı 
oxuldan atılmışdı. Olayı ana atasından gizli saxlamağın yolunu savaşa 
getməkdə bulmuşdu. Savaşda Sadıq adlı yoldaşı öldürüldükdən sonra 
(Mamacç romanında onun anılarını yazmışdır), yaşadığı Qum kəntinə döndüyündə   
yenə də oxula alınmamışdır.  

1984`cü ilin sonlarına dəgin üç yol tutuqlanmış, 1995`də Türkiyəmizə, 
oradan Almanyaya yerləşmişdir... 

Vali Gözətən birinci kitabını ana dilində 1989`da Parisdən döndükdən 
sonra yazmağa başlamışdır.  

Vali Gözətən 1992`dən 1994`ə dək Almanyanın Köln şəhərində Cocuq 
Bağçasında eyitmən olaraq çalışarkən “Bayquş” dərgisini də yayımladı... 
 


